
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᓄᕕᐱᕆ 27, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᓚᐅᖏᓂᑦᑎᓐᓂᑦ ᑐᔅᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᐊᐱᕆᔪᒪᓪᓗᒍ ᒥᔅᑕ 
ᓯᐅᑦᓴᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓛᑦᑎᐊᕙᒃᑯᑦ ᓯᕗᓕᖅᑎ, 
ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐊᒻᒪ 
ᓄᓇᕗᒻᒥᐅᓕᒫᑦᑎᐊᖅ. 
 
ᑲᑎᒪᔾᔪᑎᔅᓴᑎᓐᓅᕐᓗᑕ ᒥᓂᔅᑕᐃᑦ ᐅᖃᐅᓯᖏᑦ. 
(ᑐᓵᔨᑎᒍᑦ) ᒥᓂᔅᑕ ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 051 - 3(2): ᓄᓇᕗᒻᒥ 

ᓂᕿᑖᕈᑎᓄᑦ ᐊᓯᔾᔨᕈᑏᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓪᓛᑦᑎᐊᕙᒃᑯᑦ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓇ 
ᓇᖏᖅᓯᔾᔪᑎᒋᔭᕋ ᐅᓪᓗᒥ ᑖᒃᑯᐊ 
ᑐᓴᖅᑎᑦᑐᒪᓪᓗᒋᑦ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ 
ᐊᓯᔾᔨᓚᐅᕐᓂᖏᓐᓂᑦ ᑕᒫᓂ ᓂᕿᑖᕈᑕᐅᕙᑦᑐᑦ 
ᓇᓗᓇᓚᐃᒃᑯᑕᕆᕙᑦᑕᖏᑦ Schedule A-ᒥᑦ 
ᓇᓗᓇᐃᖅᑕᐅᓯᒪᔪᖅ, ᑕᕝᕙᓂ ᓂᖃᐃᓲᑎᑦ 
ᒪᓕᒐᖏᓐᓂ, ᖃᓄᑭᐊᖅ ᑕᐃᔭᐅᓲᖑᒻᒪᑦ, ᐅᕙᒍᑦ  

ᓂᖃᐃᓲᑎᒥᑦ Social Assistance Act 
ᑕᐃᕙᒃᑲᑦᑎᒍᑦ. 
 
ᑖᒃᑯᐊ ᓂᕿᑖᕈᑎᑦ ᓇᓗᓇᐃᒃᑯᑏᑦ ᖃᑦᑎᓂᑦ ᑖᒃᑯᐊ 
ᐃᑲᔪᖅᑕᐅᖃᑦᑕᕆᐊᒃᓴᖏᓐᓂ ᐊᓯᔾᔨᓚᐅᕋᑦᑎᒍᑦ 
ᑖᒃᑯᐊ ᓂᕿᒧᓪᓗ ᐊᓯᖏᓐᓄᓪᓗ ᐃᓪᓗᒥᐅᑕᕐᓄᑦ 
ᐊᑭᓕᕈᑎᔅᓴᖃᖏᓗᐊᖅᑐᓄᑦ ᐃᑲᔫᑎᖃᖅᐸᑲᑦᑕ 
ᒐᕙᒪᒃᑰᓪᓗᑕ. 
 
ᐅᖃᖅᑎᑦᑎᔩ, ᑖᓐᓇ ᐊᑐᐊᒐᖅ 
ᐋᖅᑭᒋᐊᕈᑎᒋᓚᐅᖅᑕᕗᑦ ᐱᔾᔪᑎᓕᒃ ᑖᓐᓇ Zone 
1 ᓇᓗᓇᐃᖅᑕᐅᓯᒪᔪᖅ ᑖᒃᑯᓇᓂ ᓂᕿᑖᕈᑎᓂᑦ 
ᕿᖓᐅᓪᓗ, ᓴᓂᑭᓗᐊᕐᓗ, ᐅᒥᒻᒪᑦᑑᖅ ᑖᒃᑯᐊ 
ᓅᑦᑕᐅᓚᐅᕐᒪᑕ ᑕᕝᕗᖓ ᓇᓗᓇᐃᖅᑕᐅᓯᒪᔪᒧᑦ 
Zone 2. ᑖᓐᓇ ᐱᔾᔪᑎᒋᓪᓗᒍ 
ᐊᓯᔾᔨᖅᑕᐅᓚᐅᕐᓂᖓᓄᑦ ᖁᕕᐊᓱᒻᒪᕆᑉᐳᖓ ᑖᒃᑯᐊ 
ᐃᑲᔪᖅᑕᐅᕙᑦᑐᑦ ᓂᖃᐃᓲᑎᒃᑯᑦ ᕿᖓᐅᒥ, 
ᓴᓂᑭᓗᐊᕐᒥ, ᐊᒻᒪ ᐅᒥᒻᒪᑦᑑᒥᑦ, ᑖᒃᑯᐊ 
ᐅᓄᖅᓯᒋᐊᒃᑲᓂᖅᔪᓐᓂᐊᓕᕐᒪᑕ ᑎᓯᐱᕆ 1, 2009 
ᐱᒋᐊᕐᓗᒍ. 
 
ᓲᕐᓗ, ᐃᒪᓐᓇᐃ, ᑖᓐᓇ ᐃᓄᒃ ᐊᑕᐅᓯᖅ 
ᐃᑲᔪᖅᑕᐅᕙᑦᑐᖅ $19-ᒥᑦ ᑕᖅᑭᑕᒫᑦ 
ᐅᓄᖅᓯᒋᐊᓂᐊᖅᑐᖅ, ᑖᒃᑯᐊᓗ ᒪᕐᕉᓂᖅᐸᑎᒃ 
ᓄᓕᐊᕇᓪᓘᓐᓃᑦ ᐃᓚᒌᑦ $35-ᒥᑦ 
ᐅᓄᖅᓯᒋᐊᕋᔭᖅᑐᑦ ᐊᒻᒪᓗ ᑖᒃᑯᐊ ᓄᑕᕋᕇᑦ 
ᐱᖓᓲᑉᐸᑕ $50ᓕ-ᒥᑦ ᐊᒻᒪᓗ ᑎᓴᒪᐅᑉᐸᑕ ᐃᓚᒌᑦ 
$60-ᒥᑦ ᐅᓄᖅᓯᒋᐊᒃᑲᓐᓂᕋᔭᖅᑐᑦ. 
 
ᑖᒃᑯᐊ ᒥᕿᑖᕈᑏᑦ ᓇᓗᓇᐃᖅᑕᐅᓯᒪᔪᑦ 
ᐊᕕᑦᑐᖅᓯᒪᒻᒪᑕ ᑕᒫᓂ ᓄᓇᕗᒻᒥ. ᖃᑦᓯᓂᑦᒃ 
ᐃᓄᖃᒻᒪᖔᑕ ᐃᓪᓗᖅ ᐊᒻᒪᓗ ᓄᓇᓕᓐᓂᖅ 
ᓇᓪᓕᐊᖑᒻᒪᖔᑦ. 
 
ᑖᒃᑯᐊ ᓲᕐᓗ ᐃᑲᔫᓯᐊᖅᑕᐅᕙᑦᑐᑦ 
ᐊᑭᑦᑐᕆᐊᓚᐅᖅᓯᒪᔪᑦ 10-ᐳᓴᓐᓂᑦ ᔫᓂ 200ᒃ-ᒥ 
ᐊᒻᒪᓗ 5-ᐳᓴᓐᒥ ᐃᐳᕈ 2005-ᖑᑎᓪᓗᒍ. 
ᐅᖃᖅᑎᑦᑎᔩ, ᑖᒃᑯᐊ ᓲᕐᓗ, ᓯᕗᓪᓕᖅᐹᖑᒻᒪᑕ 
ᑕᒪᑐᒥᖓ ᐋᖅᑭᒃᓱᐃᕙᓪᓕᐊᓇᓱᓕᖅᑎᓪᓗᑕ 
ᕿᒥᕈᕙᓪᓕᐊᓕᖅᑎᓪᓗᑕ ᐊᑭᓕᐅᑕᐅᕙᑦᑐᑦ 
ᐃᑲᔫᑎᓄᑦ ᓂᖃᐃᓲᑎᓄᑦ . 
 
ᑕᒪᓐᓇᐃᓛᒃ ᑐᑭᓯᐅᒪᑦᑎᐊᕋᑦᑎᒍᑦ ᑕᒪᒃᑯᐊ 
ᐃᑲᔪᖅᑕᐅᔭᕆᐊᖃᓲᖑᒻᒪᑕ ᐊᒥᑕᓪᓚᐃᑦ ᑕᒫᓂ 
ᓄᓇᕗᒻᒥ ᓄᓇᒋᔭᐅᔪᑦ. ᐃᓕᓐᓂᐊᖅᑐᓕᕆᔨᒃᑯᑦ  

ᑖᒃᑯᐊ ᐱᓕᕆᕝᕕᖓᑦ ᑕᒪᒃᑯᓂᖓ ᐃᑲᔪᖅᐸᑉᐳᑦ 
ᑕᒪᒃᑯᐊ ᐃᒻᒥᓂᒃ ᑮᓇᐅᔭᓕᐅᕈᑎᖃᖏᓗᐊᖅᑐᓄᑦ 
ᐊᒻᒪᓗ ᐃᓚᔮᕆᓄᑦ. 
 
ᑖᓐᓇ ᐃᑲᔫᓯᐊᖅᑕᐅᔪᖅ ᓂᖃᐃᓲᑎᓄᑦ, ᑖᓐᓇ 
ᑕᐅᑐᑦᑕᕋᓗᐊᕗᑦ ᐃᑲᔪᓚᐅᐱᑲᐃᓐᓇᕈᓐᓇᕐᓗᑕ 
ᑖᒃᑯᐊ ᐃᑲᔪᕋᓱᐊᖅᑕᕗᑦ ᐃᒻᒥᒃ 
ᐱᔪᓐᓇᖅᓯᕙᓪᓕᐊᒍᓐᓇᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᓯᕗᓕᖅᑎ ᐄᕙ ᐋᕆᐊᒃ. 
 
ᐊᖓᔪᖅᑳᑉ ᐅᖃᐅᓯᖓ 052 - 3(2): 

ᐅᐱᒋᔭᐅᓂᖓ ᑑᒪᓯ ᐊᓕᖅᑲᑐᖅᑐᖅ 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐆᒻᒪᑎᒐ 
ᐅᖁᒪᐃᑦᑑᓪᓗᓂ. ᑑᒪᓯ ᐊᓕᖅᑲᑐᖅᑐᖅ, 
ᐊᖓᔪᖅᑳᖑᕋᑖᓚᐅᖅᑐᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᓄᖅᑲᕋᑖᓚᐅᖅᖢᓂᓗ 
ᖃᖓᑦᑎᐊᖑᑎᓪᓗᒍ, ᑐᓴᓕᓚᐅᕐᒥᒐᑦᑎᒍ 
ᐊᑲᐅᑦᓯᐊᖏᓐᓂᕐᒥᓄᓂᓛᒃ ᓄᖅᑲᓚᐅᖅᑐᖅ. 
ᑐᓴᓕᓚᐅᕐᒥᒐᑦᑎᒍ ᓄᕙᒻᐸ 24-ᖑᑎᓪᓗᒍᒎ 
ᐃᓅᔪᓐᓃᓚᐅᕐᒪᑦ. 
 
ᐅᖃᖅᑎᑦᑎᔩ, ᑑᒪᓯ ᑐᓂᓯᓯᒪᒻᒪᕆᖕᒪᑦ ᐊᖏᔪᒥᒃ, 
ᓄᓇᕗᒻᒧᑦ, ᐃᑲᔫᑎᖃᓪᓚᕆᒃᐸᒃᓯᒪᓪᓗᓂᓗ 
ᓄᓇᓕᒻᒥᐅᓄᑦ, ᐊᒻᒪᓗᑦᑕᐅᖅ ᑑᒪᓯ 
ᐃᓚᒋᔭᐅᖃᑦᑕᓚᐅᕆᕗᖅ ᑲᑎᒪᔪᓂ ᑲᑎᒪᔨᐅᓪᓗᓂ 
ᕼᐊᒻᓚᒃᑯᓐᓄᑦ ᐸᓐᓂᖅᑑᒥ 
ᐱᓐᖑᐊᖅᑐᓕᕆᔨᒃᑯᖏᓐᓄᑦ ᐊᒻᒪᓗ 
ᒪᒃᑯᒃᑐᓕᕆᔨᒃᑯᖏᓐᓄᑦ, ᕿᑭᖅᑖᓗᒃ 
ᑯᐊᐳᕋᐃᓴᒃᑯᓐᓄᓪᓗ ᐊᒻᒪᓗ ᑲᑭᕙᒃ Association-
ᑯᓐᓄ ᐊᒻᒪᓗᑦᑕᐅᖅ ᐸᓐᓂᖅᑑᒥ ᑭᒡᒐᖅᑐᐃᓪᓗᓂ 
ᑲᑎᒪᔨᐅᓚᐅᖅᓯᒪᒋᕗᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂ. ᑑᒪᓯ ᐊᖓᔪᖅᑳᖑᓂᕐᒧᑦ 
ᓂᕈᐊᖅᑕᐅᓚᐅᖅᓯᒪᔪᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ 2002, 2005 ᐊᒻᒪᓗ 2008-
ᖑᑎᓪᓗᒍ ᐊᖓᔪᖅᑳᒃᓴᒧᑦ ᓂᕈᐊᖅᑎᓪᓗᒋᑦ.  
 
ᐅᖃᖅᑎᑦᑎᔩ, ᐃᓚᖏᓐᓂᑦ 
ᑐᓴᐅᒪᔭᐅᓗᐊᓐᖏᑐᐃᓐᓇᕆᐊᖃᖅᑐᖅ, ᑑᒪᓯ 
ᐱᒋᐊᖅᑎᑦᑎᓂᑰᖕᒪᑦ ᐃᖃᓗᓕᕆᕝᕕᖕᒥᑦ  

ᐸᓐᓂᖅᑑᒥ ᐱᒋᐊᓕᓵᖅᑎᓪᓗᒋᑦ ᑕᐃᔅᓱᒪᓂ 
ᐃᖅᑲᓇᐃᔭᖅᑎᖏᑦ ᑎᓴᒪᐃᓐᓇᐅᓚᐅᖅᓯᒪᔪᑦ 
ᐅᓪᓗᒥᓕ ᒫᓐᓇ ᐃᖅᑲᓇᐃᔭᖅᑏᑦ 55-ᖑᓕᖅᑐᑦ 
ᐊᒻᒪᓗᑦᑕᐅᖅ 100-ᖏᓐᓃᑦᑐᑦ ᐃᖃᓗᓕᒐᓱᒃᑏᑦ 
ᐊᒻᒪᓗ ᓇᓗᓇᖏᑦᑐᖅ ᑕᒪᓐᓇ 
ᐱᕈᖅᐸᓪᓕᐊᖏᓐᓇᕐᓂᐊᖅᑐᖅ ᓯᕗᓂᑦᑎᓐᓄᑦ.  
 
ᑕᐃᒪ ᖃᖓᑦᑎᐊᖑᕋᑖᖅᑎᓪᓗᒍ 
ᐅᖃᖃᑎᒌᓚᐅᕐᒥᒐᓐᓄ ᑑᒪᓯᓗ ᖃᖓᑦᑎᐊᖅ 
ᐃᓅᔪᓐᓃᓚᐅᓐᖏᐊᖅᔪᑐᐃᓐᓇᖅᑎᓪᓗᒍ. 
ᕿᒪᓕᕋᒥᖓ ᐅᖃᓚᐅᕐᖓᑦ ᑐᐲᖅᓱᖅᖢᓂᖓ 
ᐅᖃᐅᑎᓚᐅᕐᒪᖓ ᓴᓐᖏᖁᓪᓗᓂᖓ ᐊᒻᒪᓗᑦᑕᐅᖅ 
ᑕᒪᓐᓇ ᑕᐃᒫ ᓴᓐᖏᓇᓱᖕᓂᐊᖅᐳᖓ ᑑᒪᓯᒧᑦ 
ᐊᒻᒪᓗ ᓄᓇᕗᒻᒥᐅᓄᑦ. 
ᐃᖅᑲᐅᒪᑦᑎᐊᖅᐳᒍᑦ ᓄᓕᐊᖓᓂᒃ ᓇᒡᓕᒋᓪᓗᒋᑦ 
ᐃᓚᑯᓗᖏᑦ ᕿᑐᕐᖓᖏᓪᓗᑕᒪᐅᓇ 
ᐊᔪᕐᓇᖅᑐᒃᑰᖅᑎᓪᓗᒋᑦ. 
 
ᐅᖃᖅᑎᑦᑎᔩ, ᑑᒪᓯ ᐊᒃᓱᒻᒪᕆᐊᓗᒃ ᕿᒪᐃᔪᒃ 
ᐊᖏᔪᒥᒃ ᐊᖏᔪᒻᒪᕆᖕᒥᒃ ᓄᓇᕗᒻᒥᐅᓄᑦ ᐊᒻᒪᓗ 
ᐃᖅᑲᐅᒪᐃᓐᓇᕐᓂᐊᖅᐸᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 053 - 3(2): ᓄᓇᓕᓐᓂ 

ᐱᓕᒻᒪᖅᓴᐃᔨᒃᑯᑦ ᓵᓚᒃᓴᖅᑎᑕᐅᕗᑦ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐅᓪᓗᒥ ᑖᒃᑯᐊ 
ᐃᓕᑕᕆᔭᐅᔾᔪᑎᒋᓚᐅᖅᑕᑉᑎᓐᓄᑦ Municipal 
Training Organization-ᑯᑦ ᒥᒃᓵᓄᑦ 
ᐅᖄᖅᔪᖕᓂᐊᕋᒪ. 
 
(ᑐᓵᔨᓕᒃᑯᑦ) ᖁᕕᐊᓱᒃᑲᒪ ᑐᓴᖅᑎᑦᓯᒋᐊᒃᓴᖅ 
ᒪᓕᒐᓕᐅᖅᑎᓂᒃ ᑖᒃᑯᐊ ᓄᓇᓕᖕᓂᑦ 
ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ 
ᐃᓕᓴᕆᔭᐅᓚᐅᕐᒪᑕ ᐱᑦᓯᐊᕐᓂᖏᓐᓄᑦ 
ᐱᓕᕆᑦᓯᐊᕐᓂᖏᓐᓄᑦ ᓄᓇᓕᖕᓂᑦ ᐊᒻᒪᓗ 
ᐃᓕᓐᓂᐊᖅᐸᖕᓂᖏᓐᓄᑦ ᑖᒃᑯᐊ ᑲᓇᑕᒥ 
ᑲᑐᔾᔨᖃᑎᒌᑦ ᓄᓇᓖᑦ ᐊᐅᓚᑦᓯᑎᔨᖏᑦ Whistler, 
British Columbia ᑐᓂᓯᓚᐅᖅᑐᑦ ᑖᒃᑯᓂᖓ 
ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓯᕗᒧᐊᑦᓯᐊᖅᑎᑦᓯᓂᖏᓐᓄᑦ ᐃᑲᔪᖅᑎᒌᖕᓂᕐᒧᑦ 
ᐃᓕᑉᐸᓪᓕᐊᓂᕐᒧᑦ. 
 
ᐅᖃᖅᑎᑦᑎᔩ, ᑖᓐᓇ ᓴᖅᑭᑎᑕᐅᓚᐅᖅᑐᖅ 
ᐃᓕᓴᖅᓯᔾᔪᑎ ᐃᑲᔪᖅᓯᕐᓂᖏᓐᓄᑦ ᓄᓇᓕᖕᓂᑦ 
ᐃᓕᓐᓂᐊᖅᑎᑦᓯᔩᑦ ᐱᓗᐊᖅᑐᒥ ᒪᐃᔭᐃ 
ᑲᑎᒪᔨᖏᓪᓗ ᓄᓇᓖᑦ ᐊᒻᒪᓗ ᓄᓇᓖᑦ 
ᓄᓇᕗᓕᒫᒥ. 
 
ᖁᔭᓐᓇᒦᕈᒪᒐᒃᑭᑦ ᒪᓕᒐᓕᐅᖅᑏᑦ 
ᐃᑲᔪᖅᓱᐃᓐᓇᕋᑦᓯ ᑖᒃᑯᓂᖓ ᓄᓇᓕᖕᓂᑦ 
ᐃᓕᓐᓂᐊᖅᑎᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊ 
ᐱᒻᒪᕆᐅᔪᓂᑦ ᐱᕙᓪᓕᐊᑎᑕᐅᑎᓪᓗᒋᑦ 
ᐃᓕᓐᓂᐊᕐᓂᒃᑯᑦ ᐊᒻᒪᓗ ᐱᓕᒻᒪᖅᓴᖅᑕᐅᓂᒃᑯᑦ 
ᓄᓇᕗᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᖏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 054 - 3(2): ᕿᓯᕐᓄᑦ 

ᐊᑭᒋᔭᐅᔪᓄᑦ ᐃᑲᔫᑎ ᑲᔪᓯᓂᐊᖅᑐᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᑐᖓ 
ᑐᓴᖅᑎᑦᑎᒋᐊᒃᓴᖅ ᑖᒃᑯᐊ ᒐᕙᒪᒃᑯᑦ 
ᐃᓱᒪᓕᐅᕈᑕᐅᓚᐅᖅᑐᓂᑦ ᓄᓇᕗᒻᒥ 
ᐊᑦᑐᐃᓂᐊᖅᑐᓂᑦ. 
 
ᑖᒃᑯᐊ ᐊᕙᑎᓕᕆᔨᒃᑯᑦ ᓂᐅᕖᓐᓇᕐᒪᑕ ᕿᓯᕐᓂᑦ 
ᓄᓇᕘᒻᒥ ᐊᖑᓇᓱᒃᑎᓂᑦ. ᑕᒪᓐᓇ ᐊᑭᖃᓕᕐᒪᑕ 
ᕿᓰᑦ $50-ᓂᑦ. ᑕᒪᓐᓇ ᐃᓱᒪᓕᐅᕈᑕᐅᔪᖅ 
ᑕᑯᒃᓴᐅᑎᑦᑎᔪᖅ ᓄᓇᕗᑦ ᐃᓕᓴᖅᓯᓯᒪᓂᖏᓐᓂᑦ 
ᑕᒪᒃᑯᐊ ᓇᑦᑎᕋᓱᐊᕐᓂᖅ ᐃᓄᐃᑦ ᐃᓕᖅᑯᓯᒋᒻᒪᒍ  

ᐊᒻᒪᓗ ᐃᓅᑦᑎᐊᕐᓇᐅᓪᓗᓂ 
ᐃᓅᖃᑎᒌᑦᑎᐊᕐᓇᖅᑐᖅ. 
 
ᓄᓇᓕᓐᓂ ᑮᓇᐅᔭᓕᐊᖏᑦ ᑕᒪᒃᑯᐊ 
ᓂᐅᕐᕈᑕᐅᓂᖏᓐᓄᑦ ᕿᓰᑦ ᐊᖑᓇᓱᒃᑎᓄᑦ 
ᓂᐅᕕᕈᓐᓇᖅᑎᑦᑎᖃᑦᑕᕐᒪᑕ ᐅᖅᓱᐊᓕᓐᓂᑦ 
ᓱᓇᒃᑯᑖᕆᒋᐊᖃᖅᑕᖏᓐᓂᓪᓗ ᐊᖑᓇᓱᐊᖅᑎᓪᓗᒋᑦ. 
 
ᑕᐃᒪᐃᒻᒪᑦ ᑕᒫᓂ ᑖᒃᑯᐊ ᐱᐅᓐᖏᑦᑐᒥᒃ 
ᐊᑦᑐᖅᑕᐅᓯᒪᒻᒪᑕ ᑲᓇᑕᒥ ᐳᐃᔨᓐᓂᐊᖅᑏᑦ, 
ᑎᓕᐅᖅᑕᐅᕗᑦ ᒐᕙᒪᒃᑯᑦ ᖃᓄᐃᓕᐅᕈᑎᖃᖁᓪᓗᒋᑦ 
ᑕᒪᑐᒥᓐᖓ ᐱᒻᒪᕆᐅᔪᒥᒃ ᐃᓚᖏᓐᓂᑦ ᓄᓇᕗᒥ 
ᑮᓇᐅᔭᓕᐅᕈᑕᐅᖃᑦᑕᖅᑐᑦ. 
 
ᓱᓕ ᐱᓕᕆᐊᖃᕆᐊᖃᕋᑦᑕ ᐊᒥᓱᓂᑦ ᑕᒪᓐᓇ 
ᐱᓪᓗᒍ ᑐᓐᖓᓱᒃᑎᑉᐸᕗᑦ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 055 - 3(2): 

ᕿᓯᕋᔭᕐᓂᑦ ᐊᓐᓄᕌᓕᐅᕐᓂᖅ ᐊᒻᒪ 
ᒥᖅᓱᕐᓂᕐᒧᑦ ᐃᓕᓐᓂᐊᖅᑐᑦ ᐃᓱᓕᒃᓯᒪᔪᐃᑦ 
ᑭᒡᒐᖅᑐᐃᕗᑦ ᑲᓇᑕᒥ ᓯᓚᖅᔪᐊᕐᒥ 
ᐊᔪᓐᖏᓴᖃᑦᑕᐅᑎᔪᓂᑦ ᒦᓛᓐᒥ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ 
ᑐᓴᖅᑎᑦᑎᔪᒪᓪᓗᖓ ᑖᒃᑯᐊ ᓯᓚᑦᑐᓴᕐᕕᒻᒥᐅᑦ 
ᐃᓚᐅᖃᑕᐅᓚᐅᕐᒪᑎᒃ. 
 
ᒥᖅᑯᓕᕆᓂᕐᒧᑦ ᐱᔭᕇᖅᓯᒪᔪᖅ ᒦᑲ ᕿᓚᕝᕙᖅ ᐊᒻᒪ 
ᑳᓖᓐ ᐋᕆᐊᖅ ᓂᕈᐊᖅᑕᐅᓯᒪᒻᒪᑎᒃ 
ᒥᖅᑯᓕᕆᔨᐅᔪᓄᑦ ᑲᓇᑕᒥ ᓯᓚᖅᔪᐊᕐᒥ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

679

ᑭᒡᒐᖅᑐᐃᓚᐅᕐᓗᑎᒃ ᐅᕇᒫᒃᓯᒥ ᒫᔾᔨᐅᓕᖅᐸᑦ ᒥᓚᓐ, 
ᐃᑕᓕᒥ. ᑳᓖᓐ ᒦᑲᓕ ᐃᓕᓴᕆᔭᐅᕙᒌᖅᓯᒪᔫᒃ 
ᓯᓚᖅᔪᐊᕐᒥ ᕿᓯᕐᓂᑦ ᓴᓇᖃᑦᑕᕐᓂᖏᓐᓄᑦ 7-ᓂᑦ 
ᑲᓇᑕᒥ ᒥᐊᓕᒐᓂᓪᓗ ᑕᑯᔅᑕᐅᑎᑦᑎᓪᓗᒋᑦ. 
ᓯᕗᓪᓕᖅᐹᑦᑎᐊᒥ ᓄᓇᕗᒻᒦᖔᖅᑐᑦ 
ᐃᓚᐅᑎᑕᐅᓛᖅᑑᒃ. 
 
ᐅᖃᖅᑏ, ᑖᒃᑯᐊ ᐅᕇᒫᒃᓯᒃᑯᑦ ᐊᑭᑦᑐᕋᐅᑎᔪᑦ 
ᓴᖅᑭᑕᐅᓚᐅᖅᑐᑦ 2003 ᓯᓚᖅᔪᐊᕐᒥ 
ᒥᖅᑯᓕᕆᓂᕐᒧᑦ ᑲᑐᔾᔨᖃᑎᒌᓄᑦ 
ᐃᖃᖅᑎᒐᔭᐅᔭᓄᓪᓗ. ᑕᐃᒪᓕ ᐊᕐᕌᒍᖓ 6-
ᒋᓕᖅᑕᖓᑦ 300-ᖑᓗᐊᖅᑐᑦ ᐃᓕᓐᓂᐊᖅᑐᑦ 22-
ᓂᑦ ᓄᓇᓕᖅᔪᐊᒥᒃ ᐃᓚᐅᕙᑦᑐᑦ. 
 
ᑎᓕᐅᕆᒃᑲᓐᓂᖅᐸᒃᑐᑦ ᑕᒪᒃᑯᓂᓐᖓ 
ᐅᕕᒃᑲᐅᔪᓂᓪᓗ ᐱᓕᕆᔪᓐᓇᓂᕐᒧᑦ 
ᑕᑯᒃᓴᐅᑎᑦᑎᒍᓐᓇᑎᑦᑎᓪᓗᑎᓪᓗ ᐊᔾᔨᐅᓐᖏᑦᑐᓂᑦ 
ᓴᓇᓯᒪᔭᖏᓐᓂᑦ ᓯᓚᖅᔪᐊᕐᒧᑦ. 
 
ᐊᖃᖅᑏ, ᖁᕕᐊᓱᒃᐳᒍᑦ ᑖᒃᑯᐊ ᓴᓇᔨᒋᔭᕗᑦ 
ᐱᔪᓐᓇᕐᓂᖃᕐᓂᐊᕐᖓᑕ ᓄᓇᕗᒻᒥᒃ ᑭᒡᒐᖅᑐᐃᓗᑎᒃ 
ᑲᓇᑕᒥ ᑕᒪᒃᓱᒧᖓ ᐱᐅᔪᒻᒪᕆᐅᔪᒧᑦ. 
 
ᑕᒪᓐᓇ ᓴᖅᑭᔮᖅᑎᑦᑎᕗᖅ ᓄᓇᕗᒻᒥ ᓯᓚᑦᑐᕐᕕᒻᒥ 
ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᐊᕙᓕᕆᔨᒃᑯᓐᓂᑦ. 
ᑖᒃᑯᐊ ᐱᒻᒪᕆᐊᓘᒻᒪᑕ ᒐᕙᒪᒃᑯᑦ 
ᐊᖏᖅᓯᒪᓂᕆᔭᖓᓂᒃ ᑕᒫᓂ ᓄᓇᕘᒥ. 
 
ᑕᒪᒃᑯᐊ ᓯᓚᖅᔪᐊᕐᒥ ᐃᓚᒋᔭᐅᕙᒻᒪᑕ 
ᓂᐅᕐᕈᑎᖃᕐᓂᕐᒧᑦ ᑕᑯᒃᓴᐅᑎᑦᑎᓂᕐᒧᓪᓗ 
ᐊᖑᓇᓱᓐᓂᕐᒧᑦ ᐳᐃᔨᓂᑦ. ᐊᑏ ᐃᓚᒋᓚᐅᕐᒥᓐᖓ  

ᐅᐱᒋᔪᒪᓪᓗᒋᑦ ᑖᒃᑯᐊ ᒦᑲᒃᑯᒃ ᑳᓖᓐᑯᒃ 
ᐅᐸᓗᖓᐃᔭᖅᑎᓪᓗᒋᑦ ᓯᓚᖅᔪᐊᕐᒥ 
ᐊᑭᑦᑐᕋᐅᑎᓂᕐᒧᑦ ᒫᔾᔨ 2010-ᖑᓕᖅᑲᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᓂᕈᐊᖅᑕᐅᓯᒪᔪᖅ, 
ᒥᔅᑐ ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 3(2): 

ᐱᒃᑯᒋᔭᐅᓂᖏᑦ ᖃᒪᓂᖅᑐᐊᕐᒥ 
ᐹᔅᑲᑉᐹᖅᑎᖏᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ: ᐅᖃᖅᑎᑦᑎᔩ ᒪ’ᓇᐅᔪᑎᑦ 
ᐅᖃᕈᓐᓇᕋᒪ ᐅᑉᓗᒥ ᓴᕆᒪᐅᒃᖢᖓ ᐅᖃᖅᑐᖓ 
ᖃᖏᐊᕋ ᑕᐃᓐᓇ ᐳᐊᕆᔅ ᐳᑭᕐᓇᒃ ᐳᑭᕐᒥᒃ 
ᑕᐃᕼᐅᖅᑕᕗᑦ ᐳᑭ ᐊᐅᐸᓗᒃᑐᖅ. ᐅᑉᓗᒥ 
ᓇᓪᓕᐅᑎᒐᒥ 13-ᓂᑦ ᐅᑭᐅᖃᓕᕋᒥ. ᐊᒻᒪᑦᑕᐅᖅ 
ᐊᐅᔭᒃᑯᑦᑕᐅᖅ ᑐᒃᑐᓇᓚᐅᖅᓯᒪᒻᒪᑦᑕᐅᖅ 
ᐊᓈᓇᑦᑎᐊᒥᓂᒃ ᑐᒃᑐᓯᐅᖃᓯᒻᒫᖅᑐᓂ, ᐊᓈᓇᒐ 
ᓈᓐᓯ ᐳᑭᕐᓇᒃ, ᓴᕈᒪᒋᕙᕋ. ᐳᑮ, ᓇᓪᓕᒋᕙᒋᑦ 
ᐅᑉᓗᖃᑦᑎᐊᕐᓂᐊᖅᐳᑎᑦ. 
 
(ᑐᓵᔨᑎᒍᑦ) ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᑕᐃᒃᑯᐊ 
ᐸᔅᑲᑦᐹᖅᑎᓪᓗᒋᑦ ᑕᒫᓂ ᓵᓚᒃᓴᐅᑎᖃᕋᓱᐊᖅᑐᑦ. 
 
ᑖᒃᑯᐊ ᐃᓕᓴᕆᒍᒪᒐᒃᑭᑦ ᕼᐃᐊᓕ ᐊᐅᐸᓗᒃᑐᖅ, 
ᐋᓅᑦ ᐊᒥᑦᓈᒃ, ᐋᓐᑕᓐ ᑲᔾᔪᒃ, ᑎᐊᕆ ᒥᑭᓐᖑᐊᖅ, 
ᑲᐃᐅᓪ ᐅᕕᖓᔮᖅ, ᑐᕈᐱ ᐅᕕᖓᔮᖅ, ᐃᐊᕆᒃ 
ᕘᒋᓴᓐ, ᑐᕆᓐᑦ ᐊᖅᓴᕐᓂᖅ, ᑭᓐᑦ ᑎᐱᐅᑕ, ᐹᐱ 
ᓄᑲᖅᑎ ᐅᓗᖅᓱᖅ ᑕᒍᕐᓈ, ᐃᓕᓴᐃᔨᖏᑦ ᓴᐃᓐ 
ᓂᐊᐃᒍ ᐊᒻᒪ ᓚᓱᕋᔅ ᐊᑕᖓᓛᖅ. 

ᑖᒃᑯᐊ ᓴᖅᑭᑎᑦᓯᓚᐅᕐᒪᑕ ᓄᓇᓕᖕᓄᑦ 
ᐊᔪᖏᓐᓂᕐᒥᓂᓪᓗ ᑕᑯᒃᓴᐅᑎᑦᓯᓪᓗᑎᒃ ᓄᓇᕗᒻᒥ. 
ᑕᒪᓐᓇ ᐱᓐᖑᐊᖅᑐᓕᕆᓂᖅ ᐅᐱᒋᔭᐅᖕᒪᑦ 
ᒪᒃᑯᒃᑐᖁᑎᑦᑎᓐᓄᑦ ᑖᒃᑯᐊ ᖁᑦᓯᖕᓂᖅᓴᓂ 
ᑐᕌᒐᖁᓪᓗᒋᑦ. 
 
ᖁᕕᐊᓲᑎᕙᒃᑲ ᑖᒃᑯᐊ ᖃᒪᓂᑦᑐᐊᕐᒥᐅᑦ. 
ᖁᔭᓐᓇᒦᖅᐸᒃᑲ, 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᐸᐅᓗᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 3(2): 

ᐃᑲᔪᖅᑐᐃᓂᖅ ᐅᑭᐅᖅᑕᖅᑐᒥ 
ᖃᖓᑕᓲᖅᑎᖁᑎᑦᑎᓐᓂᑦ (ᐸᐅᓗᓯ) 

 
ᐸᐅᓗᓯ: ᖁᔭᓇᖅᑯᑎ ᐅᖃᖅᑎᑦᑎᔩ. ᓯᕗᓪᓕᕐᒥᑦ 
ᑕᐃᒃᑯᐊ ᑕᓗᖅᔪᐊᕐᒥᐅᓪᓗ ᐅᖅᓱᖅᑑᕐᒥᐅᓪᓗ 
ᕼᐊᓘᖅᐸᒃᑲ ᑕᐅᑐᖕᓂᕈᑉᓯ. 
 
(ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ 
ᐃᑲᔪᖅᓱᐃᔾᔪᑎᒃᑲ ᒥᔅᑕ ᓯᐊᓪᒥᒃ ᑕᐃᒃᑯᓂᖓ 
ᐃᑉᐸᒃᓴᖅ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 
ᐅᖃᐅᓯᕆᓚᐅᖅᑕᖓ. ᐅᖃᖅᑏ, 
ᐃᓱᑐᒫᓘᑎᖃᒻᒪᕆᒃᑲᐸ Air Canada-ᑯᑦ 
ᖃᖓᑕᖃᑦᑕᕐᓂᐊᕐᓂᖏᓐᓂᑦ ᐃᖃᓗᖕᓄᑦ ᐊᑐᕚᒥᑦ. 
 
ᐅᖃᖅᑎᑦᑎᔩ, ᖃᐅᔨᒪᖕᒪᑕ ᒪᓕᒐᓕᐅᖅᑎᓕᒫᑦ 
ᒪᕐᕉᖕᓂᒃ ᓇᖕᒥᓂᕆᔭᐅᔫᖕᓂᒃ ᖃᖓᑕᔫᖁᑎᖃᕋᑦᑕ 
ᐱᔨᑦᓯᖅᑐᓂᒃ ᓄᓇᕗᒻᒥ ᓄᓇᓕᖕᓂᑦ ᑖᒃᑯᐊ ᒪᕐᕉᒃ 
ᖃᖓᑕᔫᖃᖅᑎᐅᔪᐃᑦ ᑮᓇᐅᔭᐃᖅᓯᒪᖕᒪᑕ 
ᐱᓪᕙᓕᐊᑎᔾᔪᑎᒥᓂᖅ ᐱᖁᑎᖅᔪᐊᓄᑦ ᐊᒻᒪᓗ 
ᐱᔨᑦᓯᑦᑎᐊᕐᓂᖅᓴᐅᒍᒪᓪᓗᑎᒃ ᓄᓇᕗᒻᒥ 
ᓄᓇᓕᖕᓂᑦ ᐃᖅᑲᓇᐃᔭᕐᕕᖃᖅᓱᑎᒃᓗ 400 
ᐅᖓᑖᓂ ᐃᑲᔪᖅᓱᐃᔪᑦ ᓄᓇᓕᑦᑎᓐᓂᒃ  

ᑲᑐᔾᔨᖃᑎᒌᓂᓪᓗ ᐃᑲᔪᖃᑦᑕᖅᓱᑎᒃ ᓲᕐᓗ ᐊᕐᓇᐃᑦ 
ᕿᒫᕕᖏᓐᓄᑦ, ᓂᕿᑖᕐᕕᖕᓄᑦ, ᓇᖕᒥᓂᖃᖅᑐᑦ 
ᑕᑯᒃᓴᐅᑎᑦᓯᓂᖏᓐᓄᑦ ᐊᒻᒪᓗ ᐊᔾᔨᒌᖏᑦᑐᑦ 
ᐱᓐᖑᐊᕈᑕᐅᔪᓄᑦ ᑖᒃᑯᐊ ᐃᓚᖓᑦ ᖃᖓᑕᔫᓕᕆᔩ 
ᐃᓄᖕᓄᑦ ᓇᖕᒥᓂᕆᔭᐅᖕᒪᑦ ᓄᓇᕗᒻᒥ ᐊᒻᒪᓗ 
ᓄᓇᑦᑎᐊᕐᒥᑦ. 
 
ᑕᑯᕙᓪᓕᐊᓕᕋᑦᑕ ᐱᐅᖏᓐᓂᖓᓂ ᑖᒃᑯᐊ 
WestJet ᐊᒻᒪᓗ Air Canada ᑖᒃᑯᐊ 
ᓄᓇᑦᓯᐊᕐᒦᓕᖅᑎᓪᓗᒍ ᑕᒪᒃᑯᐊ 
ᖃᖓᑕᓂᐅᖃᑦᑕᖅᑑᒐᓗᐊᑦ ᓇᑲᑎᖅᑕᐅᓪᓗᑎᒃ 
ᓂᕆᑎᑦᓯᖃᑦᑕᕈᓐᓃᖅᓱᑎᓪᓗ ᐅᓄᖅᓯᒋᐊᖅᓱᑎᓪᓗ 
ᖃᖓᑦᑕᐅᑏᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒥ 
ᑕᒪᒃᑯᐊ ᔭᒐᐃᔭᓂ ᐱᕈᖅᑎᒐᓱᐊᖅᓱᒋᑦ ᔭᓗᓇᐃᕝᑯᑦ 
ᐃᐊᑦᒪᓐᑕᓐᑯᓪᓗ. 
 
ᐃᓱᒫᓘᑎᖃᑦᓯᐊᕋᒪ ᑕᒪᓱᑐᒥᖓ ᑕᑯᒃᑲᓐᓂᕐᓂᐊᕋᑦᑕ 
ᑕᒪᒃᑯᓂᖓ ᐃᓛᒃ ᑕᒪᓐᓇ 
ᑐᓴᖅᑎᑦᓯᔾᔪᑕᐅᓚᐅᖅᑎᓪᓗᒍ ᓲᕐᓗ 
ᐱᐅᖏᓐᓂᖅᐹᖑᒐᔭᖅᑐᖅ ᐃᒻᒪᖄ ᖃᑯᖓᑕᔫᓕᕆᔩᑦ 
ᓇᓕᐊᓐᓂᒃ ᔭᒐᐃᒐᔭᕋᑦᑕ ᑕᒪᓐᓇ 
ᐱᐅᖏᑦᓯᐊᕋᔭᕐᖓᑦ ᐅᑭᐅᖅᑕᖅᑐᒧᑦ ᑕᐃᒫᒃ 
ᑕᑎᖃᖃᑦᑕᕋᑦᑕ Canada North, 
ᕗᔅᑎᐊᒃᑯᓐᓂᓪᓗ. ᑖᒃᑯᐊ ᐃᓅᓯᕆᒐᑦᑎᒍᑦ 
ᐊᑕᔾᔪᑎᒋᒐᑦᑎᒍᑦ ᓄᓇᓕᖁᑎᑦᑎᓐᓄᑦ 
ᐱᓕᕆᖃᑦᑕᖅᑎᓪᓗᑕ ᐋᓐᓂᐊᕕᓕᐊᖅᑐᓄᓪᓗ 
ᓂᕿᓄᓪᓗ ᑎᑭᓵᓄᑦ ᑎᑎᖅᑲᓄᓪᓗ ᑕᒪᒃᑯᐊ 
ᐃᓚᐃᓐᓇᖏᑦ ᐅᖃᐅᓯᕆᕙᒃᑲ. 
 
ᐅᖃᖅᑎᑦᑎᔩ, (ᑐᓵᔨᒃᑯᑦ ᓄᖅᑲᖅᑐᖅ) 
ᐊᖏᖅᑕᐅᔪᒪᓪᓗᖓ ᐅᓇ ᐱᔭᕇᕈᓐᓇᕐᒪᒍ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᕗᑦ 
ᐊᐱᕆᖕᒪᑦ ᐃᓕᑦᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᑖᒃᑯᐊ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᒻᒪᒋᑦ. ᐊᒃᑳᖅᑐᖃᖅᐹ? 
ᐊᒃᑳᖅᑐᖃᖏᒻᒪᑦ, ᐱᔭᕇᕈᓐᓇᖅᐳᑎ ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐱᐅᒐᔭᖅᑐᑦᓴᐅᔫᒐᓗᐊᖅ ᒥᑭᒃᓕᒋᐊᖅᑎᓪᓗᒋᑦ 
ᖃᖓᑦᑕᐅᑏᑦ ᐃᖃᓗᖕᓂᑦ ᐋᑐᕚᒧᑦ ᑭᓯᐊᓂ 
ᖃᐅᔨᒪᒐᑦᑕ ᑖᒃᑯᐊ ᖃᖓᑕᔫᖃᖅᑏᑦ ᑕᒪᒃᑯᐊ 
ᐊᑭᓕᐅᑕᐅᓐᖏᓗᐊᖅᑐᑦ ᓄᓇᓕᖕᓄᑦ 
ᐊᑭᓕᐅᑕᐅᓕᖔᕋᔭᕐᒥᖕᒪᑕ. 

Air Canada-ᑯᑦ ᑕᒫᓂ ᐃᑲᔪᖅᓱᐃᓂᖃᕈᒪᖏᒻᒪᑕ 
ᐱᕙᓪᓕᐊᑎᑦᓯᒐᑎᓪᓗ ᐅᑭᐅᖅᑕᖅᑐᒥ. ᑎᓕᐅᕆᕙᒃᑲ 
ᓄᓇᕗᑦ ᒐᕙᒪᖏᑦ ᑖᒃᑯᓂᖓ ᓴᓐᖏᔪᒥᒃ 
ᐊᑭᕋᖅᑑᑎᖃᖁᓪᓗᒋᑦ Air Canada-ᑯᓐᓂᑦ. 
 
ᒐᕙᒪᕗᓪᓗ ᐃᑲᔪᖅᓱᐃᖁᓪᓗᒋᑦ ᐅᑭᐅᖅᑕᖅᑐᒥ 
ᓇᖕᒥᓂᕆᔭᐅᔪᑦ ᓴᖅᑭᔮᖅᑎᑦᓯᓂᒃᑯᑦ ᐊᒻᒪᓗ 
ᐃᖏᕐᕋᖃᑦᑕᐅᑎᓕᕆᓂᒃᑯᑦ ᓄᓇᕗᑦ ᓄᓇᓕᖏᓐᓂ 
ᑎᓕᐅᖅᐸᒃᑲ ᒐᕙᒪᒃᑯᑦ 
ᖃᓄᐃᓕᒋᐊᑦᓴᐅᑎᒋᖁᓪᓗᒋᑦ ᑕᒪᓐᓇ 
ᓴᐳᔾᔭᐅᓯᒪᖁᓪᓗᒍ ᐅᑭᐅᖅᑕᖅᑐᒥ 
ᐃᖏᕐᕋᓂᕆᖃᑦᑕᑕᕗᑦ. 
 
ᑕᒪᑐᒥᒪ ᐊᐱᖅᑯᑎᖃᓂᐊᖅᑐᖓ ᓯᐊᕈᒃᑲᓐᓂᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᓪᓗᖅᑑᒧᑦ, ᒥᔅᑕ ᑕᑉᑑᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 3(2): 

ᖁᕐᓗᖅᑑᒥ ᐊᕿᖃᑦᑕᐅᑎᔪᐃᑦ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ ᖁᓪᓗᖅᑑᒥᐅᓪᓗ. 
 
ᐅᖃᖅᑏ, ᓄᓇᓕᒐ ᖁᓪᓗᖅᑑᒥ ᒪᕐᕉᓐᓂᒃ 
ᐱᓐᖑᐊᓚᐅᕐᖓᑕ ᐊᕿᓪᓗᑎᑦ 25-ᖑᑎᓪᓗᒍ 
ᐊᑦᑑᕙ. 17-ᖑᓪᓗᑎᑦ ᐊᕐᓇᐃᑦ ᐊᖑᑏᓪᓗ 
ᐱᓐᖑᐊᕆᐊᑐᖅᓯᒪᔪᑦ ᖁᓪᓗᖅᑑᒥᑦ. ᐃᓚᐅᓪᓗᑎᓪᓗ 
ᐅᖅᓱᖅᑑᖅ, ᐃᖃᓗᑦᑑᑦᑎᐊᖅ, ᑰᒑᖅᔪᒃ ᐊᒻᒪᓗ 
ᑕᓗᖅᔪᐊᖅ.  
 
ᑕᐃᒃᑯᐊ 17 ᐊᑖᓃᑦᑐᑦ ᑖᓐᓇ 
ᒎᓗᑖᖅᑐᖃᓚᐅᖅᑐᖅ ᓄᓇᑦᑎᓐᓂᑦ ᖁᓪᓗᖅᑑᒥᑦᒪ 
ᐅᖅᓱᖅᑑᒧᓪᓗ. ᑕᐃᒃᑯᐊ ᐊᕐᓇᐃᑦ 17 ᐊᑖᓂ 
ᖁᓪᓗᖅᑑᒧᑦ ᑖᒃᑯᓄᖓ ᓯᐅᕗᒥᑦ ᐱᓚᐅᖅᑐᑦ ᑖᒃᑯᐊ 
ᑰᒑᖅᔪᒻᒧᑦ. 

ᐅᖃᖅᑏ, ᑖᒃᑯᐊ ᓯᕗᓪᓕᕐᒥᑦ ᐱᓐᖑᐊᓚᐅᖅᑐᑦ 
ᑐᒡᓕᐊᓂ ᐱᓐᖑᐊᓕᓚᐅᖅᓯᒻᒪᑕ. ᑖᒃᑯᐊ ᐊᕐᓇᐃᑦ 
ᐱᓕᐅᔾᔭᖅᑐᑦ ᖁᓪᓗᖅᑑᒥᑦᑕᐅᖅ ᑕᕝᕙᓂ 
ᐱᓐᖑᐊᖅᑎᓪᓗᒋᑦ ᑭᕙᓪᓕᕐᒥᑦ ᐊᑖᓃᑦᑐᑦ 17, 
ᒎᓗᑖᓚᐅᖅᑐᑦ, ᓯᐅᔪᒥᓪᓗ ᐊᖏᕐᕋᐅᔨᓪᓗᑎᑦ 
ᑕᐃᒃᑯᐊ 17 ᐊᕐᓇᐃᑦ ᐊᑖᓂ ᕿᑎᕐᒥᐅᑦ 
ᓵᓚᒃᓴᓚᐅᖅᑐᑦ, ᑭᕙᓪᓕᖅ ᒥᐅᕗᑖᖅᑎᓪᓗᒍ. 
 
ᐅᖃᖅᑏ, ᑕᒪᒃᑯᐊ ᐱᕕᒃᓴᐅᒻᒪᑕ 
ᐱᓐᖑᐊᖃᑎᒌᓪᓗᑕ ᓲᕐᓗ, ᑕᐃᓐᖓ 
ᓯᑯᖑᐊᓕᖅᑕᐅᓯᒪᔪᖅ ᓄᑖᒥᑦ ᑕᐃᒫᒃ 
ᑕᐅᑐᒍᓐᓇᓂᖅᓴᐅᓂᐊᕐᒪᑕ ᑕᒪᒃᑯᐊ 
ᑕᑯᔭᖅᑐᖅᓯᒪᔪᑦ ᑕᒪᓐᓇ ᐊᔪᕐᓇᕋᔭᓚᐅᕐᒪᑕ  
ᐱᓐᖑᐊᕐᕕᖃᖏᑉᐸᑕ.  
 
ᐅᖃᖅᑏ, ᑖᒃᑯᐊ ᑕᑯᒍᓐᓇᖅᑕᕗᑦ ᓴᖅᑭᑦᑐᑦ ᑕᒪᒃᑯᐊ 
ᐊᒃᓱᕈᖅᑎᓪᓗᒋᑦ ᐊᖏᔪᖅᑳᕆᔭᐅᔪᑦ 
ᐊᔭᐅᖅᑎᐅᔪᓪᓗ ᑕᐃᒫᒃ ᐃᑲᔪᖃᑕᑎᓪᓗᒋᑦ 
ᓈᒻᒪᓈᕐᖓᑦ ᐱᒻᒪᕆᐅᓪᓗᓂᓗ ᐃᓕᓴᖅᓯᒋᐊᒃᓴᖅ 
ᐃᑲᔪᑐᐃᓐᓇᖃᑦᑕᖅᑐᓂᑦ. ᐱᕕᒃᓴᖃᖅᑎᑦᑎᕙᑦᑐᑦ 
ᑕᒪᒃᑯᖓ ᐃᑲᔪᖅᓱᑎᑦ ᐱᓐᖑᐊᖅᑐᓕᕆᓂᕐᒧᑦ 
ᓄᓇᕗᒥ. 
 
ᖁᕕᐊᓲᑎᕙᒃᑲ ᑖᒃᑯᐊ ᒎᓗᑖᖅᑐᐃᓐᓇᐃᑦ 
ᐱᓐᖑᐊᓚᐅᖅᑐᑦ ᓴᕿᓪᓗᑎᑦ. ᑕᐃᒪ ᖁᓪᓗᖅᑑᖅ 
ᓱᓕ ᑐᓐᖓᓱᑦᑎᑦᑎᖁᓂᐊᖅᐸᕗᑦ ᐊᒥᓱᓂᑦ 
ᑕᐃᒪᓐᓇ ᐱᓐᖑᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᒧᑦ, ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 3(2): 

ᐱᒃᑯᒋᔭᐅᓂᖏᑦ ᒥᑎᖅ ᑯᐊᐸᒃᑯᑦ 
ᓴᓂᑭᓗᐊᕐᒥ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑎᑦᑎᔩ. 
ᓯᕗᓪᓕᖅᐹᒥᑦ ᖁᔭᓐᓇᒦᕈᒪᒐᒃᑯ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᕿᒥᕈᓚᐅᕐᒪᑦ 
ᓴᓂᑭᓗᐊᕐᒥᑦ. 
 
ᓂᑯᕕᑦᑐᖓ ᐅᓪᓗᒥ ᐅᖃᖅᑎᑦᑎᔩ, ᑖᓐᓇ ᒥᑎᖅ 
ᑯᐊᑉᐸᒃᑯᑦ ᓴᓂᑭᓗᐊᖅ ᐱᔾᔪᑎᒋᓪᓗᒍ. ᒥᑎᖅ ᑯᐊᑉ 
ᓴᖅᑭᑕᐅᓚᐅᖅᓯᒪᔪᖅ 1968-ᖑᑎᓪᓗᒍ. ᓅᕖᐱᕆ 
17-ᖑᑎᓪᓗᒍ ᑕᐃᒪ ᐅᑭᐅᑦ 41ᓂᑦ 
ᓇᓪᓕᐅᓂᖅᓯᐅᓚᐅᕐᖓᑕ ᓄᓇᓕᖕᓂ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ 2000-ᑲᓴᐅᒻᒪᑕ 
ᓄᓇᕗᒻᒥ ᐊᐅᓚᔪᑦ ᑖᒃᑯᐊ 800 ᐅᖓᑖᓂ 
ᐃᖅᑲᓇᐃᔭᖅᑐᑎᓪᓗ ᑯᐊᐸᒃᑯᓐᓂᑦ. 2008-
ᖑᑎᓪᓗᒍ ᓄᓇᓖᑦ ᑯᐊᐸᒃᑯᖏᑦ 
ᑮᓇᐅᔭᓕᐅᓚᐅᖅᑐᑦ $164 ᒥᓕᐊᓂᑦ, ᐅᖓᑖᓂᓗ 
$8.1 ᒥᓕᐊᓐ ᐅᑎᖅᑎᑕᐅᓪᓗᑎᑦ 
ᐃᓚᐅᔾᔪᑎᖃᖅᑐᓄᑦ. ᓴᓂᑭᓗᐊᕐᒥᑦ ᑯᐊᐸᒃᑯᓐᓂᑦ 
ᐃᓚᐅᔾᔪᑎᖃᖅᑐᑦ $250,000 ᑮᓇᐅᔭᖅᑖᖃᑦᑕᖅᑐᑦ 
ᐅᑎᕐᕕᐊᖃᑦᑕᖅᑐᑦ.  
 
ᐅᑭᐅᑕᖅᑐᒥᑦ ᑯᐊᐸᒃᑯᑦ ᐅᑉᐱᕈᓱᒻᒪᑕ ᓇᒻᒥᓂᖅ 
ᒪᑭᒪᒐᓱᐊᓂᕐᒧᑦ ᐱᐅᔫᖁᓪᓗᒍ ᓇᓕᒧᒌᖁᓪᓗᒋᓪᓗ 
ᑲᑐᔾᔨᖃᑎᒌᖁᓪᓗᒋᓪᓗ. ᑖᒃᑯᐊ ᓇᓂᓯᓂᖏᑦ. 
ᑕᒪᒃᑯᐊ ᑯᐊᐸᒃᑯᑦ ᐃᓚᐅᔾᔪᑏᑦ ᐅᑉᐱᕈᓱᒻᒪᑕ ᑖᒃᑯᐊ 
ᐱᑦᑎᐊᕐᓗᑎᑦ ᓴᓪᓗᖏᓪᓗᑎᑦ ᒪᑐᐃᖓᑦᑎᐊᕐᓗᑎᑦ 
ᐊᓯᒥᓄᑦ ᐱᓂᐊᕐᓂᖃᕈᒪᓪᓗᑎᑦ.  
 
ᐅᖃᖅᑎᑦᑎᔩ ᐅᐱᒋᒍᒪᒐᒃᑭᑦ ᑖᒃᑯᐊ ᑯᐊᐸᒃᑯᓐᓂ 
ᐊᑯᓂ ᐃᖅᑲᓇᐃᔭᖅᓯᒪᔪᑦ, ᑲᑎᒪᔨᖏᓪᓗ, 
ᐊᐅᓚᑦᑎᔨᖏᓪᓗ, ᐃᖅᑲᓇᐃᔭᖅᑎᖏᓪᓗ 
ᐊᒡ)ᕈᖅᑐᑎᑦ ᐱᓕᕆᖃᑦᑕᖅᓯᒪᒻᒪᑕ. ᖁᔭᓐᓇᒦᒃ 
ᐅᖃᖅᑎᑦᑎᔨ. 

ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᓘᓈ! 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 3(2): 

ᐃᓱᒪᒋᔭᐅᔪᑦ ᐋᓐᓂᐊᖅᑐᓕᕆᓂᕐᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᕆᖃᕈᒪᓪᓗᖓ ᐃᓱᒫᓗᒍᑕᐅᕙᑦᑐᖅ 
ᓄᓇᕗᓕᒫᒥᑦ. ᖁᓪᓗᖅᑑᒥᑦ, ᒥᑦᑎᒪᑕᓕᒻᒧᑦ, 
ᐃᑉᐱᐊᖅᔪᐊᒻᒥᑦ ᐃᖃᓗᓐᓄᑦ. 
 
ᐅᖃᖅᑏ, ᑕᒪᓐᓇ ᐊᐃᕙᓂᐅᖃᑦᑕᖅᑐᖅ ᒪᕐᕉᓐᓂᒃ 
ᐱᓕᕆᐊᖓᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ 
ᓇᒻᒥᓂᕐᓗ ᐱᓕᕆᕕᖃᖅᑐᑦ. 
ᒪᕐᕈᐃᓕᖅᑲᖓᓂᕋᖅᑕᐅᖃᑦᑕᕐᖓᑦ ᓄᓇᕗᒻᒥᑦ 
ᓇᓗᓇᕈᓐᓃᑦᑐᖅ ᐊᒥᓱᓂᒃ ᐊᖅᑯᓵᖅᓯᕙᒃᑲᑦᑕ 
ᑕᒪᓐᓇᓗ ᐅᖃᐅᓯᕆᔪᓐᓇᖅᑐᒍ 
ᐊᔾᔨᒌᓐᖏᓗᐊᖅᑐᓂᒃ ᐋᓐᓂᐊᖅᑐᓕᕆᔨᖃᕐᓂᖅ. 
 
ᐅᖃᖅᑏ, ᖃᐅᔨᒪᖅᑰᕋᕕᑦ ᒪᓕᒐᓕᐅᖅᑏᓪᓗ 
ᑐᓴᒐᔅᓴᐅᓚᐅᖅᑐᓂ ᓄᓇᕗᒻᒥᐅᑕᐅᔪᖅ 
ᓇᓪᓕᐅᒃᑯᒫᖃᐅᖅᑎᐊᖏᓐᓂᖏᓄᑦ ᓇᖕᒥᓂᖅ 
ᐊᑭᓖᒋᐊᖃᓲᖑᒻᒪᑕ ᐊᐅᓚᕈᑎᖏᓐᓂᒃ 
ᑐᔪᕐᒥᔾᔪᑎᖏᓪᓗ ᑲᒪᒋᔭᐅᓚᐅᖏᓐᓂᕐᒥᓂᑦ 
ᓯᓚᑖᓂᑦ ᐊᖏᕐᕋᖏᑕ. 
 
ᐃᓚᖏᑎᒍᓪᓘᓐᓃᑦ ᐅᖃᖅᑏ, ᑕᒪᒃᑯᐊ ᓄᓇᕗᒻᒥᐅᑦ 
ᐊᑭᓖᒃᑲᓐᓂᕆᐊᖃᓲᖑᔪᑦ ᐊᐅᓚᑉᐸᖏᑦᑐᑦ 
ᐊᑭᓖᔪᓐᓇᖏᒪᑕ. ᐃᒫᒃ ᐊᑦᑕᓇᖅᑐᒦᓕᖅᐸᑦᑐᑦ 
ᐃᒻᒥᓂᒃ ᑭᓯᐊᓂᑕᐅᖅ ᑕᒪᒃᑯᐊ ᑲᒪᔭᕆᐊᖃᖅᑐᑦ 
ᐱᔭᔅᓴᖃᒃᑲᓐᓂᖅᐸᑦᑐᑦ ᓄᓇᖏᓐᓂ. 

ᐅᖃᖅᑏ, ᑕᐃᒪᓕ ᐅᖃᕈᓐᓇᖅᐳᖓ ᑲᓇᑕᒥᐅᑕᐅᔪᑦ 
ᐅᑉᐱᕈᓱᒻᒪᑕ ᒐᕙᒪᑐᖃᒃᑯᑦ ᑲᓇᑕᒥᑦ 
ᐋᓐᓂᐊᖅᑲᕐᓇᖏᑦᑐᓕᕆᓂᕐᒧᑦ ᑲᒪᒋᔭᖃᕐᖓᑦ 
ᑲᓇᑕᒥᐅᓕᒫᑦᑎᐊᓂᒃ ᐊᒻᒪᓗ ᑕᐃᒪᐃᑦᑐᑦ 
ᐊᕝᕕᐊᖅᑕᐅᔭᕆᐊᖃᓐᖏᑦᑐᑦ ᑮᓇᐅᔭᑎᒍᑦ 
ᐊᓯᖏᓂᓘᓐᓃᑦ. 
 
ᐃᒪᐃᑦᑑᔮᕐᖓᑦ ᓄᓇᕘᒥᐅᖑᓪᓗᑕ ᐊᒥᓱᓂᒃ 
ᐊᔾᔨᒌᓐᖏᑦᑐᓂᒃ ᑲᒪᔨᖃᐅᕋᑦᑕ. ᑕᒪᒃᑯᐊ 
ᑲᒪᔾᔪᑕᐅᕙᑦᑐᑦ ᐊᑐᐃᓐᓇᐅᔪᐃᓐᓇᐅᓇᑎᒃ 
ᓄᓇᕗᒻᒥᐅᓄᑦ. ᐃᒫᒃ ᓄᓇᖏᑕ 
ᓱᑯᑦᑎᐊᓃᓐᓂᖏᓄᑦ ᐊᐅᓚᕆᐊᖃᓲᖑᒻᒪᑕ 
ᑲᒪᒋᔭᐅᓂᐊᕐᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓛᓐᓂᒃᑯᑦ ᐊᑭᓖᔪᓐᓇᖅᑲᑕ ᑭᓯᐊᓂᐅᓲᖑᓪᓗᑕ 
ᐊᐅᓚᕈᑎᖏᓐᓄᑦ. 
 
ᐅᖃᖅᑏ, ᓄᓇᕘᒻᒥᐅᑕᐅᔪᖅ ᐃᓅᑉᐸᑦ ᑕᐃᒃᑯᐊᓕ 
ᐊᐅᓚᕈᑎᖏᑦ ᑐᔪᕐᒥᔾᔪᑎᖏ ᐊᑭᓕᖅᑕᐅᒐᔭᖅᑐᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓗᑎᒃ. 
 
ᑕᐃᒪᓕ ᓄᓇᕘᒥᐅᑕᐅᔪᑦ ᒐᕙᒪᑐᖃᒃᑯᓐᓂᑦ 
ᓄᓇᕘᒥᓪᓗᓐᓂᑦ ᐃᖅᑲᓇᐃᔭᖅᐸᑦ, ᑕᐃᒃᑯᐊᓕ 
ᐊᑭᓕᖅᑕᐅᒐᔭᕐᒥᔪᑦ ᑕᐃᑯᓇᓐᖓᑦ 
ᐃᖅᑲᓇᐃᔭᕐᕕᖏᓐᓂᑦ ᓇᓪᓕᐅᒃᑯᒫᖃᕈᑎᒋᔭᖓᓂᑦ. 
 
ᓄᓇᕘᒥᐅᑕᐅᔪᖅ ᐃᓐᓇᒻᒪᕆᐅᑉᐸ ᐃᓚᖏᑦ 
ᐊᐅᓪᓚᕈᑎᖏᑦ ᑐᔪᕐᒥᔾᔪᑎᖏᑦ ᐊᑭᓕᖅᑕᐅᓲᖑᔪᑦ 
ᓄᓇᕘᒻᒥᑦ ᐃᑲᔪᕈᑎᒃᑲᓐᓂᐊᕙᑦᑐᓂᑦ. 
 
ᐅᖃᖅᑏ, ᒫᓐᓇᐅᔪᖅ ᐊᖏᖅᑕᐅᔪᒪᒐᓗᐊᖅᑯᖓ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ 
ᐊᐱᕆᒻᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᔅᓴᓂ 
ᐱᔭᕇᕈᓐᓇᕋᒥᒋᑦ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ, ᐱᔭᕇᕈᓐᓇᖅᐳᑎᑦ ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᒪᓕᒐᓕᐅᖅᑎᐅᖃᑎᒃᑲᓗᑦᑕᐅᖅ. 
 
ᑭᓯᐊᓂ ᐅᖃᖅᑏ, ᓇᓗᓇᕈᓐᓃᕐᖓᑦ ᑕᒪᒃᑯᐊ 
ᐃᓚᖏᑦ ᐊᑲᐅᓈᖅᓯᒪᕙᖏᒪᑕ. ᐊᒥᓱᑲᓪᓚᐅᒻᒪᑕ 
ᓄᓇᕘᒥᐅᑕᐅᔪᑦ ᐃᓅᓐᖏᑦᑐᑦ ᐃᖅᑲᓇᐃᔭᓐᖏᑦᑐᑦ 
ᒐᕙᒪᑐᖃᒃᑯᓐᓄᑦ ᓄᓇᕘᑉ ᒐᕙᒪᒃᑯᖏᓐᓄᑦ 
ᐅᕝᕙᓘᓐᓃᑦ ᐃᓐᓇᒻᒪᕆᐅᓐᖏᓗᐊᖅᑐᑦ. ᑕᐃᒪᓕ 
ᓇᓪᓕᐊᒃᑯᒫᖃᖏᑉᐸᑕ ᐋᓐᓂᐊᕕᓕᐊᕐᓂᕐᒧᑦ 
ᐊᑭᓖᔪᓐᓇᖏᑉᐸᑕᓗ ᖃᖓᑦᑕᐅᑎᖏᓐᓂᒃ 
ᑐᔪᕐᒥᔾᔪᑎᖏᓂᒃ ᑕᒪᔅᓱᒧᖓ ᑲᒪᒋᔭᐅᔪᓐᓇᖏᓚᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ 
ᑲᒪᒋᔭᐅᔾᔪᑎᒋᒋᐊᖃᖅᑕᖏᓕ. 
 
ᑕᐃᒪᓕ ᖃᐅᔨᓯᒪᔭᒃᑯᑦ ᓄᓇᕗᑦ ᒐᕙᒪᒃᑯᖏᑦ 
ᐋᖅᑭᔅᓯᓯᒪᖏᒻᒪᑕ ᑐᓴᖅᑎᑦᑎᓂᕐᒧᑦ ᑕᐃᑯᓂᖓ 
ᐃᓄᓐᓂᒃ ᐋᖅᑮᓂᕐᒧᑦ ᑕᒪᒃᑯᓂᖓ 
ᐊᐅᓚᕆᐊᖃᕐᒪᖔᑕ ᐋᓐᓂᐊᕕᓕᐊᕐᓗᑎᒃ. ᐊᒻᒪᓗ 
ᑐᔪᕐᒥᔾᔪᑎᖏᓐᓄᑦ ᐃᒫᒃ ᑲᒪᒋᔭᐅᔭᕆᐊᖃᕐᓂᖅᑲᑕ 
ᓄᓇᖏᓐᓂᑦ ᐊᑐᐃᓐᓇᐅᖏᑦᑐᓄᑦ. 
 
ᐅᖃᖅᑏ, ᑖᒃᑯᐊᓕ ᑐᑭᓯᓂᕐᓗᑦᑕᐅᖁᓐᖏᑕᒃᑲ 
ᐅᖃᐅᓯᕆᔭᒃᑲ, ᑭᓯᐊᓂ ᓇᓗᓇᐃᑦᑎᐊᕈᒪᒐᒃᑯ 
ᐃᑲᔪᖅᑐᐃᑦᑎᐊᕋᒪ ᑕᒪᒃᑯᓂᖓ ᓈᒻᒪᑐᒥᒃ ᐊᔾᔨᒌᒥᒃ 
ᑲᒪᒋᔭᐅᔾᔪᑎᔅᓴᕆᔭᖏᓐᓂᒃ 
ᐊᑲᐅᓐᖏᓕᐅᕈᑕᐅᖃᑦᑕᖅᓯᒪᔪᖅ ᖄᖏᖅᑐᓂᑦ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᔾᔨᒌᓐᖏᑦᑐᓂᒃ 
ᑲᒪᕙᒃᑲᓗᐊᕐᒪᑕ ᐃᓕᐊᓐᓂᐊᖅᑎᓂᒃ ᐃᑲᔪᖅᑐᑎᒃ 
ᐃᓕᓐᓂᐊᕆᐊᒃᑲᓐᓂᕈᓐᓇᖅᑐᓂ ᐊᒻᒪᓗ 
ᐃᑲᔪᖅᑐᕈᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᑖᕐᓂᕐᒧᓪᓗ.  

ᐅᖃᖅᑏ, ᖃᐅᔨᒪᒐᕕ ᐃᑲᔪᖅᑐᐃᑦᑎᐊᕋᒪ 
ᐱᔨᑦᑎᒃᑲᓐᓂᕐᓂᕐᒧᑦ ᑕᒪᒃᑯᓄᖓ ᐊᔪᕐᓂᖅᓴᐅᔪᓄᑦ 
ᓲᕐᓗ ᓱᕈᓯᕐᓄᑦ ᐅᕕᒃᑲᕐᓄᑦ. 
 
ᐅᖃᖅᑏ, ᖁᕕᐊᑦᑐᖓ ᐃᑲᔪᖅᑐᐃᓪᓗᖓᓗ ᑕᒪᒃᑯᐊ 
ᖃᓄᖅᑑᕈᑕᐅᒋᐊᖅᑐᑦ ᐊᔾᔨᒌᑦᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᓄᑦ ᓄᓇᑖᖃᑕᐅᓯᒪᔪᓄᑦ ᐊᕐᓇᓄᑦ 
ᐊᔪᕈᑎᖃᖅᑐᓄᓪᓗ. ᐅᑉᐱᕈᓱᑦᑐᖓ ᓄᓇᕗᒻᒥᑦ 
ᐊᑐᐊᒐᖏᑦ ᐱᖃᓯᐅᑎᒋᐊᓖᑦ 
ᓄᓇᕘᒥᐅᑕᐅᑯᑖᓕᖅᑐᓂᒃ ᑕᒫᓂ 
ᓄᓇᖃᕐᓂᐊᖅᑐᓂᒃ  ᓄᓇᒋᔭᖏᓐᓂᑦ. 
 
ᑭᓯᐊᓂᓕ ᓇᓗᒐᒪ ᑕᒪᓐᓇ ᐃᓚᒋᔭᐅᒋᐊᖃᕐᒪᑦ 
ᑲᓇᑕᒥᐅᑕᐅᓪᓗᑕ ᐃᒫᒃ ᑭᓱᓕᒫᒧᑦ 
ᐊᑐᐃᓐᓇᖃᕆᐊᖃᕐᓂᖅ ᑕᒪᒃᑯᐊ ᐊᐱᖅᑯᑕᐅᔪᑦ 
ᐃᓅᓯᕐᒧᑦ ᑐᖁᓂᕐᒧᓪᓗ ᑐᕌᖓᒻᒪᑕ. 
 
ᑕᐃᒪᓕ ᒐᕙᒪᒃᑯᑦ ᕿᒥᕐᕈᖁᕙᒃᑲ ᐃᑲᔪᕐᓂᐊᕐᒪᑕ 
ᓄᓇᕗᒻᒥ ᓇᓪᓕᐅᒃᑯᒫᖃᖏᑦᑐᓂᒃ ᑕᐃᒪᐃᑦᑐᓂᒃ. 
ᒐᕙᒪᐅᓪᓗᑕ ᑭᒃᑯᑐᐃᓐᓇᒃᓄ ᑕᒪᒃᑯᓂᖓ 
ᐱᔨᑦᑎᕆᐊᖃᕋᑦᑕ ᐃᓄᖁᑎᒋᔭᑦᑎᓐᓂᑦ 
ᑭᒡᒐᖅᑐᖅᑕᑦᑎᓐᓂ ᐊᑐᐃᓐᓇᖃᕈᓐᓇᖁᓪᓗᒋᑦ 
ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᒋᐊᖃᕋᑦᑕ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᒃᑐᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 3(2): 

ᒪᓕᒐᓕᐅᖅᑎᐅᑉ ᒪᒥᐊᓐᓂᖓ 
ᐃᓕᖅᑯᓯᕐᓘᑎᒋᓚᐅᑕᖓᓄᑦ (ᖁᒻᒧᐊᑦᑐᖅ) 

 
ᖁᒻᒧᐊᒃᑐᖅ: ᖁᔭᓐᓇᒦ ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᔪᖓ ᐆᒻᒪᑎᒐ ᐅᖁᒪᐃᑦᑐᓂ (ᑐᓵᔨᒃᑯᑦ) 
ᐅᓪᓗᒥ ᑕᐃᒫᒃᑕᐅᖅ ᐅᖁᒪᐃᑦᑐᒥᒃ ᒪᒥᐊᒍᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑭᒡᒐᖅᑐᖅᑕᓐᓄᑦ 
ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᓯᒪᔪᑦ Larga 
ᕿᕿᖅᑖᓗᖕᒥ ᑐᔪᕐᒥᕕᖓᓄᑦ. 
 
ᑕᐅᓄᓐᖓᖅᓯᒪᑎᓪᓗᖓ ᐃᒻᒥᓂᓪᓕ ᓇᖕᒥᓂᖅ 
ᓈᒻᒪᖏᑦᑐᒥᒃ ᐃᓕᖅᑯᓯᖃᓚᐅᕋᒪ ᑕᐃᒪᓐᓇᓕ 
ᐃᓕᖅᑯᓯᖃᓚᐅᖅᑕᕋ ᐊᖓᔮᕐᓂᓐᓄᑦ 
ᑕᐃᒪᐃᓚᐅᖅᑑᒐᓗᐊᖅ ᑭᓯᐊᓂ 
ᐱᖏᔾᔪᑎᐅᒋᐊᖃᖏᑦᑐᖅ ᑖᓐᓇ. 
 
ᐅᖃᖅᑏ, ᐃᖅᑲᓇᔭᖅᑏᑦ ᐋᓐᓂᐊᕕᓕᐊᖅᓯᒪᔪᓪᓗ 
ᑕᐅᓄᖓ ᒪᒥᐊᕝᕕᒋᒋᐊᓕᒃᑲ ᐊᒻᒪᓗ ᑭᒡᒐᖅᑐᖅᑕᕗᑦ 
ᐊᑦᑕᓇᖏᑦᑐᒦᑦᑎᐊᕆᐊᖃᕋᓗᐊᕐᒪᑕ ᓄᓇᕗᒻᒥ 
ᐊᐅᓪᓚᕋᐃᒻᒪᑕ ᐋᓐᓂᐊᕕᓕᐊᖅᑐᑎᒃ. 
 
ᐋᓐᓂᐊᕕᓕᐊᖅᓯᒪᔪᑦ ᐊᖏᕐᕋᖏᓐᓂᑦ 
ᐅᖓᓯᒃᑐᐊᓘᓪᓗᑎᒃ ᐊᒃᓱᕈᕐᓂᖃᕐᖓᑦ. 
ᓱᓕᑦᑎᐊᖅᑐᖓ ᒪᒥᐊᑉᐳᖓ ᑕᐃᒃᑯᐊ 
ᐊᒃᓱᕈᖅᑎᒃᑲᓐᓂᓚᐅᕋᒃᑭᑦ ᐃᖅᑲᓇᐃᔭᖅᑎᐅᔪᑦ 
ᑕᑲᓇᓂ ᐊᑦᑕᓇᖏᑦᑐᒥᒃ ᐃᖅᑲᓇᐃᔭᕆᐊᖃᕐᒪᑕ 
ᓄᓇᕗᒻᒥᐅᓂᑦ ᐱᔨᑦᑎᖅᑐᑎᒃ ᐃᓕᒪᓱᖏᓪᓗᑎᒃ. 
ᒪᒥᐊᕝᕕᒋᑦᑎᐊᕆᕙᒃᑲ. 
 
ᐅᖃᖅᑏ, ᐃᕝᕕᑦ ᒪᓕᒐᓕᐅᖅᑎᓕᒫᑦ ᑕᕝᕙᓂ 
ᒪᒥᐊᕝᕕᒋᔭᕆᐊᖃᕆᕙᔅᓯ ᑕᐃᒃᑯᐊ 
ᖃᓄᐃᓕᐅᕐᓂᕆᔭᕗᑦ ᐃᓕᖅᑯᓯᕆᔭᕗᑦ ᒪᓕᖕᒪᑕ 
ᑕᑯᓐᓈᖅᑕᐅᒐᑦᑕ ᑖᒃᑯᓄᖓ. ᐃᒫᒃ ᐱᐅᓂᖅᐹᒥᒃ 
ᐱᓕᕆᔭᕆᐊᖃᕋᑦᑕ ᐃᓕᖅᑯᓯᖃᕐᓗᑕᓗ. 
 
ᑕᐃᒪᐃᓚᐅᖏᓐᓇᒪ, ᐅᖃᖅᑏ, ᒫᓐᓇᐅᔪᕐᓗ 
ᐅᖃᐅᑎᔪᒪᕙᔅᓯ ᒪᓕᒐᓕᐅᖅᑏᓪᓗ, ᓄᖅᑲᕐᓂᐊᕋᒪ  

ᐃᒃᓯᕙᐅᑕᐅᓗᖓ ᒪᓕᒐᓕᐅᕐᕕᖕᒥ ᑲᑎᒪᔨᕋᓛᓄᑦ 
ᓄᓇᓕᓐᓂᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᐃᕐᖐᓐᓇᖅ. ᑕᐃᒪ 
ᐃᓚᖏᔭᐅᑦᑎᐊᖃᑦᑕᕐᓂᐊᕋᓗᐊᖅᑐᖓ ᑖᒃᑯᐊ 
ᑲᑎᒪᔨᕋᓛᑦ ᐱᓕᕆᐊᕆᓪᓗᒋᑦ ᑭᒡᒐᖅᑐᕐᓗᒋᑦ 
ᑕᐃᒃᑯᐊ ᓄᓇᖁᑎᒋᔭᒃᑲ. 
ᑕᐃᒪᐃᑦᑕᕆᐊᖃᖅᑑᑎᒋᒐᒪ. 
 
ᐅᖃᖅᑏ, ᑭᒡᒐᖅᑐᑕᒃᑲ ᐸᓐᓂᖅᑑᒥ 
ᒪᒥᐊᕝᕕᒋᔭᕆᐊᖃᖅᑕᒃᑲ ᐊᒻᒪᓗ 
ᐱᓕᕆᑦᑎᐊᓂᐊᖅᑐᖓ ᑕᐃᒃᑯᐊ ᐅᕙᓐᓂᒃ 
ᑐᕌᖃᑦᑎᐊᖅᓯᒃᑲᓐᓂᕈᓐᓇᕐᓂᐊᕐᖓᑕ ᑕᕝᕙᓂ 
ᒪᓕᒐᓕᐅᕐᕕᖕᒥ. 
 
ᐅᖃᖅᑏ, ᑕᐃᒪᓕ ᐄ ᑖᓐᓇ 
ᐱᐅᒋᔭᐅᖏᑦᑐᒃᓴᐅᔫᒐᓗᐊᖅ 
ᖃᓄᐃᓕᐅᕐᓂᕆᓚᐅᖅᑕᕋ ᑭᓯᐊᓂ ᐊᓯᓐᓂᒃ 
ᐸᓯᒃᑎᓐᖏᓚᖓ ᖃᓄᐃᓕᐅᕐᓂᕆᓚᐅᖅᑕᓐᓄᑦ 
ᐊᒻᒪᓗ ᐅᖃᐅᑎᔪᒪᕙᒃᑲ ᑕᐃᒃᑯᐊ 
ᖃᓄᐃᓕᓂᕆᔭᖏᑦ ᑖᔅᓱᒧᖓ 
ᐊᑭᕋᖅᑑᑎᒋᔾᔮᖏᓐᓇᒃᑭᑦ ᒪᓕᒐᓕᐅᖅᑎᐅᔪᖅ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᖁᔭᓐᓇᒦᒃᓗ ᑕᐃᒫᒃ ᐅᖃᕈᓐᓇᕋᕕᑦ. 
 
(ᑐᓵᔨᒃᑯᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᕿᑭᖅᑕᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 3(2): 

ᑭᓐᖓᕐᓂ ᓴᓇᕕᒃ ᐅᑭᐅᓂᑦ 50-ᓂᑦ 
ᑲᔪᓯᓂᖃᑦᑎᐊᖅᓯᒪᓂᖓᓂᒃ 
ᖁᕕᐊᓲᑎᖃᖅᑐᑦ (ᓯᐊᓪ) 

 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, 
ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᑭᓐᖓᕐᓂᑦ ᑭᓐᖓᐃᑦ 
50ᓂᒃ ᓇᓪᓕᐅᒃᑯᒫᖅᓯᐅᑎᓪᓗᒋᑦ. 
 
ᑭᓐᖓᕐᓂ ᑕᐃᓐᓇ ᑎᑎᕋᖅᑎᐅᔪᖅ 
ᐊᑯᓂᐅᓂᖅᐹᖑᖕᒪᑦ ᓴᖅᑭᑕᐅᓚᐅᖅᓯᒪᔪᖅ West  

Baffin ᑯᐊᐸᒃᑯᓐᓂᑦ 1959-ᒥ. ᑭᓐᖓᐃᑦ 
ᖃᐅᔨᒪᔭᐅᑦᑎᐊᓕᕐᖓ ᑎᑎᖅᑐᒐᕐᕕᐅᓪᓗᓂ ᐊᒻᒪᓗ 
ᑭᓐᖓᕐᓂᑦ ᐃᒫᒃ ᐃᓕᓴᕆᔭᐅᔾᔪᑎᖃᖅᓯᒪᖕᒪᑦ 
ᑎᑎᖅᑐᒐᕐᕕᐅᓪᓗᓂ.  
 
ᑕᐃᒃᑯᐊ ᐅᐱᒋᔪᒪᕙᒃᑲ ᐃᓄᐃᑦ ᓴᓇᓐᖑᐊᖅᑎᐅᔪᑦ 
ᐊᒻᒪᓗ ᓂᕆᐅᒃᐳᖓᓗ  ᑕᒪᒃᑯᑭᐊ ᐃᓄᐃᑦ 
ᓴᓇᐅᒐᖏᑦ ᓴᖅᑭᔮᖅᑎᑕᐅᔪᓐᓇᕐᓂᐊᖅᐳᑦ ᐊᑯᓂᑦ. 
ᑕᐃᒃᑯᐊᓗ ᑎᑎᖅᑐᒐᖅᑎᐅᔪᑦ 50-ᑲᓐᓂᕐᓂᒃ 
ᐊᕐᕌᒍᓂ ᑲᔪᓯᖁᔪᒥᓇᕐᓂᐊᖅᑯᑦ. 
 
ᒫᓐᓇᐅᔪᖅ 150,000-ᖑᖕᒪᑕ ᑕᐅᓇᓂ ᖃᓪᓗᓈᓄᑦ 
ᓄᓇᖓᓐᓂᑦ ᐃᓂᒃᓴᖃᖏᓐᓂᖓᓄᑦ ᑕᐃᑲᓂ 
ᑭᓐᖓᕐᓂ. ᒫᓐᓇᐅᔪᕐᓕ, ᑎᓕᐅᒃᑲᓐᓂᕈᒪᔭᒃᑲ 
ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᖁᓪᓗᒋᑦ ᑕᐃᒫᒃ 
ᑎᑎᖅᑐᒐᕐᕕᐅᔪᒥ ᓄᑖᖑᔪᒥᒃ ᐃᒡᓗᑖᕐᓗᑎᒃ 
ᑭᓐᖓᕐᓂ, ᐊᑐᖅᑕᐅᓂᐊᖅᑐᒥ ᑭᒡᖓᕐᓂ 
ᓄᓇᕗᒻᒥᓗ. ᑕᐃᓐᓇᓗ ᐅᑭᐅᖃᓕᕐᖓᑦ 50 
ᐅᖓᑖᓂ ᐃᓪᓘᔪᓪᓗ.  
 
ᑕᐃᒪᓕ ᐅᐱᒍᓱᖃᑎᒋᔪᒪᕙᒃᑲ ᑖᒃᑯᐊ 
ᒪᓕᒐᓕᐅᖅᑎᒃᑯᑦ ᑎᑎᖅᑐᒐᕐᕕᐅᔪᒥ ᑭᓐᖓᕐᓂ 
ᑲᔪᓯᑦᑎᐊᖅᓯᒪᓕᕐᖓᑕ 100 ᓇᑉᐸᖏᓐᓂᑦ 
ᐊᕐᕌᒍᐃᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 3(2): 

ᒪᓐᑐᕆᐊ ᑲᓇᐃᑎᐊᒃᑯᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
(ᑐᓵᔨᒃᑯᑦ) ᐅᓪᓗᒥ ᑕᓪᓕᒥᐅᖕᒪᑦ, 
ᐃᓕᖅᑯᓯᕆᒐᔪᒃᑲᑦᑎᒍᑦ ᑎᑦᑎᓇᕈᓘᔭᖅᑐᓂᑦ  

ᐅᖃᐅᓯᖃᕈᓘᔭᖃᑦᑕᕋᑦᑕ. ᒪᓐᑐᕆᐊᒃᑯᓐᓂᑦ 
ᐃᑲᔪᖅᑐᐃᔨᓪᓚᕆᐊᓘᒐᒪ, ᖃᐅᔨᒪᔪᐃᓐᓇᐅᓕᕋᔅᓯ. 
 
>>ᐃᓪᓚᖅᑐᑦ 
 
ᑭᓯᐊᓂᓕ ᓵᓚᖃᓗᐊᕌᓗᓐᖏᑦᑐᒍᑦ, 
ᐊᖏᖅᓯᒪᓕᕋᒪᓕ ᑮᓇᐅᔭᐃᔭᓗᐊᔾᔮᓐᖏᓐᓇᒪ 
ᑕᐃᒃᑯᓄᖓ, ᑭᓯᐊᓂ ᐱᑦᑎᐊᒃᑲᓐᓂᓕᖅᑲᑕ. 
ᐊᓪᓛᓘᓐᓃᑦ ᐃᕐᓂᕋ ᑕᐃᓐᓇ 
ᒪᓐᑐᕆᐊᒥᐅᑕᔅᓴᔭᐅᓂᖅ ᖁᕕᐊᓱᕝᕕᒻᒧᑦ 
ᐱᒍᒪᖃᑦᑕᕐᒪᑦ. ᑕᐃᒃᑯᐊᓕ 
ᐱᑦᑎᐊᒃᑲᓐᓂᖁᓂᐊᕋᓗᐊᕋᒃᑭᑦ ᐊᕐᕌᒎᓛᖅᑐᖃᐃ 
ᐱᑦᑎᐊᒃᑲᓐᓂᓛᖅᑯᑦ. 
 
ᑲᑎᒪᔨᐅᖃᑎᒐ ᓴᓂᓕᕆᔭᕋᓗ ᑐᕌᓐᑐᒥᐅᑕᓂᑦ 
ᐃᑲᔪᖅᑐᐃᒻᒪᑦ ᐱᓐᖑᐊᖅᑎᓪᓗᒋᑦ ᒪᓐᑐᕆᐊᒃᑯᑦ 
ᑕᑯᔭᖅᑑᒥᓂᖅ ᐃᒻᒥᓂᒃ ᐅᕙᓐᓂᒃ 
ᐊᑐᕐᓂᖅᓴᐅᓕᖅᑐᖅ ᑮᓇᐅᔭᓂᑦ. 
 
ᒪᓐᑐᕆᐊᒧᑦ ᑕᑯᔭᖅᑐᖅᑐᓂᑦ, ᐃᕐᓂᕐᓂᓪᓗᒎᖅ 
ᑕᑯᔭᖅᑐᖃᑎᒋᓛᕐᒥᔭᖓ. ᐄ, 
ᐃᑲᔪᖅᑐᐃᔪᑯᓘᒐᓗᐊᖅ ᐅᕙᖓ ᑕᐱᖏᓐᓂᒃ, 
ᐊᔪᕐᓇᑐᖅᓯᐅᖅᑎᓪᓗᒋᑦ. ᖁᔭᓐᓇᒦᒃ ᒥᔅᑕ ᕋᒻᐴᑦ, 
ᑕᐃᓐᓇᓗ ᐃᕐᓂᕆᔭᐃᑦ ᒪᓐᑐᕆᐊᒃᑯᓐᓂᒃ 
ᐃᑲᔪᖅᑐᐃᓕᓛᖅᑐᒃᓴᐅᒐᓗᐊᖅᑯᖅ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
(ᑐᓵᔨᑎᒍᑦ) ᑕᐃᒃᑯᐊ ᑕᐱᕆᔭᒃᑲ 
ᐊᔪᓐᖏᓂᖅᓴᐅᓛᖅᑐᒃᓴᐅᕗᑦ ᑐᕌᓐᑐ ᒪᐃᐳᓪ 
ᓖᕝᔅᑯᓐᓂᑦ ᐱᒃᑲᐅᓂᖅᓴᒐᓛᖑᒐᓗᐊᖅᑐᒍᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑐ 
ᓂᓐᖓᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 3(2): 
ᐅᑭᐅᖅᑕᖅᑐᒥ ᓂᐅᕐᕈᕙᒃᑐᑦ ᑲᑐᔾᔨᖃᑎᒌᑦ 
(ᓂᓐᖓᖅ)  
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓯᑎᐱᕆ 16, 2009-ᒥ ᔭᓗᓇᐃᒥ ᑐᓂᔭᐅᓚᐅᕋᒪ 
ᐅᑭᐅᖅᑕᖅᑐᒥ ᓂᐅᕐᕈᕙᒃᑐᓂᑦ chapter 60 
ᑕᐃᒃᑯᓇᓐᖓᑦ ᐳᓚᕋᖅᑐᓕᕆᔨᒃᑯᖏᓐᓂᑦ 
ᓇᓗᓇᐃᒃᑯᑕᐅᔪᒥᒃ. ᑕᐃᓐᓇ ᐱᓚᐅᕋᒃᑯ 
ᓇᓗᕈᔪᒃᑲᓗᐊᖅᑐᖓ ᐃᓅᓚᐅᖅᓯᒪᒐᒪ 
ᑭᓪᓕᓐᖑᐊᖓᓂ ᐅᑭᐅᖅᑕᖅᑐᒥ ᓇᐅᔮᓂ. 
ᐱᑦᑕᓯᓐᓇᓕᓚᐅᖅᑕᕋ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑐ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 3(2): 

ᖁᔭᒋᔭᐅᓂᖓ ᒥᑦᑎᒪᑕᓕᒻᒥ ᑯᐊᐸᒃᑯᑦ 
ᐊᖓᔪᖅᑳᖓᑦ (ᐊᕐᕚᕐᓗᒃ)  

 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᖁᔭᓐᓇᒦᕈᒪᒋᓪᓗᖓ ᐱᖃᑎᐊᓗᒃᐳᑦ ᒥᑦᑎᒪᑕᓕᒻᒥ 
ᐅᖃᓚᐅᕐᒪᑦ ᐊᐅᓪᓚᓛᓕᕋᒥᒎᖅ ᑯᐊᐸᒃᑯᓐᓂ 
ᐊᖓᔪᖅᑳᕆᔭᕗᑦ ᐋᓚᓐ ᕼᐋᒃᔅ ᐊᒻᒪ ᓄᓕᐊᖓ ᔫᓐ. 
 
ᑕᐃᒃᑯᐊᒎᖅ ᐃᓚᖏᑦ, ᐃᓛᒃ ᐃᕐᖑᑕᖏᒡᒎᖅ 
ᐃᓕᓴᖅᓯᑦᑎᐊᖃᑦᑕᕈᓐᓃᕐᒪᑕ ᕼᐋᓕᑕᐃᕆᐊᕌᖓᑕ. 
ᐅᐸᒃᓯᒪᔪᒪᓪᓗᓂᒋᑦ ᐊᐅᓪᓚᓛᓕᕋᒥ. 
 
ᑭᓯᐊᓂ ᖁᔭᓐᓇᒦᕈᒪᔭᕗᑦ ᑭᒡᒐᖅᑐᕐᓗᒋᑦ 
ᒥᑦᑎᒪᑕᓕᒻᒥᐅᑦ, ᑖᓐᓇ ᑯᐊᐸᕗᑦ ᑲᑕᒃᓯᒪᑎᓪᓗᒍ  

ᑎᑭᓚᐅᖅᓯᒪᒻᒪᑦ ᐊᑯᓂᐅᓗᐊᓐᖏᑦᑐᖅ 
ᑕᐃᑲᓃᑦᑑᒐᓗᐊᖅ ᐊᕐᕌᒍᖅᑲᐃ ᐱᖓᓱᑦ 
ᐅᖓᑎᑦᑎᐊᑐᐃᓐᓇᖓᓂ. 
 
ᑭᓯᐊᓂ ᐃᑲᔪᖅᑐᓂ ᖃᑭᑎᓯᒪᒻᒪᒍ ᑲᑎᒪᔨᖏᑕᓗ 
ᐃᖅᑲᓇᐃᔭᖅᑎᖏᑕᓗ ᒫᓐᓇ ᕼᐆᑎᐅᓕᖅᖢᑎᒃ 
ᓄᑖᑦᑎᐊᒥ ᐊᒻᒪᓗ ᐃᖅᑲᓇᐃᔭᖅᑎᖃᓚᐅᖅᑐᑦ 
ᐅᓂᒃᑳᖃᑖᖅᑎᓪᓗᒋᑦ ᑕᒫᓂ 100 ᖃᓂᒋᔮᓂ 
ᑯᐊᐸᒃᑯᓐᓂ ᐃᖅᑲᓇᐃᔭᖅᑐᒃ. 
 
ᐊᒻᒪᓗ ᑮᓇᐅᔭᒃᓴᔭᖏᑦ ᐊᕐᕌᒍᒧᑦ ᐊᐅᓚᑕᖏᑦ 
ᑕᒫᓂ $10 ᒥᓕᐊᓐ ᐅᖓᑖᓃᖃᑦᑕᓕᖅᑐᑦ. 
ᑖᒃᑯᓂᖓ ᐃᒡᓗᓕᐅᖅᖢᑎᒡᓗ ᐃᒡᓗᓕᕆᔨᖅᔪᐊᒃᑯᑦ 
ᐃᒡᓗᖁᑎᖏᓐᓂᑦ. ᓄᓇᓯᐅᑎᒃᑯᕕᖃᖅᖢᑎᒡᓗ 
ᓂᕆᔭᖅᑐᕐᕕᒥᓪᓗ. ᑕᒪᕐᒥᒃ ᑯᐊᐸᒃᑯᓐᓄᑦ ᐱᒋᔭᐅᔪᑦ, 
ᐊᒻᒪ 100-ᐳᓴᓐᑲᓴᒻᒪᕆᒻᒥᒃ ᐃᖅᑲᓇᐃᔭᖅᑎᖃᖅᑐᑦ 
ᒥᑦᑎᒪᑕᓕᒻᒥᐅᓂᑦ ᐃᓄᓐᓂᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
ᐊᕐᕚᕐᓗᒃ: ᑖᓐᓇ ᐅᔾᔨᕆᔭᐅᖁᔭᕋ ᐊᒃᓱᕉᑎᒋᓯᒪᒻᒪᒍ. 
 
ᐊᒻᒪᓗᑦᑕᐅᖅ ᖃᐅᔨᒪᑦᑎᐊᖅᑐᒍᑦ ᒥᑦᑎᒪᑕᓕᒻᒥᐅᑦ 
ᐱᖃᓐᓇᕆᒻᒪᔾᔪᒃ ᐃᖅᑲᓇᐃᔭᖅᑎᑐᐃᓐᓇᕆᓐᖏᒃᖢᒍ 
ᐱᖃᓐᓇᕆᒡᓗᒍᓗ ᐊᐅᓪᓚᖃᑎᒋᕙᒃᖢᒍ ᐅᐱᕐᖔᒃᑯᑦ 
ᐊᐅᔭᒃᑯᓪᓗ ᐃᖃᓗᖃᓱᖃᑎᒋᕙᒃᖢᒍᓗ 
ᐊᐅᓪᓚᕈᒪᐅᒻᒪᑦ. ᒥᑦᑎᒪᑕᓕᒻᒥᐅᑎᑐᓪᓗ 
ᓯᑭᑑᖃᖅᖢᓂ ᕼᐋᓐᑕᖃᐅᖅᖢᓂ 
ᓄᖅᑲᖓᑐᐃᓐᓇᖃᑦᑕᖏᒻᒪᑦ ᓄᓇᓕᓐᓂ. 
 
ᐊᒻᒪᓗ ᑭᒡᒐᖅᑐᕐᓗᒋᑦ ᐃᖅᑲᓇᐃᔭᖅᑎᖏᑦ ᑖᓐᓇ 
ᐃᓇᖏᕆᐊᒃᓴᖓ ᐊᔪᕐᓇᐸᓗᓐᓂᐊᕐᒪᑦ 
ᐅᖃᒃᑲᓐᓂᕈᓐᓇᔾᔮᖅᑰᓐᖏᓐᓇᒪ ᒪᓕᒐᓕᐅᕐᕕᒃ  

ᑲᑎᒪᒃᑲᓐᓂᖏᑎᓪᓗᒍ ᓱᓕ ᐊᐅᓪᓚᓛᓕᕐᖓᑦ. 
ᑭᓯᐊᓂ ᖁᔭᓐᓇᒦᑦᑎᐊᕈᒪᔭᕗᑦ ᒥᑦᑎᒪᑕᓕᒻᒥᐅᑦᑎᒍᑦ 
ᐊᒻᒪᓗ ᐅᑉᐱᕈᓱᒃᐳᒍᑦ ᓯᕗᓂᒃᓴᕆᓂᐊᖅᑕᖓ 
ᐱᐅᓂᐊᕐᒥᒻᒪᑦ ᑕᐅᓇᓂ ᓄᓇᒥᓂ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎ 5. 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ 
ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐃᓕᓴᖅᓯᓂᐊᖅᑲᐅᒐᒪ ᐊᓂᒻᒥᒻᒪᑎᒃ. 
 
ᑭᒡᒐᖅᑐᖅᑎᒋᔭᕋ ᑕᕝᕙᓃᑦᑐᖅ ᔫ ᓵᒋᐊᖅᑐᖅ 
ᑕᐅᕙᓃᑦᑐᖅ ᑐᓐᖓᓱᑦᑎᑦᑐᒪᔭᕋ ᐊᒻᒪ ᑖᓐᓇ 
ᑭᒡᒐᖅᑐᑐᐃᓐᓇᓐᖏᑕᕋ ᑭᓯᐊᓂ ᐃᖅᑲᓇᐃᔭᕐᒥᔪᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᓐᓇ 
ᐊᔅᓱᕈᑦᑎᐊᖅᑐᓂ ᐃᖅᑲᓇᐃᔭᑦᑎᐊᖃᑦᑕᖅᑐᖅ 
ᖁᕕᐊᒋᓪᓗᑎᒍᑦ. 
 
ᒥᔅᑕ ᓵᒋᐊᖅᑐᖅ ᐅᑉᐱᕈᓱᑦᑎᐊᖅᑐᖅ ᑕᒪᒃᑯᓄᖓ 
ᐃᓱᒫᓗᒍᑎᒋᔭᐅᔪᓂᒃ ᓂᓪᓕᕈᒪᑦᑎᐊᖅᑐᖅ 
ᓂᕈᐊᕋᔅᓴᐅᓚᐅᖅᓯᒪᔪᖅ. ᓂᕆᐊᒐᔅᓴᐅᓯᒪᔪᖅ 
ᒫᓐᓇᐅᔪᖅ ᐊᖓᔪᖅᑳᖑᓂᕐᒧᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᓂᕈᐊᒐᔅᓴᐅᔪᖅ. 

ᑎᓕᐅᖅᐸᕋᓗ ᑕᒪᔅᓱᒧᖓ ᓄᖅᑲᐅᔾᔨᖁᖏᑦᑐᒍ 
ᑐᓴᖅᑕᐅᖃᑦᑕᕐᓂᐊᕐᒪᑕ ᐊᒻᒪᓗ 
ᑎᓕᐅᕆᒃᑲᓐᓂᖅᑐᖓ ᐊᓯᖏᓐᓂᒃ ᐃᒫᒃ 
ᐅᖃᖅᑕᐃᓕᒪᔪᓐᓇᖏᒻᒪᑦ ᐃᓱᒪᒋᔭᐅᔪᓂᒃ 
ᐃᓄᖁᑎᒋᔭᖏᓐᓂᒃ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᑐᓂᒃ. ᓈᓴᐅᑎᖓ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 115 - 3(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒃ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᖃᐅᒻᒪᖅᑯᑎᓕᕆᔨᒃᑯᓐᓄᑦ 
ᒥᓂᔅᑑᔪᖅ. 
 
ᐃᑉᐸᔅᓵᓂᑦ ᓄᕕᐱᕆ 25-ᒥᑦ ᐅᖃᓚᐅᖅᓯᒪᒻᒪᑦ 
ᑖᒃᑯᐊᒍᖅ ᖁᓪᓕᒃᑯᑦ ᐸᕐᓇᔅᓯᒪᓐᖏᒻᒪᑕ ᐃᓄᓐᓄᑦ 
ᐃᖅᑲᓇᐃᔭᖅᑎᔅᓴᒃᑲᓐᓂᕐᓂᒃ ᕿᓂᕈᑎᐅᓂᐊᖅᑐᓂᒃ. 
 
(ᑐᓵᔨᒃᑯᑦ) ᐃᒪᐃᓕᓚᐅᕐᖓᑦ ᐅᖃᖅᑏ. “ᒫᓐᓇᐅᔪᖅ 
ᑯᐊᐳᕇᓴᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᒍᑎᔅᓴᖃᓐᖏᑦᑐᑦ.” 
 
ᑕᐃᒪᓗ ᓴᖅᑭᓚᐅᖅᑕᕋ ᖃᕆᓴᐅᔭᒃᑯᑦ 
ᑎᑎᕋᖅᓯᒪᔪᖅ ᓄᕕᐱᕆ 3, 2009, ᒥᔅᑕ 
ᓵᒋᐊᖅᑐᖅ ᐊᐱᕆᓪᓗᓂ, “ᑳᑐᕆᓐ ᓱᓖᓛᒃ,” 
ᐅᖃᐅᓯᖃᖅᑐᓂ ᐊᐅᓚᑦᑎᔨᐅᔪᒧᑦ ᖁᓪᓕᒃᑯᑦ 
ᑯᐊᐳᕇᓴᒃᑯᓄᑦ, “ᐊᐱᕆᕙᒋᑦ ᐱᔪᒪᒐᓗᐊᖅᑯᖓ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓄᑦ ᐸᕐᓇᐅᑎᒥᒃ.” 
ᑭᐅᔭᐅᓪᓗᓂ, “ᕿᒥᕐᕈᔭᐅᔪᓐᓇᕐᓂᐊᕐᒪᑦ 
ᐃᖅᑲᓇᐃᔭᖅᑎᕗᑦ ᑕᒪᕐᒥᒃ.” 
 
ᑕᐃᒪ ᐸᕐᓇᒍᑎᒥᒃ ᐱᑕᖃᖅᐸᑦ ᓄᕕᐱᕆ 03-ᒥᑦ 
ᑕᒫᓂ ᓴᖅᑭᓚᐅᖅᑕᕋ ᑖᓐᓇ, ᑕᐃᒪᓕ ᓱᒻᒪᑦ 
ᒥᓂᔅᑕᐅᔪᖅ ᐅᖃᓕᕆᕙ  

ᑕᐃᒪᐃᑦᑐᖅᑕᖃᖏᓐᓂᕋᐃᓪᓗᓂ. 
ᓇᓕᐊᖑᒐᓗᐊᖏᓐᓇ ᐅᖃᖅᑏ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ 
ᕼᐊᓐᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑭᐅᕙᓪᓕᐊᓚᐅᕐᒥᔭᕋᓗᐊᕋ ᑖᓐᓇ 
ᑎᑎᖅᑲᐅᔪᖅ ᕿᒥᕐᕈᔭᐅᔪᔅᓴᐅᓚᐅᕐᖓᑦ 
ᑕᖅᑲᒃᑯᓄᖓ. ᑖᒃᑯᐊ ᖁᓪᓕᒃᑯᑦ ᓴᖅᑮᓚᐅᕐᒪᑕ 
ᑎᑎᕋᖅᑕᐅᓕᓵᖅᑐᓂᒃ. ᑐᓴᕈᒪᓪᓗᑎᒃ 
ᐃᖅᑲᓇᐃᔭᖅᑎᓂᒃ ᑎᑎᕋᕐᕕᐅᖃᑦᑕᓚᐅᖅᑐᒍᑦ 
ᐃᖅᑲᓇᐃᔭᖅᑎᑦᑎᓐᓂᒃ. 
 
ᑕᕝᕗᖓ ᑕᐃᒪᓐᖓᓂᓪᓕ ᐅᓇᓂ ᐊᑖᓂ 
ᐋᖅᑭᒋᐊᒃᑲᓐᓂᓛᕐᖓᑦ. ᐃᓗᐊᓂᓕ 
ᐊᐅᓚᖅᑎᑕᐅᓛᖅᑐᖅ ᑖᒃᑯᓄᖓᐃᓐᓇᖅ 
ᑕᑯᔭᐅᓂᐊᖅᑐᓂ ᐊᖏᖅᑕᐅᒌᖅᓯᒪᓐᖏᓪᓗᓂ. 
ᑕᖅᑲᒃᑯᓄᖓᑐᐃᓐᓇᑐᐃᓐᓇ ᑕᑯᔭᐅᓂᐊᕐᓂᖅᑲᑦ 
ᑎᑎᕋᖅᑕᐅᓕᓵᕐᓗᓂ ᓇᓗᓇᐃᖅᓯᒪᒐᔭᓚᐅᖅᑐᖅ. 
ᕿᒥᕐᕈᔭᐅᔪᓐᓇᖁᓪᓗᒍ ᐃᖅᑲᓇᐃᔭᖅᑎᐅᔪᓄᑦ 
ᑐᓴᕐᕕᒋᔪᒪᓪᓗᒋᑦ ᐃᖅᑲᓇᐃᔭᖅᑎᕗᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) 
ᑖᓐᓇ ᐊᐱᖅᓲᑎᒋᒐᔭᓐᖏᑕᕋ ᑕᐃᓐᓇ 
ᐃᖅᑲᓇᐃᔭᖅᑎ ᐸᕐᓇᒍᑎᐅᓂᕋᓚᐅᖏᑉᐸᒍ 
ᐅᖃᓪᓚᕆᔅᓯᒪᓚᐅᕐᖓᑦ ᐸᕐᓇᒍᑎᐅᓂᕋᖅᑐᒍ 
ᑎᑎᕋᖅᑕᐅᓕᓵᖅᑐᖅ ᐱᓕᕆᐊᕆᒃᑲᓐᓂᕈᓐᓇᖅᑕᕗᑦ. 

ᑕᐃᒪᓕ ᖃᕋᓴᐅᔭᒃᑯᑦ ᑎᑎᕋᖅᓯᒪᓂᖓ ᑖᓐᓇ 
ᑕᕝᕗᖓ ᑕᑯᓂᐊᖅᑯᑎᑦ 22-ᓂ ᒪᑉᐱᒐᓕᒃ 
ᑎᑎᖅᑲᐅᔪᖅ ᑖᒃᑯᐊ ᐱᓕᕆᐊᖑᔪᑦ ᖁᓪᓕᑯᓐᓂᑦ 
ᐃᖅᑲᓇᐃᔭᖅᑎᓄᑦ. ᐸᕐᓇᒍᑕᐅᔪᒥᑦ ᐱᑕᖃᖅᑲ 
ᓄᕕᐱᕆ 3-ᒥᑦ? ᑖᓐᓗ ᐅᖃᐅᓯᖏᑦ ᒪᓕᓪᓗᒋᑦ 
ᑭᓱᒥᓪᓕ ᐱᓕᕆᓂᐊᖅᑭᑕ?  
 
ᒥᓂᔅᑕ ᐸᕐᓇᒍᑎᖃᖏᓐᓂᕋᐃᓪᓗᓂ ᕿᓯᐊᓂ 
ᐊᐅᓚᑦᑎᒋᔭᖓ ᐱᑕᖃᕐᓂᕋᐃᓪᓗᓂ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᓯᒪᓕᕋᒪ ᐊᒥᓱᐊᖅᑎᖅᑐᖓ 
ᐅᖃᕋᑖᕋᓗᐊᕐᒥᒐᒪ ᑖᓐᓇ ᐃᖅᑲᓇᐃᔭᖅᑏᓇᕐᓄᑦ 
ᐊᐅᓚᖅᑎᑕᐅᓚᐅᖅᑐᖅ ᑐᓴᕈᒪᓪᓗᑕ 
ᐃᖅᑲᓇᐃᔭᖅᑎᓂᑦ. ᐸᕐᓇᒍᑕᐅᓂᐊᖅᑐᓂᑦ ᓱᓕ 
ᑲᔪᓯᓯᒪᖏᒻᒪᑦ ᐱᓕᕆᕙᓪᓕᐊᔪᒍᑦ ᓱᓕ ᑕᒪᔅᓱᒥᖓ. 
 
ᑕᐃᒪᓕ ᑭᖑᓪᓕᖅᐹᖑᔪᖅ ᑎᑎᖅᑲᐅᔪᖅ 
ᓴᖅᑭᑕᐅᓯᒪᓕᖅᑲᑦ ᑖᒃᑯᐊ ᑐᓂᔭᐅᓛᕐᒥᔪᑦ 
ᑲᑎᒪᔨᓄᑦ ᐊᖏᖅᑕᐅᔪᒃᓴᐅᓗᑎᑦ ᐅᕙᓐᓄᓗ ᐊᒻᒪᓗ 
ᒥᓂᔅᑕᐅᔪᓄᑦ. ᑭᓯᐊᓂᓕ ᒫᓐᓇᐅᔪᖅ 
ᑕᐃᒪᐃᔅᓯᒪᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᒥᓂᔅᑕᐅᓇ ᐃᒪᐃᓘᖅᑐᖅ, 
ᑕᐃᓐᓇ ᐊᐅᓚᑦᑎᒋᔭᖓ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑕᒻᒪᖅᑐᒥᓂᐅᒻᒫᑦ ᐸᕐᓇᒍᑎᑕᖃᕐᓂᕋᐃᓪᓗᓂ 
ᑕᐃᒪᐃᑦᑐᒥᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᐃᒪᐃᓘᖏᑦᑐᖓ, ᐄ, ᖃᕋᓴᐅᔭᒃᑯᑦ 
ᐱᑕᖃᖃᑦᑕᓚᐅᖅᑐᖅ ᖃᐅᔨᒪᔪᖓ 
ᐅᖃᑐᐃᓐᓇᖅᑐᖓᓕ ᐊᖏᖅᑕᐅᒌᖅᓯᒪᖏᑦᑐᖅ 
ᑭᖑᓪᓕᖅᐹᖑᖏᑦᑐᖅ ᑖᓐᓇ ᐸᕐᓇᒍᑕᐅᔪᖅ 
ᑕᑯᔭᔅᓴᐅᔪᒫᕐᓂᐊᓚᐅᖅᑐᖅ ᑕᖅᑲᒃᑯᓄᖓ. 
ᐅᖃᖏᑦᑐ ᑭᖑᓪᓕᖅᐹᖑᓂᕋᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᑦ ᑭᖑᓪᓕᖅᐹᒥᓪᓗ ᐊᐱᖅᑯᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓇᓕ ᒪᓕᑦᑐᒍ ᑎᑎᕋᖅᑕᐅᓚᐅᖅᑐᖅ 
ᓴᐳᔾᔨᔫᔮᕐᖓᑦ ᑖᒃᑯᓇᓂ ᑎᑎᖅᑲᐅᔪᒥᑦ 
ᓴᖅᑭᑕᐅᓚᐅᖅᑐᒥᑦ. ᐅᕙᖓᓕ ᐃᓅᓪᓗᖓ 
ᐃᓚᐃᓐᓈᖅᑑᔮᕐᖓᑦ. 
 
ᑕᒪᒃᑯᐊ ᐃᓄᐃᑦ ᑎᓕᐅᖏᓐᓇᕋᓗᐊᕋᒃᑭᑦ 
ᐱᔪᒪᔭᖏᓐᓂᑦ ᐱᓇᓱᐊᒡᒐᖁᓪᓗᒋᑦ 
ᑭᓱᑐᐃᓐᓇᐅᒐᓗᐊᖅᑲᑦ ᑖᓐᓇᓗ ᑎᑎᖅᑲᐅᔪᖅ 
ᓇᓗᓇᐃᖅᓯᒻᒪᑦ ᓱᓕ ᐊᕝᕕᐊᕈᑏᑦ ᐊᒥᓲᒻᒪᑕ. 
ᐅᖃᐅᑎᓇᓱᑉᐸᐳᑕᒃᑲ ᐅᕕᒃᑲᐅᔪᑦ 
ᑭᓱᑐᐃᓐᓇᑦᑎᐊᒥᑦ ᐱᔪᒪᔭᒥᓂᑦ 
ᐱᓇᓱᐊᒡᒐᕈᓐᓇᖅᑐᑦ ᐃᖅᑲᓇᔮᒥᓄᑦ. 
 
ᐊᐱᕆᒃᑲᓂᕐᓗᖓ ᐊᐅᓚᑦᑎᔨᐅᔪᖅ ᐅᖃᖅᓯᒪᒻᒪᑦ 
ᐱᐅᓂᕋᐃᓪᓗᓂ ᑖᔅᓱᒥᖓ ᑭᓯᐊᓂᓕ 
ᑕᐃᒫᖑᖏᑦᑐᖅ ᑕᑯᓐᓈᕐᒥᒐᒃᑯ ᐃᒫᒃ 
ᓴᐳᔾᔨᓯᓇᑐᔾᔪᔮᖏᒻᒪᑦ ᑕᐃᓐᓇᓗ ᐊᐅᓚᑦᑎᔨᐅᔪᖅ 
ᐃᓄᓐᓄᒡᒎᖅ ᐃᖅᑲᓇᐃᔭᖅᑎᐅᔪᒧᑦ. ᑐᑭᓯᒃᑲᓐᓂᕈᒪ 
ᑐᑭᓯᑦᑎᐊᕈᒪᔪᖓ ᐊᐅᓚᑦᑎᔨ ᐅᖃᖅᐸ ᐅᓇ 
ᐸᕐᓇᒍᑕᐅᔪᖅ ᐅᓇᓗ ᒥᓂᔅᑕ ᐃᒪᐃᓕᕙ, 
ᐸᕐᓇᒍᑕᐅᖏᑦᑐᖅ ᑭᐅᔭᐅᒍᒪᑐᐃᓐᓇᖅᑐᖓ. 
ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑖᒃᑯᐊ 
ᑎᓕᔾᔪᑕᐅᕙᑦᑐᑦ ᐃᖅᑲᓇᐃᔭᖅᑎᓄᑦ 
ᑎᓕᔾᔪᑕᐅᖃᑦᑕᖅᓯᒪᔪᑦ ᓇᓗᓇᐃᖅᓯᓪᓗᑎᑦ 
ᐊᕝᕕᐊᕈᑕᐅᔪᓂᑦ ᓇᓗᓇᐃᖅᓯᓗᑎᑦ 
ᓇᓗᓇᖏᓗᐊᖑᐊᐸᑦᑐᓂᑦ 
ᓴᖅᑭᔮᖅᑎᑦᑎᑲᓐᓂᕋᓱᓪᓗᑎᑦ. ᐊᒻᒪᓗ ᑖᒃᑯᐊ 
ᐆᒪᖅᑯᑎᓕᕆᔨᒃᑯᑦ ᐱᓇᓱᐊᖅᑕᖓ, ᐊᒥᓲᓂᖅᐹᓂᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖃᕐᖓᑕ 56-
ᐳᓴᓐᖑᓪᓗᑎᑦ ᐊᒻᒪᓗ 
ᓯᕗᒧᐊᑦᑎᐊᑲᓐᓂᐸᓪᓕᐊᒐᓱᐊᕐᖓᑕ 
ᑕᐃᒪᐃᑦᑐᒪᓪᓗᑎᑦ ᑕᐃᒪᐃᓕᓚᐅᖅᑐᖓᓕ. 
 
ᐅᖃᖅᑏ, ᐅᖃᓚᐅᕐᒥᒐᒪ ᓇᓗᓇᐃᖅᓯᖏᒃᑯᑦᑕ 
ᑕᒪᒃᑯᓂᖓ ᐊᔅᓱᕈᕈᑎᔅᓴᐅᔪᓂᑦ. ᐃᑉᐱᒋᖏᑯᑦᑎᒍᑦ 
ᓴᖅᑮᔪᓐᓇᔮᖏᑦᑐᒍᑦ ᖃᓄᖅ ᓴᖅᑮᔪᓐᓇᔮᖏᑦᑐᒍᑦ. 
ᑖᓐᓇ ᒪᓕᒐᓕᐅᖅᑎ ᐅᖃᐅᓯᖃᕐᖓᑦ ᑎᑎᖅᑲᐅᑉ 
ᐃᓚᐃᓐᓇᖓᓐᓄᑦ 22 ᐱᐅᔫᑎᐊᓗᓐᓂᒃ 
ᐃᓗᓕᖃᐅᕐᒥᔪᖅ ᐊᓯᖏᓐᓂ. ᑕᕝᕙᓂ 
ᑎᑎᕋᖅᓯᒪᔪᒥ. 
 
ᑭᖑᓪᓕᖅᐹᒧᑦ ᐊᐱᖅᑯᑎᖓᓄᑦ ᑭᐅᒌᓚᐅᕋᒃᑯ 
ᑲᑎᒪᔾᔪᑎᒥᓂᕐᓂᑦ ᐅᖃᓕᒫᒃᑲᓐᓂᖁᕙᕋ 
ᑭᐅᒌᓚᐅᕋᓗᐊᕋᒃᑯ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ 
ᐸᐅᓗᓯ, 
 
ᐊᐱᖅᑯᑦ 116 - 3(2): ᐃᑲᔪᖅᑐᐃᓂᖅ 

ᐅᑭᐅᖅᑕᖅᑐᒥ ᖃᖓᑕᓲᖅᑎᓂᑦ (ᐸᐅᓗᓯ) 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ 
ᐊᐱᖅᓱᓂᐊᕐᓂᕋᖅᑲᐅᒐᒪ ᖃᖓᑕᓲᓕᕆᓂᐅᑉ 
ᒥᔅᓵᓄᑦ ᑕᒫᓂ ᐅᑭᐅᖅᑕᖅᑐᒥ. 

ᐅᖃᖅᑏ, ᒥᓂᔅᑕᐅᔪᖅ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᓯᕗᓕᖅᑎᓘᓐᓃᑦ 
ᖃᓄᐃᓕᐅᕋᓱᒻᒪᖔᑕ ᑖᒃᑯᐊ 
ᐊᑦᑐᖅᑕᐅᓂᖃᓗᐊᕐᓂᐊᖏᒻᒪᑎᒃ ᐅᑭᐅᖅᑕᖅᑐᒥ 
ᖃᖓᑕᓲᖑᔪᑦ ᑲᑕᑦᑎᑕᐅᓗᐊᕐᓂᐊᖏᒻᒪᑕ ᑖᔅᓱᒧᖓ 
ᐅᖃᐅᓯᕆᔭᐅᕋᑖᓚᐅᖅᑐᒧᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐸᐅᓗᓯ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 
ᒥᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᖅᑐᒍᓗ ᐊᐱᕆᒻᒪᑕ ᑕᔅᓱᒥᖓ. 
ᓅᕖᑉᐱ 9-ᖑᑎᓪᓗᒍ Air Canada-ᑯᑦ 
ᐅᖃᓚᐅᖅᓯᒪᒻᒪᑕ ᐱᓇᓱᒍᒪᔭᖓᓐᓂ 
ᖃᖓᑕᓲᖃᖃᑦᑕᓛᕐᓂᕐᒥᓂᒃ ᒪᓐᑐᕆᐊᒥ ᐋᑐᕚᒥ 
ᐃᖃᓗᓐᓄᓪᓗ. 
 
ᐃᖃᓗᐃᑦ ᑖᓐᓇ ᐱᔭᔅᓴᖃᕐᓂᖅᐸᐅᖃᑕᐅᒻᒪᑦ 30-
ᒋᔭᐅᓪᓗᓂ ᑕᒪᒃᑯᓄᖓ ᓱᐱᔫᔪᓄᓪᓕ 
ᐊᑐᖅᑕᐅᕙᑦᑐᑦ ᖁᓕᒋᔭᐅᒻᒪᕆᑦᑐᓂ 
ᐱᔭᔅᓴᖃᕐᓂᖅᐸᐅᕙᑦᑐᑦ ᖃᖓᑕᓲᖃᓐᓂᖅᐸᐅᕙᑦᑐᖅ 
ᐊᒻᒪᓗ ᑖᒃᑯᐊ Air Canada-ᑯᑦ ᑮᓇᐅᔭᓖᑦ 
ᑎᑭᒍᓐᓇᖅᑐᒋᑦᑎᒻᒪᑕ. 
 
ᑮᓯᐊᓂ ᐅᖃᖅᑎ, ᑖᒃᑯᐊ ᐱᖓᓲᔪᑦ 
ᐅᖃᖃᑎᒌᑉᐸᓪᓕᐊᒻᒪᑕ ᒐᕙᒪᒃᑯᓪᓗ 
ᐃᓚᒋᔭᐅᖃᑕᐅᓐᖏᑦᑐᑦ ᑕᕝᕙᓂ 
ᐅᖃᖃᑎᒌᓐᓂᐅᔪᒥᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᒥᓂᔅᑕᐅᔪᑦ ᑲᑎᒪᖃᑎᖃᕈᒫᓐᓂᐊᖅᑳᑦ ᑕᐃᒃᑯᓂᖓ 
ᖃᖓᑕᓲᓕᕆᔨᐅᔪᓂᒃ? ᒫᓐᓇᒫᒃᑯᑦ 
ᐅᖃᖃᑎᒌᒍᑎᒋᓚᐅᕐᓗᒍ ᑕᒪᓐᓇ ᖃᓄᖅ 
ᐊᑦᑐᐃᓂᖃᕐᓂᐊᕐᓂᕆᔭᖓᓂ ᐅᑭᐅᖅᑕᖅᑐᒥ 
ᓄᓇᓕᐅᔪᓂᒃ ᖃᖓᑕᓲᖃᖃᑦᑕᓕᖅᑲᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᐃᒪᐃᑉᐸᓪᓕᐊᒍᒫᕐᓂᐊᖅᑐᒍᑦ 
ᐱᔭᕆᐊᑐᔪᑲᓪᓚᕈᓘᒻᒪᑦ ᑕᒪᓐᓇ ᑕᒪᒃᑯᓄᖓ 
ᓄᓇᓕᓐᓄᑦ ᒥᑭᓂᖅᓴᐅᔪᓄᑦ ᐃᓄᓐᓄᓪᓗ 
ᖃᖓᑕᓲᖁᑎᒋᔭᐅᔪᓄᑦ ᒫᓐᓇᐅᔪᖅ 
ᖃᓄᐃᓕᖓᓪᓚᕆᒻᒪᖔᑕ ᐱᓯᒪᔭᐃᓐᓇᕆᓐᖏᑕᕗᑦ. 
ᓯᕘᕋᓇᕈᓘᔭᖅᑐᑦ ᑕᒪᒃᑯᐊᓗ ᑕᒪᒃᑯᐊᕈᓘᔭᐅᒻᒪᑕ 
ᐃᓱᒪᓕᐅᕈᑎᖃᔾᔮᖏᑦᑐᑦ ᑭᓯᐊᓂ ᓱᓕᔪᓂᑦ 
ᑐᓴᖅᓯᒪᔭᐃᓐᓇᕆᓕᕈᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᐃᑉᐸᖓᓂ 
ᐃᓚᒋᐊᕈᑦ ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᓕ 
ᒐᕙᒪᒃᑯᑦ ᖃᖓ ᐊᐅᓪᓚᔾᔭᒋᐊᓛᖅᑲᑦ 
ᐅᑕᖅᑭᑐᐃᓐᓇᕈᓐᓇᐃᓕᒐᑦᑕ ᑕᐳᑎᓇᓱᓪᓗᒋᑦ. 
ᓴᐳᑎᒋᐊᖃᕋᑦᑎᒍ ᒐᕙᓚᒃᑰᓪᓗᑕ 
ᐅᑭᐅᖅᑕᖅᑐᒥᐅᔪᑦ. 
ᖃᓄᐃᓘᕈᒫᕐᓂᐊᖅᑑᒐᓗᐊᓄᑯᐊ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑲᐅᒐᒪ ᐅᖃᖅᑲᐅᒋᕋᑖᕋᒪᐃᓛᒃ. 
ᐅᑕᖅᑭᒐᑦᑕ ᑕᒪᒃᑯᐊ ᑐᑭᓯᒋᐊᕈᑎᔅᓴᐅᔪᓕᒫᑦᑎᐊᑦ 
ᐱᔭᐃᓐᓇᕆᓯᒪᓕᕐᓗᒋᑦ ᐃᓱᒪᓕᐅᔾᔮᖏᑦᑐᒍᑦ 
ᑕᐃᒃᑯᐊ ᐱᓚᐅᖅᑳᖏᓐᓂᑎᓐᓂ ᐃᒫᒃ 
ᐃᓕᓴᓱᑐᐃᓐᓇᓂᕐᒧᑦ ᐃᓱᒪᓕᐅᔾᔮᖏᑦᑐᒍᑦ ᑭᓯᐊᓂ 
ᑭᓱᓕᒫᑦ ᑐᓴᖅᓯᒪᓕᕈᑦᑎᒍ 
ᐃᓱᒪᓕᐅᓕᑕᐃᓐᓇᕋᔭᖅᑐᒍᑦ. 
 
ᑭᓯᐊᓂ ᒫᓐᓇᐅᔪᖅ ᐅᑕᖅᑭᒐᑦᑕ. ᖃᓄᐃᑦᑐᓂᒃ 
ᓴᖅᑭᖅᑐᖃᓛᕐᒪᖔᖅ ᑕᕝᕙᓐᖓᑦ 
ᐅᖃᖃᑎᒌᓐᓂᑎᓐᓂ. ᑕᐃᒃᑯᓄᖓᓗ 
ᐃᓚᒋᔭᐅᖃᑕᐅᓐᖏᓇᑦᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓐᓂ 
ᑭᖑᓪᓕᖅᐹᒥᓗ ᐅᐃᒍᕆᐊᕈᑎ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᓯᕗᓕᖅᑎᐅᔪᑦ ᑖᔅᓱᒧᖓ  

ᐊᑐᐊᒐᕐᒥᑦ ᐋᖅᑮᖁᓪᓗᒋᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓕᒫᑦ ᖃᖓᑕᖃᑦᑕᖁᓐᖏᓪᓗᒋᑦ Air 
Canada-ᑯᑦ ᖃᓪᓗᓈᓅᕐᓂᐊᖅᑎᓪᓗᒋᑦ 
ᐃᑲᔪᖅᑐᐃᔾᔪᑎᒋᓇᓱᓐᓂᐊᕋᑦᑎᒍᓕ ᐅᑭᐅᖅᑕᖅᑐᒥ 
ᖃᖓᑕᓲᖁᑎᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᒫᓐᓇᐅᔪᖅ ᐅᖃᖅᑲᐅᒐᒪ 
ᐅᑕᖅᑭᓂᕋᖅᑐᖓ. ᐊᑦᑐᐃᓂᖃᒻᒪᕆᓐᓂᐊᕐᖓᑦ 
ᖃᐅᔨᒪᓇᖏᑦᑐᓂᑦ ᐊᔾᔨᒌᓐᖏᑦᑐᓂᓪᓗ 
ᖃᐅᔨᒪᓐᖏᑕᑦᑎᓐᓂ ᒫᓐᓇᐅᔪᖅ. ᑕᐃᓐᓇ 
ᑎᑭᓚᐅᖅᑎᓪᓗᒍ ᐃᓱᒪᓕᐅᔾᔮᖏᑦᑐᒍᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 117 - 3(2): ᖃᓄᐃᓕᖓᓂᖓ 

ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᐃᒡᓗᒃᓴᓂᑦ 
ᐊᐅᓪᓚᖅᑎᑕᐅᓂᕐᒧᑦ ᑳᓐᑐᕌᖓ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᓪᓗᑐᐃᓐᓇᐅᒻᒪᑦ ᐃᓪᓗᓕᕆᔨᖅᔪᐊᒃᑯᑦ 
ᒥᓂᔅᑕᖓᔪᑦ ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ 
ᑳᓐᑐᓛᑦᑎᓐᓂᕆᕙᑦᑕᖏᑦ. 
 
2008-ᒥ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ 
ᑖᒃᑯᐊᒎᖅ ᐊᕐᕌᒎᓐᓄᒃ ᒪᕐᕉᔪᓄᑦ Air Mark 
Chesterfield-ᒥ ᑲᒪᓂᐊᕐᓗᑎᒃ ᑕᐃᒃᑯᓄᖓ 
ᐴᖅᑲᐃᓂᐅᔪᓄᑦ. 
 
ᖃᐅᔨᒪᒐᑦᑕᓗ ᑖᒃᑯᐊ $100-ᒥᓕᐊᓂᒃ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

692

ᑮᓇᐅᔭᖃᖅᑎᑦᑎᒻᒪᑕ ᓄᓇᕗᒻᒧᑦ ᓴᓇᓂᕐᒧᑦ 285-ᓂ 
ᐃᓪᓗᓄᑦ 2009 ᐊᒻᒪ 2011 ᐊᑯᕐᖓᓂ. ᑖᓐᓇ 
ᑳᓐᑐᓛᒃᖑᔪᖅ ᐃᓱᓕᓐᓂᐊᓕᕐᒪᑦ. ᖃᓄᕐᓕ ᑕᐃᒪ 
ᐃᓪᓗᓕᕆᔨᖅᔪᐊᒃᑯᑦ ᐃᓱᒪᓕᐅᕐᓂᐊᖅᐸᑦ 
ᓄᑖᓐᖑᖅᑎᒋᐊᕐᓂᐊᕐᒪᖔᒍ ᐅᕝᕙᓘᓐᓃᑦ ᐊᓯᐊᓂ 
ᓴᖅᑮᓂᐊᕐᒪᖔᑕ ᑳᓐᑐᓛᒃᑖᕈᑎᔾᔪᑎᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᒃᑯᓐᓄᑦ, Hᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑐᑭᓯᐅᒪᔭᒃᑯᓪᓕ ᑕᐃᓐᓇ ᑳᓐᑐᓛᖑᔪᖅ 
ᓄᑖᓐᖑᕆᐊᕈᓐᓇᖅᑐᖅ ᐊᕐᕌᒍᒥᑦ ᐊᑕᐅᓯᕐᒥᑦ ᑖᒃᑯᐊ 
ᕿᒥᕐᕈᓚᐅᕐᓗᑎᒃ ᖃᖓᒃᑰᒻᒪᖔᕐᓗ ᐊᕐᕌᒍᒃᑲᓂᕐᒥᑦ, 
ᐊᕐᕌᒍᒃᑲᓂᕐᒥᖅᑲᐃ ᓄᑖᓐᖑᖅᑎᒋᐊᕐᓗᒍ ᑕᐃᓐᓇ 
ᑳᓐᑐᓛᖑᔪᖅ. ᑕᐃᔅᓱᒪᓂᐅᓕᖅᑲᓪᓗ 
ᕿᒥᕐᕈᔪᓐᓇᖅᓯᓛᖅᑐᑕ 
ᓄᑖᓐᖑᖅᑎᒋᐊᒃᑲᓐᓂᑐᐃᓐᓇᕋᔭᕐᒪᖔᑦᑎᒍ 
ᐅᕝᕙᓘᓐᓃᑦ ᑳᓐᑐᓛᑦᑖᕋᓱᐊᖁᔨᒐᔭᒪᕐᖔᑕ 
ᐊᓯᖏᓐᓂ ᐱᖃᑕᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᒻᒥᑦ ᒥᔅᑕ ᓯᐊᓪ 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖃᐅᔨᒪᔪᐃᓐᓇᐅᒐᑦᑕ ᒪᓕᒐᖃᐅᕋᑦᑕ ᒥᓂᔅᑕᐅᔪᑦ 
ᐊᓪᓛᒃ ᐃᖅᑲᓇᐃᔮᒥᓂᒃ ᓄᖅᑲᕋᐃᒻᒪᑕ ᑖᒃᑯᐊ 
ᒐᕙᒪᒃᑯᑦ ᑳᓐᑐᓛᑦᑖᑎᑦᑎᒍᓐᓇᖏᒻᒪᑕ 
ᐃᖅᑲᓇᐃᔭᖅᑎᒥᓂᕐᒥᓄᑦ. 
 
ᑕᐃᒪᓕᑭᐊᖓᐃ ᖃᓄᐃᑦᑐᓂᒃ ᐊᑐᐊᒐᖃᖅᐸᑦ 
ᐃᓪᓗᓕᕆᔨᖅᔪᐊᒃᑯᑦ ᑳᓐᑐᓛᑦᑖᑦᑎᑦᑎᓂᕐᒧᑦ 
ᑕᐃᒃᑯᓄᖓ ᐊᖏᔪᖅᑲᐅᑕᐅᖃᑦᑕᓚᐅᖅᓯᒪᔪᓄᑦ 
ᑳᓐᑐᓛᖃᑕᐅᑎᑦᑎᓂᕐᒧᑦ ᑕᕝᕙᓐᖓᑦ 
ᐃᓪᓗᓕᕆᔨᖅᔪᐊᒃᑯᓐᓂ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᐃᒪᓕ ᑲᖐᓱᑦᑐᖓ ᐊᑐᐊᒐᕐᓂᑦ 
ᐱᑕᖃᖅᑐᔅᓴᐅᔪᖅ ᒪᓕᑦᑕᐅᖃᑦᑕᖅᑐᑦ. 
ᐃᓚᖏᓪᓘᓐᓃᑦ ᐊᖏᖅᑕᐅᒋᐊᖃᓲᖑᒻᒪᑕ 
ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᒻᒥᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑭᖑᓪᓕᕐᒥ 
ᑭᐅᖁᔭᕋ ᐊᖏᕐᓗᓂ ᐋᒡᒑᕐᓗᓂᓘᓐᓃᑦ 
ᐊᖏᔪᖅᑳᖑᓚᐅᖅᓯᒪᔪᖅ ᐃᓪᓗᓕᕆᔨᖅᔪᐊᒃᑯᓐᓄᑦ 
ᓄᖅᑲᕋᑖᓚᐅᖅᑐᖅ ᑕᒫᓂ ᐃᖅᑲᓇᐃᔭᓕᕆᕚ 
ᖃᐅᔨᒪᔨᐅᓪᓗᓂᓪᓘᓐᓃᑦ 
ᑳᓐᑐᓛᖃᕐᕕᐅᓪᓗᓂᓪᓘᓐᓃᑦ Ella Mar-ᑯᓐᓄᑦ 
ᐴᖅᑲᐃᔨᐅᔪᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᒡᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐱᖃᑎᐊᓗᒻᒥᓂᒃ ᐅᖃᐅᑎᖃᕐᖓᑦ. 
ᐅᖃᖅᑏᑦ ᖃᐅᔨᒪᔭᒃᑯᓪᓕ ᒥᔅᑕ ᓯᑳᑦ ᓄᖅᑲᖓᔪᖅ. 
ᖃᐅᔨᒪᓐᖏᑦᑐᖓ ᑳᓐᑐᓛᖃᕐᒪᖔᖅ 
ᐋᖅᑭᔅᓯᓯᒪᔪᖃᕐᒪᖔᖅ ᑕᒪᔅᓱᒧᖓ ᒥᓂᔅᓵᓄᑦ 
ᐃᓪᓗᓕᕆᔨᖅᔪᐊᒃᑯᓪᓕ ᕿᒥᕐᕈᓯᒪᓐᖏᑦᑐᑦ. 
ᑳᓐᑐᓛᑦᑕᐅᓇᓱᔅᓯᒪᓐᖏᑦᑐᖅ. 
 
ᑖᓐᓇ ᐅᑎᕐᕕᒋᓂᐅᓴᔮᓗᑐᐃᓐᓇᖅᑑᔮᖃᑦᑕᕐᖓᒍ. 
ᓇᑭᒃᑭᐊᖑᓇ ᑐᓴᖅᐸᑦᑑᒐᓗᐊᖅ ᑕᒪᔅᓱᒪ ᒥᔅᓵᓄᑦ. 
ᐃᖅᑲᓇᐃᔭᖅᑎᐅᖃᑦᑕᖅᑐᒥᓃᑦ 
ᐊᖏᔪᖅᑲᐅᑕᐅᕙᑦᑐᒥᓃᑦ ᑳᓐᑐᓛᑦᑖᕋᓱᓐᓂᖏᓐᓄᑦ. 
ᖃᐅᔨᒪᔭᒃᑯᓪᓕ ᐱᑕᖃᓐᖏᑦᑐᖅ 
ᐋᖅᑭᔅᓯᒪᔪᖃᓐᖏᑦᑐᖅ ᒥᔅᑕ ᓯᑳᑦ ᒥᓂᔅᓵᓄᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᐊᐱᖅᑯᑦ 118 - 3(2): ᐊᑦᑕᕐᕕᒃ ᓇᐅᔮᓂ 

(ᓂᓐᖓᖅ) 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐃᑉᐸᒃᓴᖅ, ᒥᓂᔅᑕ 
ᒐᕙᒪᓕᕆᔨᒃᑯᓐᓄᑦ ᕼᐊᒻᓚᒃᑯᓐᓄᖅᑲᐃ CGS, 
ᐊᐱᖅᓱᓚᐅᕋᒃᑯ ᐊᒃᑕᕐᓗᑯᐃᑦ ᒥᒃᓵᓄᑦ, 
ᑭᐅᑦᓯᐊᖃᑦᑕᓚᐅᕐᒪᖓᓗ. 
 
ᐊᒻᒪᓗ ᑕᐃᒃᑯᐊ ᐊᕙᓗᐃᑦ, fencing material, 
ᐊᒃᑕᕐᕕᖕᒧᑦ, ᑕᐃᑲᓃᓕᕇᕐᒪᑕᒎᖅ, ᐄ 
ᖁᔭᓐᓇᒦᖅᖢᒍ ᐊᒃᓱᐊᓗᒃ, ᐊᒻᒪᓗ 
ᐅᖃᕐᕕᒃᓴᒃᑲᐃᒃᑯᐊ ᓄᖑᖅᑰᓚᐅᕐᒪᑕ 
ᐊᐱᖅᓱᕐᕕᒃᓴᕋ, ᐊᒻᒪᓗ ᐅᖃᓪᓚᓚᐅᕐᒪᑦ ᑕᐃᒪᒎᖅ 
ᐃᑰᑕᖅᑎᑦ ᑎᑭᓛᕐᒪᑕ ᑕᐃᑯᖓ.  
 
ᑕᐃᒪᓕ ᐊᐱᕆᔪᒪᒐᓗᐊᖅᐸᕋ, ᓴᓇᓐᓇᖅᓯᑐᐊᖅᐸᑦ, 
ᐅᐱᕐᖔᖃᐃ, ᐃᑰᑕᕐᓇᖅᓯᑐᐊᖅᐸᑦ, ᑕᐃᑯᖓ 
ᑎᑭᑎᒋᐊᑲᐅᑎᒋᔪᓐᓇᖅᐸᖐᑦ ᓇᐅᔮᓄᑦ, ᑕᒪᓐᓇ  
ᐊᒃᑕᕐᕕᒃ ᐱᔭᕆᔭᕆᐊᖃᓪᓚᑦᑖᕐᒪᑦ ᓇᐅᔮᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᖏᓪᓗ, 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒃᑯᐊ ᐃᑰᑕᖅᑏᑦ 
ᑕᐃᑯᖓ, ᐱᓕᕆᔪᓐᓇᖅᓯᑐᐊᕈᑎᒃ ᐱᓕᕆᓂᐊᖅᑐᑦ 
ᐊᓯᖏᓐᓂᒃᑕᐅᖅ ᐱᓕᕆᐊᒃᓴᖃᕐᒥᖕᒪᑕ 
ᐊᔪᕐᓇᕈᓐᓃᖅᐸᑦ ᑕᐃᒃᑯᐊ ᐱᓕᕆᐊᖑᒋᐊᕐᓂᐊᖅᑐᑦ. 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 
ᖁᔭᓐᓇᒦᖅᐸᕋ ᒥᓂᔅᑕ. ᐄ, ᑐᑭᓯᒐᒪ,  

ᑐᑭᓯᒐᑦᑕᐃᓛᒃ, ᑕᐃᒃᑯᐊᓗ ᓇᐅᔮᓂ ᑐᓵᔪᒃᓴᐅᖕᒪᑕ, 
ᐱᓕᕆᐊᒃᓴᖃᕐᒪᑕᑦᑕᐅᖅ ᐊᓯᖏᓐᓂᒃ, ᐃᑰᑕᖅᑏᑦ. 
 
ᑕᐃᒪᖃᐃ, ᑕᒫᓂ ᐱᓕᕆᐊᒃᓴᖃᐅᕐᓂᖏᓐᓂᑦ, 
1,2,3, ᑖᒃᑯᐊ ᑐᖔᓂ ᑕᐃᑯᖓ ᑎᑭᑦᑐᓐᓇᕋᔭᖅᐸᑦ 
ᐊᒥᓱᓂᒃ ᐱᓕᕆᐊᒃᓴᖃᖅᑐᑦ ᑐᑭᓯᔫᒐᓗᐊᖅᑐᒍᑦ. 
ᐊᒃᑕᕐᕕᒃ ᑕᐃᓐᓇ ᓴᓇᔭᐅᓪᓚᕆᒋᐊᖃᓪᓚᑦᑖᕐᒪᑦ 
ᑎᒃᑕᐅᕋᕐᒪᑕ, ᑎᑭᑎᑲᐅᑎᒋᔪᓐᓇᖅᐸᖐᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᐃᒃᑯᐊ 
ᐃᑰᑕᕐᓂᐊᖅᑐᓂᓛᒃ, ᑕᐃᑲᓂ 
ᐃᑰᑕᕐᕕᒋᓂᐊᖅᑕᒥᖕᓄᑦ ᑎᑭᑦᑐᓐᓇᕆᐊᖃᕐᒪᑕ 
ᒫᓐᓇ ᐊᐳᑎᖃᖅᑎᓪᓗᒍᓗ, ᑕᐃᒃᑯᐊ 
ᐃᑰᑕᕐᕕᐅᓂᐊᖅᑐᓪᓗ 
ᓇᓗᓇᐃᖅᓯᒪᑦᓯᐊᕆᐊᖃᕐᓂᖏᓐᓄᑦ ᑕᒪᒃᑯᐊ, 
ᐊᔪᕐᓇᕈᓐᓃᑐᐊᖅᐸᑦ, ᑕᐃᒃᑯᓄᖓ ᐃᑰᑕᕈᑎᓄᑦ 
ᑎᑭᓐᓂᖅ ᑕᐃᒃᑯᐊ ᐃᑰᑕᕐᕕᐅᔭᕆᐊᖃᖅᑐᑦ 
ᒪᓂᕋᑦᓯᐊᕙᐅᓂᑯᓗᖕᒦᖏᓐᓇᔾᔮᖏᒻᒥᖕᒪᑕ 
ᐊᐳᑎᖃᕐᓂᖓᓂᓗ ᑕᐅᕙᓐᓇ. ᑕᒪᓐᓇ 
ᐊᔪᕐᓇᕈᓐᓃᖅᐸᑦ ᐃᑰᑕᕐᓂᖅ ᑖᒃᑯᓂᖓ 
ᑐᓐᖓᕕᒃᓴᖏᓐᓂᑦ ᓴᒡᓘᑕᐅᑉ ᐊᕙᓘᓂᐊᖅᑑᑉ 
ᑖᔅᓱᒪ ᐊᒃᑕᑰᑉ ᐃᓂᖓᓂ, ᐊᔪᕐᓇᕈᓐᓃᖅᐸᑦ ᑕᐃᒪ, 
ᐃᑰᑕᖅᑕᐅᓂᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐊᐃᑉᐹᓂ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ, ᐊᐃᑉᐹᓂ 
ᐃᓚᒋᐊᕈᑦ, ᓯᕗᓪᓕᖅᐹᖑᑎᑎᑦᑕᐅᑎᑦᑐᓐᓇᖅᐹᖃᐃ 
ᓇᐅᔭᑦ ᐃᑰᑎᖅᑕᐅᓂᖓᓄᑦ ᐃᑰᑕᕐᓇᖅᓯᑐᐊᖅᐸᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᓗᐊᓐ ᑯᓱᒐᖅ: 
ᓯᕗᓪᓕᖅᐸᐅᑎᑐᓐᓇᕐᓂᐊᕐᓗᒍ ᐅᖃᕐᓂᖅ 
ᐊᔪᖅᐳᖓ, ᑕᐃᓐᓇ ᓯᕗᓪᓕᖅᐸᐅᔭᕆᐊᓕᒃ 
ᑐᐊᕕᕐᓇᕐᓂᖅᓴᐅᓐᓂᖅᐸᑦ, ᑕᐃᒪᓐᓇ 
ᐃᖢᐊᖏᓐᓂᖃᕋᔭᕐᒥᖕᒪᑦ. ᐊᔪᕐᓇᕈᓐᓃᑐᐊᖅᐸᑦ 
ᑕᐃᒪ, ᐃᑰᑕᖅᑕᐅᓂᐊᕈᒫᖅᐳᖅ, ᐅᖃᖅᑏ, ᑖᒃᑯᐊ 
ᐅᓇ ᓯᕗᓪᓕᐅᑎᓂᐊᖅᐸᓰᖅᑐᕈᒪᓐᓇᖏᒻᒥᖕᒪᑕ 
ᑕᐃᒃᑯᐊ ᐃᑰᑕᖅᑏᑦ ᐱᓕᕆᐊᕆᔭᕆᐊᖃᖅᑕᒥᓂᒃ 
ᓯᕗᓪᓕᐅᔾᔨᓗᕿᒋᐊᖃᓲᖑᖕᒥᖕᒪᑕ. ᐅᖃᖅᑏ, 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓄ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᑦᑎᐊᖅᑕᕋ 
ᐊᒻᒪᓗ ᐊᐅᔭᖅ ᓇᐅᓃᓚᐅᕐᒪᑦ ᖁᔭᓐᓇᒦᖅᖢᑎᒍᑦ 
ᐅᕙᖓᓗ ᓇᐅᔮᕐᒥᐅᓪᓗ ᐊᒻᒪᓗ 
ᐅᖃᐅᑎᐅᕌᓂᖅᑲᐅᒐᒪ ᑖᒃᑯᓄᖓ ᐊᖅᑕᕐᓗᑯᓄᑦ 
ᑕᑯᔭᖅᑐᖅᑎᑕᐅᓚᐅᖅᑐᒃᓴᐅᒻᒪᓪᓘᓐᓃᑦ 
ᑐᓐᖓᓱᒃᑎᑕᐅᓚᐅᕐᓂᖓ ᑐᑭᓯᑎᑕᐅᑦᑎᐊᓚᐅᕐᓂᖓ 
ᐃᓱᒪᒋᒋᐊᕐᓂᐊᖅᐸᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᓗᐊᓐ ᑯᓱᒐᖅ: ᐄ, ᑖᓐᓇ ᓱᓕᔪᖅ 
ᑕᐃᑯᖓ ᓇᐅᔮᓄᑦ ᑎᑭᑦᑐᓐᓇᓚᐅᕋᒪ ᐊᐅᔭᖅ 
ᖁᕕᐊᓱᓚᐅᖅᐳᖓ ᑐᓐᖓᓱᒃᑎᑕᐅᑦᓯᐊᖅᖢᖓᓗ 
ᑕᐃᔅᓱᒪᓗ “How do you know” ᒪᐃᔭᖓ ᓇᐅᔮᑦ 
ᑐᓐᖓᓱᑦᑎᕕᒃᔪᐊᓚᐅᖅᖢᖓ ᑲᑎᒪᔩᓪᓗ. ᑕᐃᒃᑯᐊᓗ 
ᐊᒥᓱᑦ ᑕᑯᔭᖅᑐᓚᐅᕋᑦᑎᒍᓂᓛᒃ ᑕᐃᑲᓂ ᓇᐅᔮᓂᑦ 
ᐃᓱᒫᓘᑕᐅᕙᑦᑐᑦ, ᑐᓐᖓᓱᑦᑎᓚᐅᖅᑐᓂᖓᓗ ᑖᔅᓱᒪ 
ᑲᑎᒪᔨᐅᖃᑎᒪ ᑕᐃᑲᓃᑎᓪᓗᖓ. 
 
ᐊᒥᓱᓂᑦ ᓄᓇᓖᑦ ᐃᓱᒫᓘᑎᖃᐅᓲᖑᒻᒪᑕ 
ᐅᓐᓂᕐᖢᒋᓪᓗ ᑕᑯᔭᖅᑐᕐᓚᑖᖅᑐᒋᓂᓛᒃ 
ᖁᕕᐊᓇᓲᖑᒻᒪᑦ ᓱᓇᐅᕝᕚᑦᓯᒪᓐᓇᓲᖑᓐᓗᓂᓗ 
ᑕᐅᑐᖅᑰᑎᒐᑦᑎᐊᖃᕈᓐᓇᓲᖑᓐᒻᒪᑦ. 
 
ᐅᖃᓪᓚᓕᕌᖓᑕ ᑕᒪᒃᑯᐊ ᑲᑎᒪᔩᑦ ᐊᔾᔨᒌᖏᑦᑐᓂᑦ 
ᐃᓱᒫᓘᑎᒋᔭᖏᓐᓂᑦ. ᑕᐃᒃᑯᐊ ᑕᑯᔭᖅᑐᓚᐅᖅᑐᒍᓗ  
ᓇᒻᒥᓂᖅ ᐊᑦᑕᑯᖓ, ᑕᑯᓕᓵᖏᒃᖢᒍᓗ 
ᑕᐃᒃᑯᓐᖓᐅᓕᖅᑐᑕᓗ ᐊᑦᑕᑯᓂᑦ ᐊᑯᓚᐅᕋᑦᑕ 
ᓇᓂᓗᑦᑖᖅ ᑎᑦᑕᐅᕋᖅᓯᒪᔪᓂᑦ. ᐱᓗᐊᖅᑐᒥᑦ 
ᑕᒪᒃᑯᓂᖓ ᐴᔅᓴᐅᑎᓂᑦ ᓂᐅᕕᕐᕕᐅᑉ 
ᐴᔅᓴᐅᑎᖁᑎᖏᑦ ᓄᓇᕗᓗᑦᑖᑦᑎᐊᒥᑦ 
ᐃᓄᒻᒧᓘᓐᓃᑦ ᑐᑎᔭᐅᓯᒪᖏᑦᑐᓂᑦ 
ᑎᑦᑕᐅᕋᖅᓯᒪᓲᖑᓕᕐᒪᑕ 
ᖁᑭᕆᐊᖅᑕᐅᓚᐅᖅᐸᑦᖢᑎᑦ ᐊᕿᒡᒋᓯᐅᖅᑐᓄᓪᓗ 
ᓱᓇᓯᐅᑦᑐᓄᑦ. ᑕᒪᒃᑯᐊ ᐅᔾᔨᕆᑦᑎᐊᖅᑕᕗᑦ 
ᖁᔭᓐᓇᒦᑐᒍᓗ ᑕᐃᒃᑯᐊ ᑕᑯᑎᑖᕆᒪᐅᖅᑐᑦ. 
 
ᑖᒃᑯᐊᓗ ᓇᐅᔮᓂᑦ ᐅᖃᐅᓯᕆᔭᖏᑦ 
ᐃᓱᒫᓘᑎᒋᔭᖏᑦ ᑲᔪᓯᑦᑎᐊᕈᓐᓇᖅᑐᑦ ᑕᕝᕙᓂ 
ᐊᔪᕐᓇᕈᓐᓃᑐᐊᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 119 - 3(2): ᖁᓕᕇᑦ 

ᐋᓐᓂᐊᖅᑐᓕᕆᔾᔪᑎᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
 
ᐅᖃᖅᑏ, ᐃᓕᓴᖅᓯᒐᒪ ᑕᒪᓐᓇ ᓴᖅᑭᐅᒪᑎᑦᑎᓂᖅ 
ᐋᓐᓂᐊᖅᑐᓕᕆᔾᔪᑎᓂᑦ ᓄᓇᕗᒻᒥ ᐱᔭᕆᐊᑐᒻᒪᑦ 
ᐊᒻᒪᓗ ᖃᐅᓄᐃᓐᓂᕗᑦ ᐊᔾᔨᐅᖏᓐᓂᖓᓄᑦ 
ᓇᓗᓕᕈᑕᐅᕙᒻᒪᑦ ᑕᒪᒃᑯᐊ ᓇᓗᓈᕿᒍᑕᐅᓕᓚᐅᕐᒪᑦ 
ᐃᖃᓗᒻᒥᐅᑐᖃᖅ ᑕᐃᒃᑯᐊ ᒥᓂᔅᑕᓗ ᑖᔅᓱᒥᖓ 
ᖃᓄᐃᓘᕆᐊᕈᑎᖃᕐᒪᑦ. 
 
ᓄᓇᑦᑎᐊᑉ ᐋᓐᓂᐊᖃᕐᓇᖏᑦᑐᓕᕆᔨᖏᑕ 
ᐅᓂᒃᑳᖅᓯᒪᑦᑎᐊᕐᒥᑦ ᐃᑲᔫᑕᐅᔪᓐᓇᖅᑐᓂᑦ 
ᐋᓐᓂᐊᖅᑐᓕᕆᓂᕐᒧᑦ ᑭᓯᐊᓂ ᑕᐃᒪᐃᑦᑐᓂᑦ 
ᑐᑭᓯᐊᒍᑎᔅᓴᓂᑦ ᓄᓇᕗᒻᒥ ᐱᑕᖃᖏᑎᐊᕐᖓᑦ 
ᐊᔾᔨᒋᒐᓗᐊᖅᑎᓪᓗᒍ ᐱᔨᑦᑎᖃᐅᑕᐅᔪᖅ. 
 
ᑕᒪᒃᑯᐊ ᓈᓚᑦᑐᑦ ᑐᓴᐅᒪᖁᓪᓗᒋᑦ ᒥᓂᔅᑕ 
ᑐᑭᓯᒋᐊᖅᑎᑦᑎᒍᓐᓇᖅᑲ ᒪᓕᒐᓕᐅᕐᕕᒻᒥᑦ 
ᖃᓄᐃᑦᑐᒥᑦ ᐃᑲᔫᑎᖃᕐᒪᖔᑕ 
ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥᐅᑦ ᑖᒃᑯᐊ ᐊᑖᒍᑦ 
ᐋᓐᓂᐊᖅᑐᓕᕆᔾᔪᑏᑦ ᓇᓪᓕᐅᒃᑯᒫᖏᑎᒍᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᖁᔭᒋᕙᕋ ᑖᓐᓇ ᐊᐱᖅᑐᕋᑖᖅᑐᖅ. ᑖᓐᓇ 
ᐊᐱᕆᔾᔪᑎᒋᔭᖓ ᐅᓪᓗᓕᒫᖅ ᑭᐅᓇᒐᓱᐊᕈᓐᓇᕋᒃᑯ 
ᐃᑲᕋᑐᐃᓐᓇᖃᓕᖅᐸᓚᐃᓪᓗᑕᓗ 
ᑕᐃᒪᓐᓇᐃᒍᒪᖅᑰᔾᔮᖏᓐᓇᒪ ᑭᓯᐊᓂ 
ᐅᖃᕈᓐᓇᖅᑐᖓ ᓄᓇᕗᒻᒥ ᐋᓐᓂᐊᖅᑐᓕᕆᓂᖅ  

ᑲᓇᑕᒧᑦ ᐃᓚᒋᔭᐅᒻᒪᑦ ᑖᓇᓗ 
ᐱᐅᓂᖅᐹᖑᖃᑕᐅᓪᓗᓂ ᓄᓇᖅᔪᐊᓕᒫᓂᑦ. 
 
ᐄ, ᑕᐃᒃᑯᐊ ᐊᓯᖏᓐᓃᖔᖅᓯᒪᔪᓪᓗ 
ᐊᕕᑦᑐᖅᓯᒪᓂᐅᔪᓂᑦ ᑕᐃᒫᔅᓴᐃᓐᓇᖅ 
ᐋᓐᓂᐊᖅᑐᓕᕆᔾᔭᐅᑐᓂ ᐱᑕᖃᖅᑐᒍᑦ, 
ᐃᑲᔪᖅᑕᐅᔾᔪᑎᒃᓴᖃᒃᑲᓂᕐᓂᓴᐅᓪᓗᑕᓗ 
ᐋᓐᓂᐊᖅᑐᓕᕆᓂᕐᒧᑦ ᑕᐃᒃᑯᐊ ᑲᓇᑕᐅᑉ 
ᐊᕕᑦᑐᖅᓯᒪᓂᖏᑕ ᓴᖅᑭᐅᒪᓐᖏᑎᑕᖏᓐᓂᑦ. 
 
ᐅᖃᖅᑎᑦᑎᔩ, ᓇᓪᓕᐅᒃᑯᒫᖃᖏᑦᑐᓂᑦ 
ᐃᑲᔫᑎᖃᕐᒥᒐᑕ ᑖᒃᑯᓄᖓ, ᒪᓕᒐᓕᐅᖅᑎ ᑕᐃᑯᖓ 
ᐃᓚᓕᐅᑎᒐᓱᐊᖁᕋᔭᖅᐸᕋ ᑖᓐᓇ 
ᐱᐅᓂᖅᐹᖑᖃᑕᐅᒻᒪᑦ ᑲᓇᑕᒥ. ᑕᐃᒃᑯᐊ 
ᐋᓐᓂᐊᖅᑐᓕᕆᕕᒻᒨᖅᑲᖃᐅᖏᑦᑐᑦ 
ᓇᓪᓕᐅᒃᑯᒫᖃᖅᑎᑕᐅᖏᑦᑐᓄᓪᓗ 
ᓄᓇᖃᖅᑳᖅᓯᒪᔪᓄᑦ ᐱᑕᖃᖅᑎᑕᐅᒻᒪᑕ ᑕᐃᒃᑯᐊᓗ 
ᓇᒻᒥᓂᖅ ᐃᑲᔫᑎᖃᖏᑦᑐᑦ ᐊᓯᐊᒎᕈᓐᓇᖅᑎᑕᐅᔪᑦ 
ᑕᕝᕘᓇ ᓇᓪᓕᐅᒃᑯᒫᖃᖅᑎᑕᐅᓂᒃᑯᑦ.  
 
ᑕᒪᓐᓇ ᐋᓐᓂᐊᖅᑐᓕᕆᔾᔪᑎᕗᑦ ᐱᐅᖅᑰᕐᒪᑦ 
ᑖᓐᓇᓗ ᐱᓕᕆᕕᕗᑦ. ᑖᒃᑯᐊ ᐅᓪᓗᒥᒧᑦ 
ᐊᓪᖑᑎᒋᐊᖅᑎᖃᑦᑕᖅᑕᖏᑦ ᑐᑭᓯᒋᐊᕈᑎᔅᓴᑦ 
ᖃᕋᓴᐅᔭᒃᑯᓪᓗ ᓇᓗᓇᖏᓚᖅ ᑖᓐᓇ 
ᐊᓐᖑᑎᒋᐊᖅᑎᑕᐅᓂᐊᖅᑐᖅ ᑐᑭᓯᒋᐊᕈᑎᔅᓴᖏᑦ 
ᐅᓂᒃᑳᕆᑦᑎᐊᕐᓗᒋᓪᓗ ᑕᒪᒃᑯᐊ ᐃᑲᔫᑕᐅᒍᓐᓇᖅᑐᑦ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑎᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑏ, ᐄ, ᑕᒪᓐᓇ ᐱᔭᕆᐊᑐᔪᕈᓗᒃ, ᑕᐃᒪ  

ᐊᑲᐅᖏᓕᐅᕈᑎᖃᕋᑦᑕ ᑕᒪᓐᓇ ᐅᖓᓯᓐᓂᖓ 
ᓄᓇᐃᑦ ᐃᓚᖏᓪᓗ ᐱᔨᑦᑎᕋᖅᑕᐅᕋᑦᓯᐊᕋᑎᑦ. 
 
ᐄ, ᖃᐅᔨᒪᒐᓗᐊᖅᑐᖓ ᑲᓇᑕᐅᑉ 
ᐋᓐᓂᐊᖃᕐᓇᖏᑦᑐᓕᕆᔾᔪᑎᖏᓐᓄᑦ ᐊᑐᕋᑦᑕ. 
ᑖᒃᑯᐊ ᐱᔨᑦᑎᕋᐅᑕᐅᔪᑦ ᓄᓇᓕᑦᑎᓐᓂ 
ᐱᔪᓐᓇᖏᓐᓇᑦᑎᒍ ᐊᐅᓪᓚᕐᓗᑕ ᑭᓯᐊᓂ ᐊᓯᐊᓄᑦ. 
 
ᑖᓐᓇ ᒥᓂᔅᑕ ᑐᑭᓯᑎᑦᓯᔪᓐᓇᖅᑳ ᑖᒃᑯᐊ 
ᐋᓐᓂᐊᖅᑐᓕᕆᔾᔪᑕᐅᔪᑦ ᐊᔾᔨᐸᓗᖏᑦ 
ᐃᖏᕐᕋᔾᔪᑕᐅᔪᑦ ᓲᕐᓗ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ ᖃᓄᖅ 
ᐱᑕᖃᖅᑎᑕᐅᖃᑦᑕᕐᒪᖔᑕ ᓄᓇᕕᒻᒥ 
ᐃᑲᔪᖅᑕᐅᒋᐊᖃᖅᑐᓄᑦ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑰᓖ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᓐᓇ ᖁᔭᒋᕙᕋ ᑖᓐᓇ ᐊᐱᕆᕋᑖᖅᑐᖅ 
ᐅᑉᐱᕈᓱᒃᑲᒪ ᑖᒃᑯᐊ ᐃᖅᑲᓇᐃᔭᖅᑏᑦ 
ᒪᓕᒐᓕᐅᕐᕕᒻᒥᓪᓘᓐᓃᑦ ᖃᐅᔨᒪᔪᐃᓐᓇᐅᖅᑰᖏᒻᒪᑕ 
ᐃᑲᔫᑕᐅᔪᓐᓇᖅᑐᓂᒃ. ᑕᒪᒃᑯᐊ ᑕᒪᕐᒥᑲᓴᖅ 100%-
ᒥᑦ ᐃᖏᕐᕋᔾᔪᑎᖏᓐᓄᑦ ᐋᓐᓂᐊᕐᕕᓕᐊᕐᓂᕐᒧᑦ 
ᐱᑕᖃᖅᑎᑕᐅᒻᒪᑕ. 
 
ᐃᖅᑲᓇᐃᔭᖅᑎᐅᒍᕕᑦ -ᓯᓚᒍᕕᑦ ᒐᕙᒪᒃᑯᓐᓄᑦ 
ᑐᑭᓯᐅᒪᓂᖅᓴᐅᒐᔭᖅᑐᑎᑦ ᐅᕙᖓ ᓴᓂᐊᓂ. 
ᖃᓄᐃᓘᓲᖑᒻᒪᖔᑕ ᑲᑐᔾᔨᖃᑎᒌᓐᓂᓯ. ᑕᒡᕙᓂ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐊᖏᕈᑎᖏᓐᓂ 
ᑖᒃᑯᐊ ᐱᑕᖃᐅᕐᒪᑦ ᐋᓐᓂᐊᕐᕕᓕᐊᕈᑎᒃᓴᓂᑦ ᐊᒻᒪᓗ 
ᐊᐅᓚᑕᐅᓪᓗᑎᒃ ᑮᓇᐅᔭᓕᕆᔨᒃᑯᓐᓄᑦ. 100%-ᓂᒃ 
ᐱᑕᖃᖅᑎᑦᓯᖃᑦᑕᖅᑐᑦ ᑖᒃᑯᐊ ᒐᕙᒪᒃᑯᑦ  

ᐃᖅᑲᓇᐃᔭᖅᑎᖏᓐᓄᑦ ᐃᖏᕐᕋᔾᔪᑎᒃᓴᖏᓐᓂ 
ᑕᒪᓐᓇ ᐋᖅᑭᒃᓯᒪᒻᒪᑦ. 
 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒍᑦ 
ᐃᓚᐅᓐᖏᒃᑯᕕᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᐅᑉ 
ᐋᓐᓂᐊᖅᑐᓕᕆᔾᔪᑎᖏᑦ ᐱᑕᖃᑎᑦᓯᔪᑦ $250 
ᐅᑎᕈᓐᓇᖅᑐᖅ. 
 
ᑕᐃᒪᓐᓇᐃᒍᓐᓇᖅᑐᑎᒃ ᐃᖅᑲᓇᐃᔭᖅᑎᐅᓐᖏᒃᑯᕕᑦ 
ᒐᕙᒪᒃᑯᓐᓄᑦ ᑖᓐᓇ ᒪᓕᒐᓕᐅᖅᑎ 
ᒪᒥᐊᒋᐊᖃᖅᑰᒻᒪᑦ ᑕᐃᒫᒃ ᐸᓴᑦᓯᖅᑲᐅᒻᒪᑦ. 
ᐃᖅᑲᓇᐃᔭᓐᖏᒃᑯᕕᑦ 100-ᐳᓴᒥᑦ 
ᐊᑭᓖᒋᐊᕆᐊᖃᕋᔭᕐᓂᕋᐃᖅᑲᐅᒻᒪᑦ. ᑕᒪᓐᓇ 
ᓱᓕᓐᖏᒻᒪᑦ. $250-ᑖᓚᑐᐃᓐᓇᕐᒥᑦ 
ᐊᑭᓖᑎᑕᐅᑐᐃᓐᓇᖃᑦᑕᖅᑐᑦ. ᑕᐃᒪᐃᓐᓇ 
ᐊᓯᖏᓐᓂᓪᓗ ᑲᓇᑕᐅᑉ ᐊᕕᑦᑐᖅᓯᒪᓂᖏᑦ 
ᑕᐃᒪᐃᒻᒪᑕ ᐊᔾᔨᒌᓐᖏᑕᕆᓐᖏᑕᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. 
ᒪᒥᐊᑉᐳᖓ ᑐᑭᓯᐅᒪᕋᑖᓐᖏᓇᒪᑦ $250 ᑖᒃᑯᐊ 
ᓇᓪᓕᐅᒃᑯᒫᖅᑎᒎᖅᑎᑕᐅᖏᑦᑐᑦ 
ᐱᔭᕆᐊᑐᔪᐊᓘᓂᖓᓐᓄᑦ ᑕᐃᒫᒃ 
ᐅᖃᓕᒫᔮᑐᐃᓐᓇᕐᓗᓄᑦ ᑕᐃᒫᒃ 
ᑐᑭᓯᓂᕐᓘᖃᑎᒌᒍᓐᓇᖅᑐᒍᑦ. 
 
ᑕᐃᒪᓐᓇᐃᑦᑑᒻᒪᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 
ᑕᒪᓐᓇ ᐱᓕᕆᐊᕆᓗᒍ ᐱᐅᒐᔭᖅᑐᖅ ᑖᒃᑯᐊ 
ᖃᖓᑦᑕᐅᑎᖏᑦ ᓇᓗᓇᐃᕋᑖᓐᖏᒻᒪᒍ 
ᐃᖃᓗᓐᓅᕈᕕᑦ ᐋᑐᕚᓐᓅᕈᕕᓪᓘᓐᓃᑦ ᓇᒻᒥᓂᖅ 
ᓯᓂᑦᑕᖃᕐᕕᖃᕆᐊᖃᕋᕕᑦ ᐃᖃᓗᓐᓂᓗ 
ᐱᖃᓐᓇᕆᔭᖃᕈᕕᑦ ᓯᓂᒃᑕᕐᕕᖃᕆᐊᖃᖅᓱᑎᑦ 
ᑕᐃᒫᒃ ᑮᓇᐅᔭᐃᔭᕈᑎᖃᕐᓂᖅᓴᐅᕙᒻᒪᑕ. 

ᑐᓴᒐᑎᒍᑦ ᑎᑎᕋᖅᓯᒪᔪᖃᓚᐅᕐᒥᔪᖅ ᒥᑦᑎᒪᑕᓕᒻᒥᑦ 
ᑕᐃᒪᐃᓐᓇᐃᑕᐅᓚᐅᖅᑐᖅ. ᑕᒪᒃᑯᐊ 
ᐊᒃᓱᕉᑕᐅᓕᕈᓐᓇᕐᒪᑕ ᐋᓐᓂᐊᖅᑐᓕᕆᔨᔪᑦ ᑕᐃᒪ 
ᐊᐱᖅᑯᑎᒋᓂᐊᕐᒥᔭᕋ ᑖᒃᑯᐊ ᖃᕋᓴᐅᔭᓂᑦ 
ᑐᑭᓯᒋᐊᕈᑎᒃᓴᐃᑦ ᐱᔾᔪᑎᒋᓪᓗᒍ ᓇᓗᓇᐃᑦᓯᐊᕐᓗᒋᑦ 
ᑕᒪᒃᑯᐊ ᑐᓴᖅᑎᑦᑎᓂᕐᓗᓐᓂᐅᖃᑦᑕᖅᑐᑦ. 
 
ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᑕᖃᖅᑎᒍᓐᓇᖅᑲᖏᑦ 
ᐃᑲᔫᑕᐅᔪᓐᓇᖅᑐᑦ ᑕᒪᒃᑯᓄᖓ ᓇᓪᓕᐅᒃᑯᒫᑎᒍᑦ 
ᐃᑲᔪᖅᑕᐅᖏᑦᑐᓄᑦ ᐊᓯᖏᓪᓗ ᑕᐃᒃᑯᐊ 
ᐃᑲᔫᑕᐅᔪᑦ ᐱᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑎ 
ᖁᔭᓐᓇᒦᖅᐸᕋ ᐊᐱᕆᕋᑖᕐᒥᒻᒪᑦ. ᑕᐃᒪ 
ᑐᑭᓯᒋᐊᕐᕕᓴᑦᓯᐊᖑᒐᔭᖅᑐᖅ ᐋᓐᓂᐊᕐᕖᑦ ᓄᓇᓖᑦ 
ᐋᓐᓂᐊᕐᕕᖏᓐᓂ. ᐅᓂᒃᑳᕈᓐᓇᑦᓯᐊᕐᖓᑕ ᑭᓱᓄᑦ 
ᐃᑲᔪᖅᑕᐅᔪᓐᓇᕐᒪᖔᖅᐱᑦ ᐊᐅᓪᓚᓚᐅᓐᖏᓂᕐᓂᑦ. 
ᐄ, ᖃᐅᔨᒪᔪᐃᓐᓇᐅᒐᑦᑕ ᖃᐅᔨᒐᓱᐊᕆᐊᖃᕋᑦᑕ 
ᑭᓱᓄᑦ ᐃᑲᔪᖅᑕᐅᒍᓐᓇᕐᒪᖔᑦᑕ. 
 
ᐅᕙᓃᓐᖏᒻᒪᑕ ᑕᒪᕐᒥᐊᓗᒃ ᑭᓯᐊᓂ ᓇᓗᓇᕐᕕᒋᕙᕋ 
ᒪᓕᒐᓕᐅᖅᑎ, ᑖᒃᑯᐊ ᑐᑭᓯᒋᐊᕈᑎᒃᓴᑦ 
ᐋᖅᑭᑦᑎᐊᒃᑲᓐᓂᕐᓂᖅᓴᐅᓂᐊᖅᐸᕗᑦ ᑖᒃᑯᐊᑦᑕᐅ 
ᐱᓕᕆᕕᕗᑦ ᑎᓕᐅᖅᓯᒪᔭᒃᑲ 
ᑐᑭᓯᒋᐊᕈᑎᒃᓴᖃᖅᑎᑦᑎᖁᔾᔪᑎᕗᑦ 
ᓇᓗᓇᐃᔭᖅᓯᒪᓂᖅᓴᐅᖁᓪᓗᒋᑦ. 
 
ᐄ, ᑖᒃᑯᐊ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐃᓚᐃᓐᓈᖏᒻᒪᑕ ᐊᓯᖏᓐᓂᒃ ᓄᓇᖅᑲᑎᒋᔭᐅᔪᓂᑦ. 
ᐄ, ᑕᐃᒪᐃᒻᒪᑦ ᑖᓐᓇ ᖁᑦᑎᑦᑐᕐᒥᐅᑦ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

697

ᒪᓕᒐᓕᐅᖅᑎᖓᑦ ᐊᖏᖃᑎᒋᒋᕙᕋ ᑖᒃᑯᐊ 
ᓂᕈᐊᖅᑕᐅᓯᒪᕕᖏᑦ ᐊᒥᓲᓂᖅᓴᓄᑦ 
ᐃᑲᔪᖅᑐᖃᑦᑕᕐᒪᑕ ᑖᒃᑯᓄᖓ 
ᓇᓪᓕᐅᑯᒫᖃᖅᑎᑕᐅᓐᖏᑦᑐᓄᑦ ᐃᑲᔫᑎᓄᑦ.  
 
ᐱᑕᖃᖅᑎᑕᐅᔪᑦ ᒐᕙᒪᑐᖃᒃᑯᓐᓄᑦ 
ᓄᓇᖃᖅᑳᖅᓯᒪᔪᓄᑦ. ᐄ, ᑕᐃᒪᐃᑉᐸᓪᓕ ᑖᒃᑯᐊ 
ᑮᓇᐅᔭᖅᑑᑎᓐᓄᑦ ᓈᒻᒪᒍᓐᓇᕋᔭᓐᖏᑦᑐᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᐊᖏᖃᑎᒋᕙᒋᑦ ᑖᓐᓇ ᐃᑲᔫᑎᑦᑎᐊᕙᐅᖃᑦᑕᖅᑐᖅ 
ᓇᓪᓕᐅᒃᑯᒫᖃᕈᑕᐅᓕᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ 
ᐱᑕᖃᖅᑎᑕᖏᑦ. 
 
ᑕᐃᒫᒃᓴᐃᓐᓇᐅᒐᓗᐊᖅ ᑖᒃᑯᐊ ᐊᐱᖅᑯᒃᑲ ᐊᒥᓱᐃᑦ 
ᑐᓵᒻᒪᑕ ᓈᓚᒻᒪᑕ ᐃᑲᔫᑎᔪᓐᓇᖅᑐᒃᓴᐅᔪᑦ 
ᑐᑭᓯᕚᓪᓕᕐᓗᑎᒃ. ᑕᒪᑐᒥᖓ ᐱᔭᕆᐊᑐᔪᐊᓘᒻᒪᑦ 
ᑐᑭᓯᐊᒋᐊᒃᓴᖅ ᐊᐱᖅᑯᑎᒐ. 
 
ᓄᓇᑦᑎᐊᕐᒥᓕ ᑖᒃᑯᐊ ᒐᕙᒪᒃᑯᑦ 
ᐋᖅᑭᒃᓯᖃᑎᖃᖅᓯᒪᒻᒪᑕ ᐊᐅᓪᐴᑕᒥ ᐳᓘ ᑯᕌᔅ 
ᐋᓐᓂᐊᖃᕐᓇᖏᑦᑐᓕᕆᔨᖏᑦ ᓴᖅᑭᐅᒪᑎᑦᑎᓪᓗᑎᒃ. 
 
ᑖᓐᓇ ᒥᓂᔅᑕ ᐃᓱᒪᖅᓴᖅᓯᐅᕈᑎᖃᕈᓐᓇᖅᑲᑦ 
ᑖᒃᑯᓂᓐᖓ ᕿᒥᕐᕈᒍᓐᓇᕐᓗᓂ ᑕᒪᒃᑯᐊ ᓄᓇᕗᒥᐅᑦ, 
ᓲᕐᓗ ᐋᓐᓂᐊᖃᕐᓇᖏᑦᑐᓕᕆᕐᒧᑦ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐃᑲᔪᖅᑕᐅᒍᓐᓇᕐᒪᖔᑕ ᐳᓗ ᑯᕌᔅᒧᑦ 
ᐊᔾᔨᐸᓗᖏᓐᓄᓪᓘᓐᓃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓲᖃᐃᒻᒪ ᐅᖃᐅᓯᐅᒌᖅᓯᒪᖅᑰᖅᑐᖅ  

ᑖᒃᑯᓄᓐᖓ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ 
ᓇᓖᕋᕈᓐᓇᖅᑎᑕᐅᒍᓐᓇᖃᑦᑕᕐᖓᑕ 
ᐃᖅᑲᓇᐃᔭᖅᑏᑦ ᖃᐅᔨᒪᒐᒃᑯ ᒪᓕᒐᓕᐅᖅᑎᐅᖃᑎᒐ 
ᒥᑦᑎᒪᑕᒻᒥ ᐃᓚᖓᓐᓄᑦ ᐊᑐᖃᑦᑕᖅᑐᖅ. ᑖᓐᓇ 
ᐱᔭᐅᔪᓐᓇᖅᑐᖅ ᓇᒻᒥᓂᖃᖅᑐᓄᑦ 
ᐱᔭᐅᒍᓐᓇᕐᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ. 
 
ᑭᓯᐊᓂ ᑐᓐᖓᕕᒃᑯᓐᓄᑦ 
ᐱᑕᖃᖅᑎᑦᑎᖃᑦᑕᓚᐅᖅᑐᐃᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑎᖏᓐᓂᒃ. 
ᑭᒍᓯᕆᔭᐅᔾᔪᑏᑦ ᐃᔨᓕᕆᔾᔪᑏᑦ ᑕᒪᒃᑯᐊ ᐃᓚᖏᑦ 
ᑖᒃᑯᓄᖓ ᑲᓇᑕᐅᑉ ᐋᓐᓂᐊᖅᑐᓕᕆᔨᖏᓐᓄᑦ 
ᐊᑭᓕᐅᑕᐅᖃᑦᑕᓐᖏᑦᑐᑦ. ᑕᒪᒃᑯᐊ ᐱᑕᖃᕈᓐᓇᖅᑐᑦ. 
 
ᐃᓱᒪᖅᓱᕐᒪᑕ ᐃᓄᐃᑦ ᐊᑐᓃᓕᖓᔪᑦ ᒪᓕᒡᓗᒋᑦ 
ᐃᖅᑲᓇᐃᕐᕕᖏᑕ ᐱᑕᖃᖅᑎᑕᖏᑦ ᐊᒻᒪᓗ ᑕᒪᒃᑯᐊ 
ᐅᖃᐅᓯᕆᓂᐊᖅᑲᕗᑦ ᑖᒃᑯᐊ ᖃᕆᓴᐅᔭᒃᑯᑦ 
ᑐᑭᓯᒋᐊᖅᑎᑦᑎᕕᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᑯᓰᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑐ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᒪᒥᐊᓇᐅᒐᓗᐊᖅ ᑎᑎᕋᕋᖃᑦᑕᐅᑎᖃᑖᖅᖢᑕ 
ᐊᐱᖅᑯᑎᒋᔪᒪᔭᕋ ᒫᓐᓇ ᐊᔪᑲᓚᐅᕋᒃᑯ 
ᐃᖅᑲᓇᐃᔭᖅᑎᓂᒃ ᐱᔾᔪᑎᖃᖅᓱᓂ. 
ᒪᒥᐊᑲᓚᐅᖅᑐᖓ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᐱᖅᑯᑦ 120 - 3(2): ᓄᓇᕗᑦ ᐃᒡᓗᓂᑦ 

ᖃᐅᔨᓴᕆᐊᕈᑎᒃ (ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ. 
 
ᐃᓛᒃ ᖃᐅᔨᒪᒐᓗᐊᖅᑕᖓ ᑖᓐᓇ 
ᐊᐱᖅᓲᑕᐅᓂᐊᖅᑐᑦ ᐃᒡᓗᓄᑦ ᓄᓇᓕᓐᓄᑦ. 
ᖃᐅᔨᒪᓐᖏᒃᑲᓗᐊᖅᑐᒍᑦ ᖃᓄᐃᑦᑐᓪᓚᑦᑖᓂᑦ 
ᐊᐱᖅᓱᕐᓂᐊᕐᒪᖔᑕ ᑎᑎᕋᖅᓯᒪᓐᖏᒻᒪᑦ ᑖᓐᓇ 
ᐃᖅᑲᓇᐃᔭᕈᒪᒍᕕᑦ ᑖᒃᑯᓄᖓ ᐅᖃᖅᓯᒪᔪᖅ. 
ᑭᓯᐊᓂ ᖃᐅᔨᒪᔪᒍᑦ ᐊᐱᖅᓲᑎᒋᓂᐊᖅᑕᖏᑦ ᐅᕙᒍᑦ 
ᐅᖃᖃᑦᑕᖅᐸᒌᖅᑯᖅᑕᕗᑦ ᐊᕐᕌᒍᓄᑦ ᖁᓕᓄᑦ 
ᓈᓕᖅᑐᓂᑦ. 
 
ᑭᓯᐊᓂ ᑲᔪᓯᓂᐊᖅᐸᑕ ᐅᓇ ᐅᖃᖅᓯᒪᒻᒪᑦ 
ᑖᒃᑯᐊᒎᖅ ᓄᓇᓖᑦ, ᐃᓛᒃ ᐃᒡᓗᖃᖅᑐᒍᑦ 
ᐊᐱᖅᓱᖅᑕᐅᓂᐊᕐᒪᑕ, ᑕᒪᕐᒥᑦᑎᐊᕉᖅ 
ᓄᓇᓕᓐᓂᒎᖅ ᑕᒪᐃᓐᓂᒃ, 25-ᖑᖅᑰᖅᑐᑦ. 
ᑭᓯᐊᓂᓕ ᑕᒪᒃᑯᐊ ᐃᓱᒫᓘᑎᒋᖃᑦᑕᖅᑕᕗᑦ 
ᐅᖃᐅᓯᒋᖃᑦᑕᖅᑕᕗᓪᓗ ᐊᖏᕐᕋᖃᓐᖏᑦᑐᑦ 
ᐃᖅᑲᓇᐃᔭᕋᓗᐊᖅᖢᑎᒃ ᐃᓪᓗᖃᖅᑎᐅᖏᒻᒪᑕ 
ᑖᒃᑯᐊᓕ ᐊᐱᖅᓱᖅᑕᐅᔾᔮᖏᓛᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐱᓕᕆᐊᓕᒃ ᐃᓪᓗᓕᕆᔨᖅᔪᐊᑯᓐᓂᑦ, ᒥᓂᔅᑕ 
Hᐊᓐᑐ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕋᑖᕐᒪᑦ 
ᐱᒻᒪᕿᐅᒻᒪᑦ. ᑕᐃᒪ ᐅᖃᖃᑦᑕᖅᓯᒪᒐᑦᑕ ᓄᓇᕗᒻᒥ 
ᐊᖏᕋᖃᖏᑦᑐᐃᑦ, ᓲᕐᓗ ᐊᖏᕋᖃᖏᑦᑐᑦ ᐊᒥᓲᒻᒪᑕ 
ᑕᑯᒃᓴᐅᖏᑦᑐᑦ ᐱᖃᓐᓇᕆᔭᒥᓂᓪᓗ ᐃᓚᒥᓂᓪᓗ 
ᓯᓂᑦᑎᖃᑦᑕᖅᑐᑦ, ᓯᓚᒥ ᐆᒪᔪᖃᕈᓐᓇᖏᒻᒪᑦ 
ᓄᓇᕗᒥ. 

ᐅᖃᖅᑏ, ᑖᒃᑯᐊ ᖃᐅᔨᓴᕈᑕᐅᔪᑦ ᑕᕝᕙ 
ᖃᐅᔨᔾᔪᑕᐅᓇᓱᐊᓂᐊᖅᑐᑦ ᖃᑦᓯᑦ 
ᐱᖃᓐᓇᕆᔭᒥᓃᒻᒪᖔᑕ ᐃᓚᒥᓂᓪᓗ. ᑭᒃᑯᓕᒫᓄᑦ 
ᑕᐃᒫ ᐊᐱᖅᓲᑎᖃᕐᓂᐊᕐᒪᑕ ᓇᒻᒥᓂᖃᕋᓗᐊᖅᐸᑕ 
ᐃᓪᓗᒥᑦ, ᑐᔪᕐᒥᑐᐃᓐᓇᕋᓗᐊᖅᐸᑕᓗ. 
 
ᑖᒃᑯᐊ ᐃᓪᓗᒥᐅᖃᑎᒌᓕᒫᑦ ᑕᐅᑐᑦᑕᐅᓂᐊᖅᑐᑦ 
ᐊᑐᓃᕐᓗᑎᑦ ᐃᒡᓗᐃᑦ. ᑕᐃᒫᒃ 
ᑕᑯᒍᓐᓇᑎᐊᕐᓂᐊᕋᑦᑕ ᖃᓄᐃᓕᖓᓕᕋᓗᐊᕐᒪᖔᑦ. 
ᑕᐃᒪᓗ ᐊᐱᖅᑯᑎᒋᔭᐃᑦ ᑖᒃᑯᓇᓂ 
ᐊᐱᖅᑯᑎᒋᔭᐅᓂᐊᖅᑐᑦ ᖃᐅᔨᓴᕈᑎᓂᑦ 
ᐃᓄᒋᐊᓗᐊᖅᑐᓂᓗ ᑕᐃᒫᒃ ᐊᖏᕐᕋᖃᖏᑐᐃᓪᓗ 
ᐱᓪᓗᒋᑦ ᑐᑭᓯᒋᐊᕈᑎᔅᓴᖃᑦᑎᐊᕐᓂᐊᕋᑦᑕ ᓱᓕᔪᒥᑦ 
ᕿᒥᕐᕈᒍᓐᓇᑲᑕᑦᑎᓐᓂ ᒫᓐᓇ ᐱᑕᖃᖏᓇᑦᑕ. 
 
ᑕᒪᑐᒥᖓ ᐊᔭᐅᖅᑐᐃᓯᒪᓕᕋᒪ ᐊᕐᕌᒍ ᐅᖓᑖᓄᑦ 
ᖁᓖᑦ. ᖁᕕᐊᓱᒻᒪᕆᒃᑲᒪ ᑕᒪᓐᓇ ᖃᐅᔨᓴᕈᑕᐅᓕᕐᒪᑦ 
ᐊᑑᑎᖃᑦᑎᐊᖅᑐᓂᑦ 
ᑐᑭᓯᒋᐊᕈᑎᒃᓴᖅᑖᕆᓂᐊᕋᑦᑎᒍᑦ, ᑕᒪᓐᓇ 
ᐃᓚᓈᕈᑎᒋᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓂᖅᐹᒥᑦ ᐃᓚᒋᐊᕈᑦ, ᒥᔅᑕ ᐊᖅᕚᕐᓗᒃ. 
 
ᐊᖅᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑕᒪᒃᑯᐊ ᐃᖅᑲᓇᐃᔭᖅᑐᑦ ᐊᖏᕋᖃᖏᑦᑐᑦ 
ᐊᖃᔅᓱᕈᓗᐊᖏᒻᒪᑕ ᑕᐃᒫᖃᐃ 
ᐊᖏᕋᖃᖏᓗᐊᖑᐊᖅᑐᑦ. ᑖᒃᑯᐊ 
ᑎᑎᕋᖃᑦᑕᖏᒻᒪᑕ ᑕᒪᒃᑯᓄᖓ ᐃᓪᓗᓕᕆᔨᓄᑦ. 
ᖃᓄᖅ ᓇᓗᓇᐃᖅᓯᓯᒪᓂᐊᖅᑭᑦ 
ᐃᓚᐅᑎᑕᐅᒐᓗᐊᕐᒪᖔᑕ ᑕᒪᒃᑯᐊ ᐊᖏᕋᖃᖏᑦᑐᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ Hᐊᓐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑖᒃᑯᐊ ᖃᐅᔨᓴᖅᑎᐅᓂᐊᖅᑐᑦ 
ᐊᐱᖅᓱᖅᑎᐅᓂᐊᖅᑐᑦ ᐃᓪᓗᒨᕌᖓᒥ 
ᐊᖏᕋᖃᖏᑦᑐᖅᑕᖃᖅᐸᑦ ᑕᐃᑲᓂᒥᐅᑦ 
ᑕᐃᑲᓃᑦᑐᓂᑦ ᐊᐱᖅᓱᖅᑕᐅᓂᐊᕐᒥᔪᑦ ᑭᓇᒃᑯᑦ, 
ᖃᑦᓯ ᐃᓪᓗᒥᐅᑕᐅᒻᒪᖔᑕ ᐃᓚᒌᒻᒪᖔᑕ 
ᐃᓚᒌᒻᒪᖔᑕᓗ. 
 
ᑖᒃᑯᐊᓗ ᓇᓗᓇᐃᖅᑕᐅᕙᓪᓕᐊᓂᐊᖅᑐᑦ 
ᐊᖏᕋᖃᖏᑦᑐᑦ ᓇᓪᓕᐊᓂᑦ ᐃᓪᓗᒦᑦᑐᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐸᓂ 
ᐃᓚᒋᐊᕈᑦ, ᒥᔅᑕ ᐊᖅᕚᕐᓗᒃ. 
 
ᐊᖅᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐃᖅᑲᓇᐃᔭᖅᑎᑦᑎᓂᐊᓂᕐᒧᑦ 
ᒪᓕᒐᒃᓴᖃᖅᑎᑦᑎᓂᐊᖅᑭᓰ? ᐱᓗᐊᖅᑐᒥᑦ 
ᑎᓕᐅᕆᔪᑦ ᐅᖃᐅᔾᔪᐃᔪᑦ ᑕᒪᒃᑯᐊ 
ᐊᐱᖅᓱᖅᑎᐅᓂᐊᖅᑐᑦ. ᖃᓄᖅ 
ᐃᓚᐅᑎᑦᑎᒋᐊᖃᕐᒪᖔᑕ ᑕᒪᒃᑯᓂᖓ 
ᐃᖅᑲᓇᐃᔭᖅᑐᓂ ᐊᖏᕋᖃᖏᑦᑐᓂᑦ. 
ᐊᑐᖅᑐᐊᑐᕐᓘᓐᓃᑦ ᐃᓪᓗᕈᓯᕐᒥᑦ 
ᐊᖏᕋᖃᖅᑎᐅᔪᓂᑦ ᐊᑐᖅᑐᐊᖅᑎᐅᔪᓂᓪᓘᓐᓃᑦ. 
ᑖᒃᑯᐊ ᑭᓱᓂᑦ, ᖃᓄᖅ ᐃᓚᐅᑎᑕᐅᒍᓐᓇᕐᒪᖔᑕ 
ᑎᓕᐅᕆᓯᒪᕕᑦ, ᐋᖅᑭᑦᓯᓯᒪᕕᓯ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ Hᐊᓐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐃᒪᓐᓇ ᐅᖃᕈᓐᓇᖏᒃᑲᓗᐊᖅᑐᖓ ᐄ, 
ᑕᐃᒪᓐᓇ ᐅᖃᐅᔾᔪᓂᐊᖅᐸᕗᑦ. 
ᖃᐅᔨᓴᖅᑎᒻᒪᕆᐅᖏᓇᑦᑕ ᑕᒪᑐᒥᖓ ᑖᒃᑯᐊ 
ᓄᓇᕗᒻᒥ ᑭᓪᓕᓯᓂᖃᐊᖅᑎᒃᑯᑦ ᑕᒪᑐᒥᖓ ᑲᒪᒻᒪᑕ 
ᐊᒻᒪᓗ ᑲᓇᑕᒥ ᑭᓪᓕᓯᓂᐊᖅᑏᑦ. 

22-ᓂᒃ ᐃᖅᑲᓇᐃᔭᖅᑎᑖᖅᓯᒪᓪᓗᑕ 
ᐊᐱᖅᓱᖅᑎᐅᓂᐊᖅᑐᓂᒃ. 
ᐃᓕᓐᓂᐊᖅᑎᑕᐅᕌᓂᔅᓯᒪᓪᓗᑎᓪᓗ ᐃᖃᓗᓐᓂᑦ 
ᑖᒃᑯᐊ ᐱᖃᑎᒋᓪᓗᒋᑦ ᑭᒡᓕᓯᓂᐊᖅᑏᑦ ᑕᒪᒃᑯᐊ 
ᐃᓕᓐᓂᐊᖅᑎᑕᐅᓯᒪᔪᑦ ᐊᐱᖅᓱᕐᓂᐊᕐᓂᖓᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᑭᐅᕋᑖᕋᕕᓪᓗ ᖁᔭᓐᓇᒦᒃ. ᑕᐃᒪᐃᑎᓪᓗᒍ 
ᐃᑲᔪᕐᓂᐊᕿᒌᑦ ᒐᕙᒪᑐᖃᒃᑰᓐ ᖃᓄ ᓈᒻᒪᒃᑐᓃᒃ 
ᑕᒪᓐᓇ ᐱᒻᒪᕆᐅᓘᒻᒪᑦ ᐅᕙᑦᑎᓐᓄᑦ 
ᖃᐅᔨᒍᒪᑐᐃᓐᓇᖅᑐᖓ. 
 
ᑖᓐᓇᑦᑕᐅᖅ ᒥᓂᔅᑕ ᐅᖃᖃᑕᖅᓯᒪᒻᒪᑦ ᑭᓲᒻᒪᖔᑕ 
ᐊᑲᐅᓐᖏᓕᐅᕈᑕᐅᔪᑦ ᐊᖏᕐᕋᖃᑎᒌᓂᑦ. 
ᐊᒥᒐᖅᓯᑎᓪᓗᑕ ᐃᒡᓗᓂ ᒪᓕᒐᔅᓴᓂᒃ ᖃᓄ 
ᐊᑑᑎᖃᑦᓯᐊᕐᓂᖓᓂᒃ ᑕᒪᓐᓇ ᖃᐅᔨᓴᕐᓂᖅ 
ᐱᑎᑦᓯᓂᐊᖀᑦ ᒐᕙᒪᑐᖃᒃᑯᓄᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑕᐃᒪᐃᓐᓂᐊᖅᓯᒪᑦᓴᐅᑎᒋᔪᖅ. ᑖᒃᑯᐊ 
ᒐᕙᒪᑐᖃᒃᑯᑦ ᑭᒡᓕᓯᓂᐊᖅᑎᖏᑦ 
ᐱᓕᕆᖃᑎᒋᒐᑦᑎᒍᑦ ᓄᓇᕘᒥ ᑭᒡᓕᓯᓂᐊᖅᑎᒃᑯᓪᓗ. 
ᑕᒪᓐᓇ ᖃᐅᔨᓴᕐᓂᖅ ᐱᔾᔪᑎᒋᓪᓗᒍ 
ᓈᒻᒪᑦᓯᐊᖁᓪᓗᒍ. ᐋᖅᑭᔅᓱᖅᑕᐅᓚᐅᖅᑐᖅ 
ᖃᐅᔨᓴᕐᓂᐅᔪᖅ ᑲᓇᑕᒥᑦ ᑭᒡᓕᓯᓂᐊᖅᑎᓄᑦ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

700

ᐱᖃᑎᖃᖅᓱᑎᒃ ᓄᓇᕘᒥᑦ ᑭᒡᓕᓯᓂᐊᖅᑎᓂ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 121 - 3(2): ᐅᖅᓱᐊᓗᐃᑦ 

ᐊᑭᒋᓕᖅᑕᖏᑦ ᓄᑖᑦ ᓄᓇᕘᒥ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐅᖅᓱᐊᓗᓕᕆᔨᒃᑯᓐᓄᑦ 
ᒥᓂᔅᑑᔪᖅ. 
 
ᑕᐃᒫᒃ ᐊᕐᕌᒎᑕᒫᖅ ᐅᑕᖅᑭᒋᐊᖃᓲᖑᒐᑦᑕ 
ᐅᖅᓱᐊᓗᑦᑕᐅᑎᓂᒃ ᐅᒥᐊᖅᔪᐊᓂᒃ 
ᑎᑭᓚᐅᖅᑎᓪᓗᒋᑦ ᓂᐅᕋᐃᓚᐅᖅᑎᓪᓗᒋᑦ 
ᐅᖅᓱᐊᓐᓂᑦ ᓄᓇᓕᓕᒫᓄᑦ ᑕᒪᓐᓇ 
ᐋᖅᑭᓕᖅᑕᐅᓲᖑᒻᒪᑦ ᐊᑭᔅᓴᕆᓂᐊᖅᑕᖓ 
ᐊᕐᕌᒍᓂᐊᖅᑐᒥᒃ. ᒫᓐᓇ ᓇᓗᓇᕈᓐᓃᕐᖓᑦ 
ᑕᒫᓃᒋᖅᓯᒪᒪᓕᖅᑐᑦ ᐅᑎᖅᓯᒪᓕᖅᑐᑎᒃ 
ᖃᓪᓗᓈᓄᑦ. ᖃᖓᓕ ᑕᒪᓐᓇ ᐅᖅᓱᐊᓘᑉ ᐊᑭᖓ 
ᒐᓯᐅᑉ ᐊᑭᖓ ᓇᓗᓇᐃᖅᑕᐅᓂᐊᕐᒪᖔᑦ 
ᖃᐅᔨᒋᐊᕈᒪᓕᕋᓗᐊᕐᒥᔪᖓ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ, 
ᖁᔭᓐᓇᒦᖅᐸᕋᓗ ᒪᓐᑐᕆᐅᓕᒥᑦ 
ᐃᑲᔪᖅᑐᖃᑎᒋᖃᑦᑕᖅᑕᕋ ᑖᔅᓱᒥᖓ  
ᐊᐱᕆᑦᑎᐊᕈᓐᓇᕐᒪᑦ. ᐄ, ᑖᒃᑯᐊ ᐅᖅᓯᐊᓗᐃᑦ 
ᓄᓇᓕᓐᓄᑦ ᑕᒪᐃᓐᓄᑦ ᑎᑭᓯᒪᓕᖅᑐᑦ ᐃᓛᒃ 
ᐅᒥᐊᖅᔪᐊᓪᓗ ᑕᒪᕐᒥᒃ. ᐃᓚᖏᑦ 
ᑲᓕᑕᐅᕙᖃᑦᑕᓕᕋᓗᐊᖅᖢᑎᒃ 
ᑎᑭᑦᑐᓐᓇᖅᓯᓚᐅᕐᒪᑕ. ᒫᓐᓇ ᕿᒥᕐᕈᔭᕗᑦ ᑖᒃᑯᐊ  
ᐅᖅᓱᐊᓗᐃᑦ ᐊᑭᖏᑕ ᒥᔅᓵᓄᑦ ᑕᒡᕙ ᒫᓐᓇ 
ᐱᓕᕆᐊᖃᖅᑐᒍᑦ ᖃᐅᔨᓴᓇᓱᒃᖢᑕ ᖃᓄᖅ ᑖᓐᓇ 
ᐃᑉᐱᓐᓇᕐᓂᖃᕐᓂᐊᕐᒪᖔᑦ ᓄᓇᕘᒧᑦ. ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓯᕗᓂᕆᓚᐳᖅᑕᑦᑎᓐᓄ ᓄᕕᐱᕆ 1-ᒥᑦ  

ᑭᒡᓕᖃᖅᐸᓚᐅᕋᑦᑕ ᓇᓗᓇᐃᖅᓯᓕᖅᑐᑕ 
ᐊᕐᕌᒎᓂᐊᖅᑐᒥᒃ ᖃᓄᐃᓕᖓᓂᐊᕐᒪᖔᖅ. ᑕᒪᓐᓇ 
ᓄᕕᐱᕆ 1 ᐊᓂᒍᖅᓯᒪᓕᖅᑐᓂ. ᖃᖓᓕᑭᐊᕐᖓᐃᑦ 
ᑖᓐᓇ ᒥᓂᔅᑑᔪᖅ ᓇᓗᓇᐃᖅᓯᔪᓐᓇᕐᓂᐊᖅᑲ 
ᓄᓇᕘᒥᐅᑕᓄᑦ ᖃᑦᑎᕌᕐᓂᐊᕐᒪᖔᑦ ᐅᖅᓱᐊᓗᒃ 
ᐊᒻᒪᓗ ᒐᓰ ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᒐᓚᐃᑦ 
ᐊᑐᖅᑕᐅᕙᑦᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ, 
ᐄ, ᑕᒪᒃᑯᐃᓛᒃ ᒫᓐᓇ ᕿᒥᕐᕈᒐᑉᑎᒍᑦ ᑕᒡᕙᓂ 
ᓴᓇᑦᑕᐃᓕᓂᖅ ᖃᐃᔪᓂᑦ ᑖᓐᓇ 
ᓇᓗᓇᐃᕈᓐᓇᖅᓯᑐᐊᕈᑦᑎᒍᑦ ᓴᖅᑭᑦᓯᓂᐊᖅᐳᒍᑦ 
ᖃᓄᖅ ᐊᑭᖓ ᐊᓯᔾᔨᕐᓂᐊᕐᒪᖔᑦ 
ᐊᓯᔾᔨᕐᓂᐊᖏᒻᒪᖔᓪᓗ ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, 
ᓂᓪᓚᑉᐸᓪᓕᐊᒻᒪᓂᓛᒃ ᑕᒪᒃᑯᐊ ᐊᑐᖅᐸᑦᑕᕗᑦ 
ᐊᖏᓪᓕᕙᓪᓕᐊᒻᒪᑕ. ᑖᓐᓇ 
ᐃᖅᑲᐅᒪᖁᑦᑎᐊᓐᓂᐊᖅᑲᕋ ᐊᒻᒪᓗ ᐅᖅᓱᐊᓘᑉ 
ᐊᑭᖓ ᑲᑕᔾᔫᒥᓯᒪᒻᒪᑦ ᒫᓐᓇ ᑭᓐᖒᒪᑦᑎᓂᐊᕋᑕ 
ᒥᑭᓪᓕᒋᐊᖁᔨᓪᓗᑕ. ᐊᒻᒪᓗ ᖁᕕᐊᓱᕕᒃ 
ᖃᓪᓕᓕᕐᖓ ᖁᕕᐊᓲᓯᐊᑦᑎᐊᕈᒪᓂᐊᖅᑐᒍᑦ 
ᑖᔅᓱᒪᓐᖓᑦ ᒥᓂᔅᑑᔪᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 
ᐄᓛᒃ, ᑖᒃᑯᐊ ᒫᓐᓇ ᕿᒥᕐᕈᒐᑉᑎᒍᑦ, ᑖᒃᑯᐊ 
ᐅᕙᒍᓪᓗ ᑮᓇᐅᔭᓕᕆᔨᓪᓗ ᑕᒪᑐᒥᖓ 
ᐱᓕᕆᐊᖃᕋᑉᑕ. ᐅᖃᐅᑎᔪᓐᓇᖅᐸᕋ 
ᑲᑎᒪᔨᐅᖃᑎᒐ, ᑕᒡᕙᓂ ᑲᑎᒪᓂᖅ 
ᐃᓱᓕᓚᐅᖅᑎᓐᓇᒍ ᑲᑎᒪᓂᕆᔭᕗᑦ ᑕᒡᕙᓂ 
ᐃᓱᓕᓚᐅᖅᑎᓐᓇᒍ ᓇᓗᓇᐃᖅᓯᒪᑦᑎᐊᖅᑐᒥᒃ 
ᓴᖅᑭᑦᓯᔪᒫᖅᐳᖓ ᑕᒪᑐᒪ ᒥᒃᓵᓄᑦ, ᐅᖅᓲᑉ 
ᐊᑭᒋᓂᐊᖅᑕᖓᑕ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᒪᓕᒐᓕᐅᖅᑎ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

701

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 122 - 3(2): ᓇᐅᔮᓂ 

ᐳᐃᔾᔪᕌᕐᕕᖃᕆᐊᖃᕐᓂᖅ (ᓂᖓᖅ) 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔩ, 
ᐃᑉᐸᒃᓴᖅ, ᓇᐅᔮᓂᑦ ᑎᑎᖅᑲᖅᑖᓚᐅᕐᓂᓐᓂ, 
ᐊᕐᓇᑯᓗᖕᒥ ᔭᓂᒥᒃ ᐊᑎᖃᖅᑐᒥᒃ, ᑕᒫᓂ 9-ᓂᒃ 
ᐅᑭᐅᖃᖅᑎᓪᓗᒍ ᑎᑎᕋᓚᐅᕐᒪᑦ, 
ᓇᓗᒡᕕᒃᑖᕈᒪᔪᑯᓗ, ᑕᐃᓐᓇ ᐅᖃᐅᓯᕆᓚᐅᕋᒃᑯ 
ᐅᐱᓐᓇᕋᓂ. 
 
ᐊᒻᒪᓗ ᓇᐅᔭᓂ ᕼᐊᒻᓚᒃᑯᑦ ᑐᒃᓯᖅᑐᖅᑕᖏᓐᓂᑦ 
ᐊᑭᑐᔪᓂᑦ ᑎᑎᕋᖅᓯᒪᖃᑕᐅᓪᓗᓂ ᓇᓗᒡᕐᕕᒃᓴᖅ 
ᐊᒻᒪᓗ ᑕᐃᓐᓇ CGS-ᒃᑯᓐᓄᑦ ᒥᓂᔅᑑᔪᖅ 
ᓇᐅᔭᓃᓐᓇᒥ ᐅᖃᐅᑎᔭᐅᓚᐅᖅᑐᖅ ᓇᓗᓇᖏᑦᑐᖅ. 
ᐊᐱᖅᑯᓪᓕᐅᓇ ᖃᐅᔨᒪᓂᐊᓂᑉᑲᔅᓯᐅᒃ ᑎᑎᖅᑲᕐᓗ 
ᑕᐃᓐᓇ ᐃᓕᔅᓯᓐᓄᑦ ᑐᓂᔭᐅᖅᑰᕐᒪᑦ table-ᓚᐅᕋᒃᑯ 
ᑕᒫᓂ. 
 
ᑖᓐᓇ ᐃᓐᓇᑐᖃᓕᕆᔨᒃᑯᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᒪᒃᑯᒃᑐᓕᕆᔨᒃᑯᓐᓄᑦ. 
ᒥᓂᔅᑑᔪᖅ ᐊᐱᕆᔪᒪᔭᕋ ᐊᒻᒪᓗ ᓄᑕᕋᐅᑎᓪᓗᒍ 
ᐃᒻᒥᓂᒃ ᒥᖅᓱᖅᑕᖅᑐᕈᓐᓇᖅᑎᓐᓇᒍ 
ᑲᒥᒃᑐᕈᓐᓇᖅᑎᓐᓇᒍ ᐃᓕᓐᓂᐊᕐᕕᐊᓘᑉ ᐃᓗᐊᓂ 
residential school. 
 
>>ᐃᓪᓚᖅᑐᑦ 
 
ᐃᑲᔪᐃᓐᓇᖃᑦᑕᓚᐅᕋᒃᑯ ᐳᐃᒍᖁᖏᖢᒍ ᐊᒻᒪᓗ 
ᐃᑲᔪᑦᑎᐊᖅᑕᕕᓂᕆᖅᑰᕋᒃᑯ ᒥᓂᔅᑕᓐᖑᖅᐸᓵᕋᒥ. 
 
ᐊᐱᕆᔪᒪᖤᕋᓗᐊᖅᐸᕋ ᑖᓐᓇ ᓇᓗᕝᕕᐅᑉ ᒥᒃᓵᓄᑦ  

ᐸᕐᓇᒃᓯᒪᖃᑎᖃᕐᒪᖔᑦ ᓇᐅᔮᕐᒥᓯᐅᓂᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ, ᒥᓂᔅᑕᐅᔪᖅ 
ᐱᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ 
ᐃᓐᓇᑐᖃᓕᕆᓂᕐᒧᑦ ᒪᒃᑯᒃᑐᓕᕆᓂᕐᒧᓪᓗ 
(ᑐᓵᔨᑎᒍᑦ) ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ ᖁᔭᓐᓇᒦᒃ 
ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᑦᑎᐊᖅᑕᕋ ᑕᐃᔅᓱᒪ 
ᑲᒪᒋᑦᑎᐊᖅᑖᓗᒋᓚᐅᕐᓂᕐᒪᖓᐃᓛᒃ 
ᓄᑕᕋᐅᓗᐊᕈᓗᒃᖢᖓ ᐃᓕᓐᓂᐊᕆᐊᓚᐅᖅᓯᒪᒐᒪ. 
 
ᑖᓐᓇ ᐊᐱᖅᑯᑎᒋᔭᖓ ᐊᐱᖅᑯᑎᒃᓴᑦᑎᐊᕙᒃ. ᒫᓐᓇ 
ᑖᒃᑯᐊ ᐱᓐᖑᐊᖅᑐᓕᕆᓂᕐᒧᑦ ᑖᒃᑯᐊ sports ᐃᓛᒃ 
ᑕᒪᒃᑯᓄᖓ ᐊᑭᑐᔫᑎᓄᑦ ᓄᑕᐅᖏᑦᑐᖅᑕᖃᖅᐸᑦ 
ᐃᒡᓗᒥ ᓲᕐᓗ ᓇᓗᒐᓚᒃᕕᓕᐅᕈᒪᓐᓂᖅᐸᑕ 
ᑮᓇᐅᔭᓂᒃ ᐱᑕᖃᖅᑐᒍᑦ ᑐᒃᓯᕋᖅᑕᐅᔭᕆᐊᓕᖕᓂᒃ 
ᑖᒃᑯᓇᓂ ᑮᓇᐅᔭᖅᑕᖃᖅᐸᒌᖅᑐᖅ. ᑭᓯᐊᓂ ᓄᑖᒥᒃ 
ᓴᖅᑮᔪᒪᓂᐊᖅᐸᑕ ᐅᕙᒍᑦ ᑲᒪᒋᖏᖢᑎᒍᑦ ᑭᓯᐊᓂ 
ᐋᖅᑭᒃᓯᒋᐊᕈᒪᓐᓂᖅᐸᑕ ᐃᒡᓗᑐᖃᕐᒥᒃᓘᓐᓃᑦ 
ᓇᓗᒐᓚᒃᕕᓕᐅᕈᒪᒃᐸᑕ. 
 
ᑕᐃᒪ ᑮᓇᐅᔭᖁᑎᖃᕐᓂᐊᕐᒥᒐᑦᑕ ᐄᑉᐳ 10 ᑕᐃᒪ 
ᑭᖑᓪᓕᖅᐹᖑᓲᖑᖕᒪᑕ ᓲᕐᓗ ᑐᒃᓯᕋᐅᑎᓄᑦ 
ᑐᕌᖓᔪᖅ. ᑐᒃᓯᕋᐅᑎᑕᖃᑐᐊᖅᐸᑦ, ᑕᒪᓐᓇ 
ᕿᒥᕐᕈᔭᐅᑦᑎᐊᕈᓐᓇᖅᑐᖅ ᑕᒪᒃᑯᓄᖓ ᓲᕐᓗ 
ᓄᑕᐅᖏᑦᑐᓄᑦ ᐋᖅᑭᒋᐊᖅᓯᔪᒪᓐᓂᖅᐸᑕ ᑖᒃᑯᐊ 
ᓇᐅᔮᕐᒥᐅᑦ ᑖᑦᓱᒥᖓ ᑐᒃᓯᕋᐅᑎᑎᒍᑦ 
ᕿᒥᕐᕈᔪᓐᓇᖅᑕᕗᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᓇᓗᒡᕕᒃᑖᕈᒪᓗᐊᒧᑦ ᓇᐅᔭᕐᒥᐅᑦ 
ᒪᒃᑯᒃᑐᒥᓂᒃ ᐃᓱᒪᖃᕋᒥᒃ.  
 
ᑕᐃᒪ ᓇᓗᒡᕕᐅᑉ ᐃᒡᓗᖅᔪᐊᖅᑕᒃᓴᖓᓂᑦ 
ᐸᕐᓇᒃᓯᒪᕙᒋᖅᑯᐃᔨᑉᓗᑎᒃ ᖃᑦᑎᕈᑕᐅᓯᒃᕕᕕᓂᕈᖅ, 
CGS ᒥᓂᔅᑑᑉ ᑐᓴᐅᒪᔭᒃᓴᕆᔮ ᐊᒻᒪᓗᑦᑕᐅᖅ 
ᒥᓂᔅᑑᑉ ᐃᓐᓇᑐᖃᓕᕆᔨᒃᑯᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᑐᓴᐅᒪᔭᒃᓴᕆᔮ 
ᐸᕐᓇᒍᑎᒋᓯᒪᓪᓚᑦᑖᕐᒪᒍ ᑕᒪᓐᓇ. 
 
ᐃᒻᒪᖄ ᓴᓇᔨᖁᑎᖏᑦ ᓇᐅᔭᕐᒥᐅᓄᑦ 
ᐱᓕᕆᔨᖁᑎᓂ ᑎᑎᕋᑦᑎᐊᕐᕕᒃᑐᐊᓘᖕᒪᑕ, good 
office of the minister , ᑕᐃᒪᓐᓇᖃᐃ 
ᐅᖃᐅᓯᕆᓗᒍ, ᓇᐅᔮᕐᒥᐅᓂᖅᑲᐃ ᕼᐊᒻᓚᒃᑯᓐᓂᑦ 
ᐊᖃᒍᓘᓐᓃᑦ ᐃᓛᒃ Monday-ᒥ 
ᐅᖃᓪᓚᖃᑎᖃᕈᓐᓇᖅᐸ ᐃᒡᓗᖅᔪᐊᒥ ᐸᕐᓇᒃᓯᒪᔪᓂᒃ 
ᑐᓴᖅᑎᑕᐅᑦᓯᐊᕐᓂᐊᕐᒪᑦ ᓇᓗᒡᕕᓕᐅᕐᕕᒃᓴᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᑎᑎᖅᑲᑎᒍᑦ ᑐᒃᓯᕋᐅᒻᒥᒃ 
ᐅᕝᕙᓘᓐᓃᑦ ᐅᖃᖃᑎᕈᒪᔪᒥᒃ ᑕᑯᑐᐊᕈᑦᑕ 
ᐱᓕᕆᕝᑐᒃᐳᑦ ᑖᓐᓇ ᑕᐃᓐᓇ ᑭᐅᓇᓱᒍᓐᓇᖅᑕᕗᑦ. 
 
ᑭᓯᐊᓂ ᓯᕗᓪᓕᕐᒦᓛᒃ ᑭᓯᐊᓂ 
ᑐᒃᓯᕋᖅᑐᖃᕆᐊᖃᕐᒪᑦ ᐅᕙᒍᖔᖅ  

ᐅᖃᐅᔾᔨᔪᓐᓇᖏᓐᓇᑦᑕ 
ᐃᒪᐃᑦᑐᖅᑖᕆᐊᖃᓕᖅᐳᓰᕈᓐᓇᖏᓐᓇᑦᑕ 
ᑐᒃᓯᕋᕐᕕᐅᖔᕈᑦᑕ ᑕᒪᒃᑯᓂᖓ ᓲᕐᓗ 
ᐃᑲᔪᖅᑕᐅᔪᒪᔪᓂᒡᓘᓐᓃᑦ ᐅᕝᕙᓘᓐᓃᑦ  
ᐅᖃᖃᑎᖃᕈᒪᔪᓂᒃ ᑐᓴᖔᕈᒪᓇᔭᕋᑦᑕ ᑖᒃᑯᓂᖓ 
ᐱᓕᕆᔪᒪᔪᓄᑦ. 
 
ᑕᐃᒪᓐᓇ ᐅᖃᕈᓐᓇᖅᐳᖓ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐊᐃᑉᐹᓂ ᐃᓚᒋᐊᕈᑦ ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ 
ᑐᒃᓯᕋᖅᓯᒪᔪᒥᑦ ᐃᒃᐸᔅᓴᖅ ᐅᖃᐅᓯᖃᓚᐅᖅᖢᖓ 
ᐊᒻᒪᓗ ᓴᖅᑭᒃᑎᓚᐅᖅᖢᒍ ᑕᐃᓐᓇᓗ 
ᑐᒃᓯᕋᖃᑕᐅᔪᑯᓗ ᐊᑎᐊ ᑎᑎᕋᖅᓯᒪᓪᓗᓂ ᐊᒻᒪᓗ 
ᕼᐊᒻᒪᓚᒃᑯᑦ ᐊᑭᑐᔪᖅᑖᕐᒧᑦ ᑐᒃᓯᕋᖅᑕᖏᓐᓂ 
ᐃᓕᓯᒪᕙᒌᖅᖢᓂ. ᖁᔭᓐᓇᒦᒃ ᐅᖃᖅᑎ. ᑖᒃᑯᐊᖃᐃ 
ᑕᐃᓐᓇᖃᐃ ᑎᑎᖅᑲᑯᓗᒃ ᔭᓂᒦᓐᖔᖅᑐᑯᓗᒃ 
ᐊᔾᔨᓐᖑᐊᖓᓂ ᑕᑯᓚᐅᖅᐳᖅ ᐃᒃᐸᒃᓴᖅ 
ᓴᖅᑭᓚᐅᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ ᑖᒃᑯᐊ 
ᓴᓇᔪᖁᑎᕗᑦ ᑖᒃᑯᓂᖓ ᐱᓐᖑᐊᖅᑐᓕᕆᔨᒃᑯᓐᓂ 
ᖃᐅᔨᒋᐊᖅᑎᑦᑐᓐᓇᖅᑕᕗᑦ ᐱᑕᖃᕐᒪᖔᖅ ᐊᒻᒪᓗ 
ᑐᓴᖅᑎᒋᐊᕈᓐᓇᖅᐸᕋ ᐱᑕᖃᖅᑐᕕᓂᐅᑉᐸᑦ 
ᖃᓄᐃᓕᖓᓕᕐᒪᖔᖅ ᓇᒻᒥᓂᕐᓕ ᑐᓴᐅᒪᓐᖏᒃᖢᖓ 
ᖃᐅᔨᒋᐊᕈᓐᓇᕐᓂᐊᖅᑕᖓ ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑐᓴᖅᑎᑦᑐᓐᓇᕐᓂᐊᖅᖢᒍ. ᐄ 
ᑕᐃᒃᑯᐊ ᑎᑎᖅᑲᑦ ᑕᑯᖅᑲᐅᔭᒃᑲ ᓇᒡᓕᓐᓇᖅᑐᖅ 
ᐊᒻᒪ ᐅᕙᖓᑦᑕᐅ ᓇᐃᒍᓐᓇᖏᑦᑐᕈᓘᒐᒪ 
ᐱᑕᖃᓕᕐᓂᕈᒃᓯ ᐃᓕᓐᓂᐊᕆᐊᖅᑎᑕᐅᔪᒫᖅᐳᖓ. 
ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᖁᔭᓐᓇᒦᒃ. ᒥᔅᑕ 
ᓂᓐᖓᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ.  

ᐱᑕᖃᕈᓐᓃᕐᖓᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 
ᑐᔅᓯᕋᐅᑎᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᖃᖅᑎᓪᓗᒍ  
ᐱᖁᔭᔅᓴᓂᒃ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᑐᑐ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 061- 3(2): ᓄᓇᕗᑦ 

ᐃᒡᓗᓕᕆᔨᖅᔪᐊᒃᑯᑦ ᑭᐅᔾᔪᑎᖓᑦ 
ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᕕᐊᓱᑦᑎᐊᖅᑯᖓ ᓴᖅᑮᔭᕆᐊᔅᓴᖅ 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐱᔾᔪᑎᖓᓐᓂᒃ 
ᑲᑎᒪᔨᕋᓛᖑᔪᑦ ᓇᐅᑦᑎᑐᕐᓂᕐᒧᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᑐᓕᖁᓚᐅᖅᑕᖏᓐᓄᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. 14 ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒧᑦ 
ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 010 - 3(2): ᒪᓕᒐᓕᐅᖅᑎ 

ᐸᓐᓂᖅᑑᒧᑦ ᐃᓂᖅᑎᖅᑕᐅᓂᖓ - 
ᖃᐅᔨᒃᑲᐃᒍᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᓄᕕᐱᕆ 30, 2009 
ᐆᒥᖓ ᐱᖁᔨᕗᖔᓛᕋᒪ: 
 
ᑕᐃᒪ ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᓪᓗᖅᑑᒧᑦ ᑕᐃᓐᓇ  

ᒪᓕᒐᓕᐅᖅᑎᐅᔪᖅ ᐸᓐᓂᖅᑑᒧᑦ 
ᐃᓂᖅᑎᖅᑕᐅᓯᒪᓪᓗᓂ. 
 
ᓈᒪᓕᖅᑲᓪᓗ ᐊᖏᖅᑕᐅᔪᒪᓂᐊᕐᒥᔪᖓ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃ. ᒥᔅᑕ ᑐᑐ. 
 
ᐱᒋᐊᖅᑎᑕᖅ 011 - 3(2): ᐊᖏᖅᑕᐅᓂᖓ 

ᒪᑐᐃᖓᑦᑎᐊᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ - 
ᖃᐅᔨᒃᑲᐃᒍᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᓅᕖᑉᐱᕆ 30, 2009 
ᐆᒥᖓ ᐱᖁᔨᕗᖔᓛᕋᒪ: 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᑦᑑᑦᐊᕐᒧᑦ ᑖᒃᑯᐊ 
ᐊᑐᓕᖁᔭᐅᓚᐅᖅᑐᓪᓗ ᐃᓗᐊᓃᑦᑐ ᐅᓂᒃᑳᖑᔪᓂᑦ 
ᒪᑐᐃᖓᑦᑎᐊᕐᓂᕐᒧᑦ ᑲᒥᓴᓇᒧᑦ ᐊᖏᖅᑕᐅᖁᓪᓗᒋᑦ.  
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᓐᓄᑦ ᒪᓕᒐᒃᓴᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᑦᑕᐅᖁᓪᓗᒍ 

ᓄᓇᕘᒥ ᐃᓕᓴᕆᔭᐅᔾᔪᑎᒃ - ᖃᐅᔨᒃᑲᐃᒍᑦ 
 
ᐅᑲᓕᖅ (ᑐᓵᔨᑎᒍᑦ): ᖃᐅᔨᒃᑲᐃᕗᖓ ᓇᒡᒐᔾᔭᐅᒥ 
ᓅᕖᑉᐱᕆ 30, 2009 ᐆᒥᖓ ᐱᖁᔨᓄᖔᓛᕋᒪ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᖁᑦᑎᑦᑐᒧᑦ 
ᒪᓕᒐᒃᓴᖅ 11, ᒪᓕᒐᒃ ᓴᖅᑮᓂᕐᒧᑦ ᐃᓕᓴᕆᔭᐅᔾᔪᑎ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓄᓇᕗᒻᒥ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᓂᕐᒧᑦ ᓯᕗᓐᓕᖅᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑏᑦ. ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᖏᖅᑕᐅᔪᒪᕗᖓ ᑖᓐᓇ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᒐ ᐅᓪᓗᒥ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐃᓕᔅᓯᓐᓂᓕᒫᖅ ᐊᐱᕆᒻᒪᑦ 
ᐊᖏᖅᑕᐅᔪᓐᓇᕈᒪᓪᓗᓂ ᐱᖁᔨᕗᖔᕈᑎᔅᓴᓂ 
ᐅᓪᓗᒥ ᐱᓕᕆᐊᕆᔪᓐᓇᕈᒪᓪᓗᓂᐅᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᑖᓐᓇ 
ᐱᓕᕆᐊᕆᔪᓐᓇᖅᐸᑦ, ᒥᔅᑕ ᓂᓐᖓᖅ. 
 
ᐱᒋᐊᖅᑎᑕᖅ 010 - 3(2): ᒪᓕᒐᓕᐅᖅᑎ 

ᐸᓐᓂᖅᑑᒧᑦ ᐃᓂᖅᑎᖅᑕᐅᓂᖓ - 
(ᓂᓐᖓᖅ)  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦ 
ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐃᒪᐃᒻᒪᑦ ᑎᑎᕋᖅᓯᒪᔪᖅ 18(1) ᐊᒻᒪ (3) 
ᒪᓕᒐᓕᐅᖅᑏᑦ ᐊᒻᒪ ᓯᕗᓕᖅᑎᓄᑦ ᒪᓕᒐᖅ 
ᐱᖁᔭᖅᔪᐊᖓ ᐱᔪᓐᓇᑎᑦᑎᒻᒪᑦ ᒪᓕᒐᓕᐅᖅᑏᑦ 
ᐃᓂᖅᑎᒋᔪᓐᓇᖅᑐᑎᑦ ᒪᓕᒐᓕᐅᖅᑎᐅᔪᒥᒃ; 
 
ᐊᒻᒪᓗ ᐃᒪᐃᒻᒪᑦ ᑕᒪᒃᑯᐊ ᒪᓕᒐᓕᐅᖅᑎᓕᒫᑦ 
ᐱᑦᑎᐊᓂᕐᒥᑦ ᐃᓕᖅᑯᓯᖃᔅᓴᐃᓐᓇᕆᐊᖃᕋᓗᐊᕐᒪᑕ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᖅ ᐸᓐᓂᖅᑑᒧᑦ 
ᒪᒥᐊᔅᓯᒪᓕᕐᒪᑦ ᐅᕗᖓ ᒪᓕᒐᓕᐅᕐᕕᒻᒧᑦ ᐊᒻᒪ 
ᓄᓇᕗᒻᒥᐅᓄᑦ ᖃᓄᐃᓘᕐᓂᕆᓚᐅᖅᑕᖓᓂᑦ 
LARGA ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖓᓂᑦ; 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ 
ᓇᓗᓇᐃᖅᓯᔪᒪᕗᑦ ᓈᒻᒪᒍᓱᖏᓐᓂᖏᓐᓂ 
ᒪᓕᒐᓕᐅᖅᑎᐅᑉ ᖃᓄᐃᓘᕐᓂᕆᓚᐅᖅᑕᖓᓂᑦ; 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᓪᓗᖅᑐᒧᑦ, ᒪᓕᒐᓕᐅᖅᑎ 
ᐸᓐᓂᖅᑑᒧᑦ ᐃᓂᖅᑎᖅᑕᐅᖁᓪᓗᒍ. 
 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᑖᓐᓇ ᐅᖃᐅᓯᔅᓴᖃᕐᕕᐅᑉᐸᑦ 
ᐱᖁᔨᕗᖔᕈᑦ. ᖁᔭᓐᓇᒦᒃ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᔅᓱᒧᖓ ᐱᔾᔪᑎᒋᔭᖓᓄᑦ 
ᓂᓪᓕᔾᔮᖏᒃᑲᓗᐊᖅᑐᖓᓕ ᑕᐃᓐᓇ 
ᐅᖃᕇᖅᑲᐅᒪᓪᓕ ᑕᐃᓐᓇ ᒪᓕᒐᓕᐅᕐᕕᒻᒥᑦ 
ᐅᖃᐅᓯᖃᖅᑎᓪᓗᒋᑦ ᐅᓪᓛᖅ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓂᕈᐊᕈᒪᔪᖃᓕᕐᒪᑦ. ᑖᔅᓱᒥᖓ 
ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓪᓕᑦ, ᐅᔾᔨᖅᓱᕆᔅᓯ 
ᐊᑕᖏᑦᑎᐊᖅᑐᓯ ᑖᔅᓱᒥᖓ ᓂᕈᐊᖅᑐᓯ 
ᐱᖁᔨᕗᖔᕈᒻᒥᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
16. ᐱᖁᔨᕗᖔᕈᑏ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
17. ᓯᕗᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 12 - ᐅᑭᐅᑕᖅᑐᒥᑦ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓂᑦ ᐱᔨᑦᑎᕋᐅᑎᑦ 
ᐃᒃᑐᖅᓯᐅᑎᒃᓴᒧᑦ ᐸᕐᓇᐅᑎᒧᑦ 
ᓴᐳᑎᔭᐅᓯᒪᓂᖓ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ 
ᒪᓕᒐᒃᓴᖅ 12, ᐅᑭᐅᑕᖅᑐᒥᑦ ᐃᖅᑲᓇᐃᔭᖅᑎᓄᑦ 
ᐃᑲᔫᑎᓂᑦ ᐱᔨᑦᑎᕋᐅᑎᑦ ᐃᒃᑐᖅᓯᐅᑎᒃᓴᒧᑦ 
ᐸᕐᓇᐅᑎᒧᑦ ᓴᐳᑎᔭᐅᓯᒪᓂᖓ ᒪᓕᒐᖅ, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ.  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ ᐃᓵᓪᓕᑦ, ᓈᒻᒪᓴᖏᑦᑐᑦ. ᑲᔪᓯᔪᖅ. ᑖᓐᓇ 
ᐱᖁᔭᒃᓴᖅ ᓈᓴᐅᑎᓕᒃ 12-ᒥᑦ 
ᐅᖃᓕᒫᖅᑕᐅᓯᒪᓕᖅᐳᖅ ᓯᕗᓪᓕᖅᐹᒥᑦ.  
 
(ᑐᓵᔨᑎᒍᑦ) ᓯᕗᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 14 - ᐊᓯᖏᑦ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, 
ᓈᓴᐅᑎᓕᒃ 2 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᑲᖏᕐᖠᓂᕐᒧᑦ ᑎᑭᕋᖅᔪᐊᒧᓪᓗ ᒪᓕᒐᒃᓴᖅ 14, 
ᐊᓯᖏᑦ ᒪᓕᒐᐃᑦ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 
2009, ᓈᓴᐅᑎᓕᒃ 2, ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ 
ᐃᓵᓪᓕᑦ. ᐋᒡᒑᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔭᒃᓴᖅ ᓈᓴᐅᑎᓕᒃ 14-ᒥ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓯᒪᓕᖅᑐᖅ. 
 
ᐱᖁᔭᒃᓴᓂ ᓯᕗᓪᓕᖅᐹᒧ ᐅᖃᓕᒫᓄᑦ. ᒥᔅᑕ 
ᑕᐹᖅᔪᒃ.  
 
ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᑎᓪᓗᒍ ᑖᔅᓱᒧᖓ ᓂᕈᐊᖅᑕᐅᓯᒪᔪᒧᑦ 
ᑲᖏᖅᓯᓂᐅᑉ ᓂᒋᐊᓄᑦ ᑎᑭᕋᖅᔪᐊᕐᒧᑦ. ᐱᖁᔭᒃᓴᖅ 
18, ᐅᖃᐅᓯᕐᓄᑦ ᒪᓕᒐᐅᔪᖅ 
ᐋᖅᑭᒋᐊᕈᑎᔅᓴᖏᓐᓄᑦ ᒪᓕᒐᖅ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖁᔨᕗᖔᕈᑦ ᑖᓐᓇ ᓈᒻᒪᒻᒪᑦ. 
ᓈᒻᒪᔅᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇᓗ ᐱᖁᔭᒃᓴᖅ ᓈᓴᐅᑎᓕᒃ 18-ᒥᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ. 

ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᒥᔅᑕ ᑰᓕ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᓂᕐᒧᑦ 
ᑲᑎᒪᔩᑦ ᒪᓕᒐᖓᑦ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓅᑦᑎᒋᐊᖅᐳᖓ ᑐᒡᓕᖅᑕᐅᓪᓗᖓ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᖁᕐᓗᖅᑐᒧᑦ ᒪᓕᒐᒃᓴᖅ 21, ᒪᓕᒐᖅ 
ᑖᒃᑯᐊ Utilities Rate Review Council ᒪᓕᒐᒃᖅ, 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒥᑦ, ᓈᒻᒪᓴᖅᑐᑦ ᑖᔅᓱᒥᖓ 
ᐃᓵᓪᓕᑦ? ᓈᒻᒪᓴᓐᖏᑦᑐᓪᓕᑭᐊᖅ? ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 21-ᒥᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ. 18. 
ᐊᐃᑉᐹᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᑎᓄᑦ ᐊᑐᓐᖏᑲᐃᓐᓇᕐᓗᒍ ᐅᓪᓗᒥ 
ᐊᑕᐅᓯᕐᒥᑦ ᖃᐅᔨᒃᑲᐃᓯᒪᒋᐊᖃᓂᖅ ᐊᐃᑉᐹᓂᖅ 
ᐅᖃᓕᒫᖅᑕᐅᔪᓐᓇᖁᓪᓗᒍ ᒪᓕᒐᒃᓴᖅ 12, 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔪᕈᑕᐅᕙᑦᑐᓄᑦ 
ᓄᖅᑲᑐᖅᓯᐅᑎᖓᓄᑦ ᒪᓕᒐᖅ. 
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᐊᐱᕆᒻᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ ᑖᔅᓱᒪ 
ᒪᓕᒐᐅᑉ ᐊᑖᓃᑦᑐᒥᑦ 62(2)-ᒥᒃ. ᑖᓐᓇ ᐊᐃᑉᐹᓂᒃ 
ᐅᖃᓕᒫᖅᑕᐅᖁᓪᓗᓂᐅᒃ ᐱᖁᔭᒃᓴᖅ ᓈᓴᐅᑎᓕᒃ 12-
ᒥᑦ ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᑲᔪᓯᒋᑦ, ᒥᔅᑕ ᑯᓱᒐᖅ.  
 
ᒪᓕᒐᒃᓴᖅ 12 - ᐅᑭᐅᑕᖅᑐᒥᑦ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓂᑦ ᐱᔨᑦᑎᕋᐅᑎᑦ 
ᐃᒃᑐᖅᓯᐅᑎᒃᓴᒧᑦ ᐸᕐᓇᐅᑎᒧᑦ 
ᓴᐳᑎᔭᐅᓯᒪᓂᖓ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

706

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ 
ᒪᓕᒐᒃᓴᖅ 12, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓂᑦ 
ᐃᑲᔪᕈᑕᐅᕙᑦᑐᖅ ᓄᖅᑲᑐᔅᓯᐅᑎᔅᓴᖏᓐᓄᑦ 
ᓴᐳᑎᔭᐅᓯᒪᓂᖏᓐᓄᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ.  
 
ᐅᖃᖅᑏ, ᑖᓐᓇ ᐱᖁᔭᔅᓴᖅ ᓴᐳᔾᔨᓯᒪᓇᓱᐊᖅᐳᖅ 
ᑕᐃᒃᑯᓇᖓ ᐊᑭᓕᔅᓴᖃᕐᕕᐅᔪᓂᑦ ᐲᔭᐃᓂᕐᒧᑦ 
ᓄᖅᑲᑐᖅᓯᐅᑎᖏᓐᓂᑦ ᐊᒻᒪᓗ ᐊᔪᖅᑎᑎᓪᓗᑎᑦ 
ᑖᒃᑯᐊ ᐊᑐᖅᑕᐅᒍᓐᓇᔮᓐᖏᒻᒪᑕ 
ᐊᑭᓕᔅᓴᐃᒋᔭᐅᖃᑦᑕᓂᐊᕐᓗᑎᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 12 
ᐊᐃᑉᐹᖓᓂ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑲᑎᒪᔨᕋᓛᓄᑦ ᑲᒪᒋᔭᐅᔪᓐᓇᖅᓯᕗᖅ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ 
ᐲᑕᓴᓐ.  
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᖅᑲᖅᑐᓄᑦ ᐃᑲᔫᑎᓄᑦ ᐸᕐᓇᐅᑎᒧᑦ 
ᒪᓕᒐᖓᑦ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑏ, ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᑲᖏᖅᓯᓂᕐᒧᑦ ᑎᑭᕋᖅᔪᐊᒧᓪᓗ, 
ᒪᓕᒐᒃᓴᖅ 13, ᐋᖅᑭᒋᐊᖅᑕᐅᖁᓪᓗᒍ ᓄᖅᑲᖅᑐᓄᑦ 
ᐃᑲᔫᑎᓄᑦ ᐸᕐᓇᐅᑎᒧᑦ ᒪᓕᒐᖓᑦ, ᐊᐃᑉᐸᖓᓂ 
ᐅᖃᓕᒫᖅᑕᐅᓗᓂ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ 
ᑖᒃᓰᔭᐃᕕᐅᖃᑦᑕᖏᓪᓗᑎᑦ ᑕᐃᒃᑯᓄᖓ 
ᓄᐊᓵᕆᔭᖏᓐᓄᑦ ᑕᐃᒃᑯᓄᖓ ᕿᒥᒃᑲᔭᖅᑕᖏᓐᓄᑦ 
ᐊᒻᒪᓗ ᑖᓐᓇ ᐊᑎᕆᔭᖓ ᐊᓯᔾᔨᑕᐅᒻᒪᑦ 
ᒪᓕᓐᓂᐊᕐᖓᑦ ᑕᐃᒃᑯᓄᖓ 
ᓄᖅᑲᑐᖅᓯᐅᑎᑐᐃᓐᓇᐅᖏᑦᑐᓄᑦ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒻᒪᒻᒪᑦ ᓂᕈᐊᕈᒪᔪᖃᓕᕐᖓᓪᓗ. ᓈᒻᒪᓴᖅᑐᓕᒫᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
13 ᑲᑎᒪᔨᕋᓛᓄᑦ ᑲᒪᒋᔭᐅᔪᓐᓇᖅᓯᕗᖅ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᖅ. 
ᒥᔅᑕ ᐲᑕᓴᓐ.  
 
ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᑎᐅᖃᑎᓐᓂᑦ ᐊᑐᓐᖏᑲᐃᓐᓇᕐᓗᒍ 
ᐅᓪᓗᖅ ᐊᑕᐅᓯᖅ ᖃᐅᔨᒃᑲᐃᓯᒪᔭᕆᐊᖃᕐᓃᑦ 
ᒪᓕᒐᒃᓴᖅ 14, ᐊᓯᖏᓐᓄᑦ ᒪᓕᒐᕐᓄᑦ 
ᐋᖅᑭᒋᐊᕈᑕᐅᔪᖅ ᒪᓕᒐᖅ 2009 ᓇᓴᐅᑎᖓ 2. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᒥᓂᔅᑕᐅᔪᖅ 
ᐊᖏᖅᑕᐅᔪᒪᖕᒪᑦ ᒪᓕᒐᓕᐅᖅᑎᓕᒫᑦ ᒪᓕᒐᖅ 
62(2) ᒪᓕᒐᒃᓴᖅ 14, ᐊᓯᖏᑦ ᒪᓕᒐᐃᑦ 
ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, ᓈᓴᐅᑎᓕᒃ 
2, ᐊᐃᑉᐸᖓᓂ ᐅᖃᓕᒫᖅᑕᐅᔪᓐᓇᕐᓗᓂ ᐅᓪᓗᒥ. 
ᐊᒃᑳᖅᑐᖃᖅᐹᕕ? ᐊᒡᑳᖅᑐᖃᖏᒻᒪᑦ, ᑲᔪᓯᒋᑦ, 
ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 14 - ᐊᓯᖏᑦ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, 
ᓈᓴᐅᑎᓕᒃ 2 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳ ᑮᑦ ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ ᑎᑭᕋᖅᔪᐊᒧᓪᓗ, 
ᒪᓕᒐᒃᓴ 14, ᐊᓯᖏᑦ ᒪᓕᒐᐃᑦ 
ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2009, ᓈᓴᐅᑎᓕᒃ 
2, ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᐱᖁᔭᔅᓴᖅ, 
ᐊᔾᔨᒌᖏᓐᓂᕆᔭᖏᓐᓂᑦ ᐋᖅᑭᒋᐊᕆᔪᖅ, 
ᑕᒻᒪᖅᓯᒪᔪᓂᓪᓗ ᓄᓇᕗᒻᒥ ᐱᖁᔭᖅᔪᐊᖑᔪᓂᑦ 
ᑕᐃᒃᑯᓄᖓ ᐅᖃᖅᓯᒪᔪᓂᑦ ᓄᓇᑦᓯᑎᐊᕐᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᔪᖃᓕᕐᖓᑦ.  



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓈᒻᒪᒃᓴᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴ 14, 
ᑲᑎᒪᕋᓚᓅᑐᐃᓐᓇᕆᐊᖃᓕᖅᑯᖅ. 
 
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ, ᒥᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ ᑖᒃᑯᓇᓂ 
ᓂᕈᐊᖅᑕᐅᖃᑎᒋᓯᒪᔭᓐᓂᑦ ᑖᓐᓇ ᐅᓪᓗᒥ ᐊᑕᐅᓯᕐᒥ 
ᑐᓴᐅᒪᑎᑦᑎᔭᕆᐊᖃᕐᓂᖅ ᐊᑐᓐᖏᓚᐅᐱᓪᓚᖁᓪᓗᒍ, 
ᑖᓐᓇ ᐱᖃᑖᓂ ᐅᖃᓕᒫᖅᑕᐅᖁᒧᑦ ᒪᓕᒐᒃᓴᖅ 18, 
ᐅᖃᐅᓯᐅᑉ ᒪᓕᒐᖏᓐᓄᑦ ᑖᒃᑯᐊ ᐋᖅᑭᒋᐊᕈᑎᒃᓴᐃᑦ 
ᒪᓕᒐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᑖᓐᓇ ᐃᓕᔅᓯᓐᓄᓕᒫᖅ 
ᐊᐱᕆᖕᒪᑦ, ᐊᖏᖅᑕᐅᔪᓐᓇᕈᒪᓪᓗᓂ, ᑖᓐᓇ ᒪᓕᒃᑐᒍ 
ᒪᓕᒐᖅ 62(2)ᒥᒃ. ᑖᓐᓇ ᐱᖁᔭᔅᓴᖅ ᓇᓴᐅᑎᓕᒃ 18ᒥ 
ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐊᒃᑳᖅᑐᖃᖅᐹ? 
ᐊᒃᑳᖅᑐᖃᖏᒻᒪᑦ ᑖᒃᑯᐊ ᐅᖃᓕᒫᕈᓐᓇᖅᐸᑎᒃ, ᒥᔅᑕ 
ᑕᐹᖅᔪᒃ. 
 
ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ ᐊᒻᒪᓗ 
ᐊᐃᑉᐱᖅᑕᐅᓪᓗᓂ ᑖᔅᓱᒧᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᖅᔪᐊᕐᒧᑦ, ᑖᓐᓇ 
ᒪᓕᒐᒃᓴᖅ ᒪᓕᒐᒃᓴᖅ 18, ᐅᖃᐅᓯᕐᓄᑦ ᒪᓕᒐᕐᓄᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐱᖃᑖᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎᑦᑎᔩ, ᑖᓐᓇ ᒪᓕᒐᐅᓂᐊᖅᑐᖅ, ᑖᒃᑯᓂᖓ 
ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᖅ 
ᐃᓚᖏᑦ ᑕᕝᕙᓂ ᑎᑎᕋᖅᓯᒪᔪᑦ ᐲᖅᑕᐅᖁᓪᓗᒋᑦ, 
ᑕᕝᕙᓃᓛ ᐊᑐᕈᓐᓃᕈᑎᖃᕐᒪᑕ ᑖᒃᑯᐊ ᑲᓇᑕᐅᑉ 
ᒪᓕᒐᓕᐅᕐᕕᒃᔪᐊᖓᑕ ᐃᓗᐊᓂ ᑖᓐᓇ 
ᐊᖏᖅᑕᐅᕋᓪᓚᓚᐅᖅᑎᓪᓗᒍ ᐅᖃᐅᓯᕐᒧᑦ 
ᐃᓕᓴᕆᔭᐅᓯᒪᓂᖏᓐᓄᑦ ᒪᓕᒐᐃᑦ, ᔪᓂ 11 2009-
ᖑᑎᓪᓗᒍ. ᑖᓐᓇ ᒪᓕᒐᖅᑕᐅᖅ ᓇᓗᓇᐃᖅᓯᓯᒪᖕᒥᔪᖅ 
ᑕᒪᒃᑯᓂᖓ ᓲᕐᓗ ᐊᔾᔨᒌᒍᓐᓃᖅᑎᑦᑎᓯᒪᒐᓛᖕᓂᖓ 
ᐱᔾᔪᑎᒋᓪᓗᒍ, ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᖏᑦ ᒪᓕᒐᖅ ᐊᒻᒪᓗ ᑖᒃᑯᐊ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑦᑕ ᒪᓕᒐᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑕ. ᓂᕈᐊᕈᒪᔪᖃᓕᖅᑐᓂᓗ ᑖᔅᓱᒧᖓ 
ᐱᖁᔨᓄᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒃᓕᑦ?  

ᓈᒻᒪᒃᓴᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 18ᒥ, ᐊᐃᑉᐸᓂ 
ᐅᖃᓕᒫᖅᑕᐅᓯᒪᓕᖅᑐᓂ, ᑲᑎᒪᔨᕋᓛᓄᓪᓗ ᑕᔅᓱᒥᖓ 
ᐱᓕᕆᐊᒃᓴᓕᖕᓂᒃ ᐱᓕᕆᐊᖑᔪᓐᓇᖅᓯᓪᓗᓂ. 
 

ᐊᐃᑉᐹᓂ ᐅᖃᓕᒫᖅᑕᐅᓃᑦ ᐱᖁᔭᒃᓴᓄᑦ, ᒥᓂᔅᑕ ᑰᓕ. 
 

ᐊᖓᔪᖅᑳ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᒫᓐᓇᑦᑕᐅᖅ ᐊᖏᖅᑕᐅᔪᒪᒐᓗᐊᖅᐳᖓ ᑕᒡᕙᓂ ᑖᓐᓇ 
ᓇᓗᓇᐃᒃᑯᑕᐅᒋᐊᖃᖅᑐᖅ ᐅᓪᓗᖅ ᐊᑕᐅᓯᖅ 
ᓯᕗᓂᐊᓂ ᐊᑐᓐᖏᓚᐅᐱᓪᓚᖁᓪᓗᒍ ᑖᓐᓇ 
ᐅᖃᓕᒫᖅᑕᐅᓂᖓᓂ ᑐᒡᓕᐊᓂ Bill 21, ᑖᓐᓇ 
ᒪᓕᒐᖅ ᐊᖅᑮᒋᐊᖅᑐᖅ ᑖᒃᑯᐊ ᖃᐅᔨᓴᖅᑏᑦ 
ᐊᑭᑦᑐᕆᐊᕈᒪᔾᔪᓂᒃ ᖃᐅᔨᒪᖅᑯᑎᓄᑦ ᒪᓕᒐᖅ, 
ᐋᖅᑭᒋᐊᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᐋᒦᒃ ᒥᓂᔅᑕ, ᑖᓐᓇ ᒥᓂᔅᑕᐅᔪᖅ 
ᐊᖏᖅᑕᐅᔪᒪᒐᓗᐊᕐᒥᖕᒪᑦ ᑖᒃᑯᐊ ᐱᖁᔭᒃᓴᖁᑎᓂ 
ᐅᖃᓕᒫᖅᑕᐅᔪᓐᓇᖁᓪᓗᓂᒋᑦ ᐅᓪᓗᒥ. ᑖᓐᓇ ᒪᓕᒃᓗᒍ 
ᒪᓕᒐᖅ 62(2). ᑖᓐᓇ ᐱᖁᔭᒃᓴᖅ ᐱᔾᔪᑎᒋᓪᓗᒍ 
ᓈᓴᐅᑎᓕᒃ 21ᒥ ᐅᓪᓗᒥ 
ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ. ᐋᒃᑳᖅᑐᖃᖅᐸ? 
ᐋᒃᑳᖅᑐᓐᖏᒻᒪᑦ ᐅᖃᒫᕈᓐᓇᖅᐳᑎᑦ ᒥᓂᔅᑕ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᓂᕐᒧᑦ 
ᑲᑎᒪᔩᑦ ᒪᓕᒐᖓᑦ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ ᐱᖁᔨᕗᒐ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᕐᕕᐊᓄᑦ ᒪᓕᒐᓴᖅ 21, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐆᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᓂᕐᒧᑦ ᑲᑎᒪᔩᑦ ᒪᓕᒐᖓᑦ, ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ, ᑖᓐᓇ ᐱᖁᔭᔅᓴᖅ ᐋᖅᑭᒋᐊᕆᒻᒪᑦ ᐱᖁᔭᕐᒥᑦ 
ᑕᐃᒃᑯᐊ ᐊᒥᓱᕈᕆᐊᖁᓪᓗᒋᑦ ᐊᑭᖏᓐᓄᑦ ᕿᒥᕐᕈᔨᐅᔪᑦ 
ᑲᑎᒻᒪᔨᖏᑦ ᐊᒻᒪᓗ ᐊᐅᓚᑦᑎᔨᑖᕐᓗᑎᒃ. 
ᐱᔪᓐᓇᕐᓂᕆᔭᖏᓪᓗ ᑕᐃᒃᑯᐊ ᑲᑎᒪᔨᐅᔪᑦ ᓴᖅᑮᓗᑎᒃ 
ᓈᓚᑦᑎᐅᓂᐊᖅᑐᓂᑦ ᐊᒻᒪᓗ ᑕᐃᒃᑯᐊ 
ᑐᑭᓯᒋᐊᖅᑕᐅᑎᑦᑎᓗᑎᒃ ᑖᓐᓇ ᐃᓕᖅᑯᓯᐅᕙᑦᑐᖅ 
ᑕᒪᒃᑯᓂᖓ ᑐᔅᓯᕋᐅᑕᐅᔪᓂᒃ ᐊᖏᖅᑎᓪᓗᒍ 
ᒥᓂᔅᑕᐅᔪᖅ ᕿᒥᕐᕈᓂᕐᒧᑦ ᑲᑎᒪᔨᓄᑦ 
ᐊᔪᓐᖏᑎᑦᑎᔪᓐᓇᕐᓗᓂ ᑕᐃᒃᑯᓄᖓ 
ᐊᑭᒋᔭᐅᑲᐃᓐᓇᓂᐊᖅᑐᓄᑦ. 
 
ᐱᖁᔭᔅᓴᕐᓗ ᐱᔪᓐᓇᑎᑦᑎᕗᖅ ᑕᐃᒃᑯᓂᖓ ᑲᑎᒪᔨᓂᑦ 
ᖃᐅᔨᒍᓐᓇᑎᑦᑎᓗᓂ ᑕᐃᒃᑯᐊ ᐊᑭᒋᓂᐊᖅᑕᖏᑦ 
ᒥᑭᔫᒻᒪᖔᖅ ᐊᖏᔫᒻᒪᖔᕐᓘᓐᓃᑦ ᐊᒻᒪᓗ 
ᐃᓱᒪᖅᓴᖅᓯᐅᒃᑲᓐᓂᕈᓐᓇᖁᓪᓗᒋᑦ ᑖᒃᑯᓂᖓ 



ᐅᓪᓗᑐᐃᓐᓇᖅ, ᓄᕕᐱᕆ 27, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑭᖑᓪᓕᕐᒥᑦ ᐱᖁᔭᔅᓴᓗ ᓇᐃᖅᓯᕗᖅ 
ᐃᓕᖅᑯᓯᐅᖃᑦᑕᕐᓂᐊᖅᑐᓂᒃ ᖃᐅᔨᒪᔭᐅᒃᑲᕐᓗᒋᑦ 
ᑕᖅᑲᒃᑯᓄᖓ ᑭᖑᓪᓕᖅᐹᒥᓗ ᐱᖁᔭᔅᓴᖅ 
ᑕᒻᒪᖅᓯᒪᐅᓂᖃᕐᒥᒻᒪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 21 
ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᓗ 
ᑲᑎᒪᔨᕋᓛᓄᑦ ᑲᒪᔪᓄᑦ ᑲᒪᒋᔭᐅᔪᓐᓇᖅᓯᕙ. 
 
ᐊᐃᑉᐸᖓᓄ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 19 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐊᓯᖏᓪᓗ, 
ᐊᓯᖏᓪᓗ. ᖁᔭᓐᓇᒦᒃ ᒥᔅᑕ ᓯᐊᓪ. 
 
ᐱᒋᐊᖅᑎᑕᖅ 012 - 3(2): ᓄᖅᑲᖅᓴᕋᐃᓐᓂᖅ 

(ᓯᐊᓪ)  
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᓪᓗᒍ 
46 ᐱᖁᔨᕗᖓ ᐊᐃᑉᐱᑕᐅᓪᓗᖓ ᐊᒥᑦᑐᕐᒧ 
ᒪᓕᒐᓕᐅᖅᑎᒧᑦ ᑲᑎᒪᓂᕆᔭᕗᑦ ᓄᖅᑲᕐᓗᑎᑦ 
ᐅᓪᓗᒥᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓯᐅᓪ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᑦ? ᓈᒻᒪᓴᓐᖏᑦᑐᖅ? ᐱᖁᔨᕗᖔᕈᑦ 
ᑲᔪᓯᔪᖅ. 22-ᒨᑲᐅᖅᑐᕐᓗᑕ ᑲᑎᒪᔾᔪᑎᔅᓴᑎᓐᓂ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᑲᑎᒪᓚᖓᔪᑦ 
ᑲᑎᒪᔨᕋᓛᖏᑦ ᐱᕙᓪᓕᐊᔪᓕᕆᔩᑦ ᖁᓛᓂ 
ᑲᑎᒪᓚᖓᒻᒥᔪᑦ Management ᑕᐃᑲᓂ 1-
ᒦᓐᖔᓕᖅᑲᑦ ᑖᒃᑯᐊ ᐊᑐᖅᑐᑦᓴᐃᑦ Monday-ᒥᑦ 
ᖃᐅᔨᓂᐊᖅᑲᐅᔪᑦ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 30-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 11 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 11 

• ᒪᓕᒐᒃᓴᖅ 19 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑎᑭᓐᓇᓱᐊᕐᓂᖅ ᓇᒡᒐᔾᔭᐅ 
ᓅᕖᑉᐱᕆ 30, 1:30-ᒥ ᐱᒋᐊᓛᕐᒥᔪᒍᑦ. 
 
ᐃᖅᓱᖅᑎ. 
 
>>ᓄᖅᑲᖅᑐᑦ 11:58ᒥ



 

 

 


